
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐅᓪᓗᑐᐃᓐᓇᖅ, ᔫᓂ 05, 2026 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᐃᓄᖃᕈᓐᓃᖅᑐᖅ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᔫᓂ 05, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ 

ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ 

ᐳᕋᐃᔭᓐ ᑯᓄᒃ; ᒥᔅᑕ ᓴᐃᒻᒪ ᑯᓕᒃᑖᓇ, ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ 

ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ ᑕᐃᕕᑦ ᐳᐊᑐ, ᒥᔅᑕ ᐊᐃᕙᓚᕼᐋᒻ ᖃᒪᓂᖅ, ᒥᔅᑕ ᑖᓂᐅᓪ ᖃᕝᕕᒃ, ᒥᔅᑕ 

ᐋᓕᒃᓵᓐᑐ ᓴᒻᒧᖅᑐᖅ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ.  

 

>>ᑲᑎᒪᓯᒋᐊᖅᑐᑦ 09:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ): ᑲᑎᒪᔾᔪᑎᑦᑕ ᓈᓴᐅᑎᖓ 1 – ᑐᑦᓯᐊᕐᓂᒃᑯᑦ ᒪᑐᐃᖅᓯᓂᖅ. 

ᒪᓕᒐᓕᐅᖅᑎ ᒪᐃᒃ, ᑐᑦᓯᐊᕈᑎᓚᐅᖅᑎᒍᑦ.  

 

>>ᑐᒃᓯᐊᖅᑐᖅ 

 

ᐅᖃᖅᑎ: ᓇᑯᕐᒦᒃ, ᒥᔅᑕ ᒪᐃᒃ. ᐅᓪᓛᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᓪᓗ. ᑐᙵᓱᒋᑦᓯ. ᐅᓪᓛᖑᔪᖅ. ᑲᑎᒪᔾᔪᑎᑦᑕ. 

ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᕼᐄᓕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 66 - 7(2): ᑮᓇᐅᔭᒃᓴᑦ ᐃᓕᓐᓂᐊᖅᑎᓄᑦ ᓴᓇᔭᐅᔪᓄᑦ (ᕼᐄᓕ-ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᐃᑲᔪᖅᑐᐃᕗᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔮᒃᓴᖅᓯᐅᑐᓂᒃ ᐃᒡᓗᓕᐅᕐᓂᕐᒧᑦ 

ᐃᓱᒪᒃᓴᖅᓯᐅᕈᓐᓇᑦᑎᐊᖅᑐᓂᒃ ᑲᑐᔾᔨᖃᑎᖃᕐᓂᕐᒥᑦ ᑮᓇᐅᔭᓂᒡᓗ ᐱᒻᒪᕆᐅᔪᓄᑦ ᐱᓕᕆᐊᒃᓴᓄᑦ. ᐃᓄᓕᕆᔨᒃᑯᑦ 

ᑐᑭᓯᔪᑦ ᓄᓇᕗᒻᒥ, ᑐᓗᕈᑎᖃᐅᓗᐊᕐᓂᖏᓐᓄᑦ ᐱᓕᒻᒪᒃᓴᕐᓂᕐᒧᑦ.  

 

ᖃᐅᔨᒪᒋᕗᒍᑦ ᑐᑭᓯᐅᒪᓪᓗᑕᓗ ᓄᓇᕗᒻᒥ ᐊᒥᓱᓄᑦ ᑲᔪᓰᓐᓇᖅᑐᒥᑦ ᐃᒡᓗᑭᒃᓴᓗᐊᖅᐳᖅ, ᐱᔭᕆᐊᖃᖅᖢᑕᓗ 

ᓄᓇᕗᒻᒥᐅᓂᒃ ᐃᒡᓗᓕᐅᕆᐅᖅᓴᔪᓂ ᐃᑲᔪᕈᒪᓪᓗᒋᑦ ᐋᖅᑭᒋᐊᕈᑎᒃᓴᓂᑦ ᑖᔅᓱᒧᖓ ᐊᑲᐅᙱᓕᐅᕈᑎᒧᑦ.  

 

ᐅᖃᖅᑎᑦᑎᔩ, ᑲᑐᔾᔨᖃᑎᖃᕐᓂᖅ ᐃᓄᓕᕆᔨᒃᑯᓐᓂ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᐊᒻᒪᓗ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᑐᓗᕈᑕᐅᕙᒃᑐᓂ ᐱᑕᖃᕈᓐᓃᖅᑎᑦᑎᔪᒪᕗᑦ ᐱᓕᒻᒪᒃᓴᖅᑎᑦᑎᓗᑎᒃ ᓴᓇᑐᕆᐅᖅᓴᔪᓂᑦ 

ᐃᓕᓐᓂᐊᕐᓂᒃᑯᑦ. ᐃᓄᓕᕆᔨᒃᑯᑦ ᐃᑲᔪᐸᒃᐳᑦ ᑮᓇᐅᔭᑎᒍᑦ ᐃᑲᔪᖅᓱᐃᓪᓗᑎᒃ ᐃᓕᓐᓂᐊᖅᑎᓂᒃ 

ᐱᓕᒻᒪᒃᓴᖅᑎᑦᑎᑎᓪᓗᒋᑦ ᐃᒡᓗᓕᐅᕐᓂᕐᒥᑦ. 

 

2024−ᒥ, 21 ᐃᓄᐃᑦ ᓴᓇᑐᓕᖅᓴᕐᓂᕐᒥᑦ ᐃᓕᓐᓂᐊᕐᓂᒃᑯᑦ ᐃᓕᓐᓂᐊᖅᑏᑦ ᐊᒻᒪᓗ ᐊᑕᐅᓯᖅ ᐱᓕᕆᐊᒃᓴᒥᑦ 

ᐃᓱᓕᑦᑎᓯᒪᔪᖅ ᐱᒋᐊᓚᐅᖅᐳᖅ ᓯᕗᓪᓕᖅᐹᒥ ᐱᓕᕆᐊᖑᑎᓪᓗᒍ ᑲᖏᖅᖠᓂᕐᒥᑦ ᐃᒡᓗᓕᐅᖁᔭᐅᓪᓗᑎᒃ 

ᐊᕐᕕᓂᓕᖕᓂᑦ ᐃᒡᓗᓂᑦ. ᐅᖃᖅᑎᑦᑎᔩ. ᐅᐱᒍᓱᑦᑎᐊᓚᐅᖅᑐᖓ ᖃᖏᖅᖠᓂᓕᐊᕈᓐᓇᓚᐅᕋᒪ ᒫᔾᔨᐅᑎᓪᓗᒍ 

ᐃᓗᓕᕆᔨᒃᑯᑦ ᒥᓂᔅᑕᖓ ᓯᓯᐅᓪ ᓚᐃᔪᓪ ᐱᖃᑎᒋᓪᓗᒍ ᑭᐱᓯᓪᓗᓂ ᓯᓂᒃᓴᐅᔭᕐᒥᑦ ᒪᕐᕈᖕᓄᑦ ᐃᒡᓗᓄᑦ.  

 

ᐊᒥᐊᒃᑯᑦ ᑎᓴᒪᐅᓪᓗᑎᒃ ᓂᕆᐅᒋᔭᐅᔪᑦ ᐱᔭᕇᖅᑕᐅᔪᒃᓴᐅᓪᓗᑎᒃ ᔫᓂ 2026−ᒥ, ᐊᐃᑉᐸᖓᓗ ᐆᒃᑑᒪᔭᒍᑕᐅᔪᖅ, 

ᐃᓚᒋᐊᖅᖢᓂ ᐊᕐᕕᓂᓕᖕᓂᒃ ᐃᓕᓐᓂᐊᖅᑎᓄᑦ ᐃᒡᓗᖁᑎᖏᑦ ᑲᖏᖅᖠᓂᕐᒥ, ᐸᕐᓇᒃᑕᐅᓯᒪᔪᖅ ᐅᑭᐊᒃᓵᒃᑯᑦ 

2026−ᒥ. ᐃᓄᓕᕆᔨᒃᑯᑦ ᑮᓇᐅᓂ ᐊᑐᖅᑐᒃᓴᓂᒃ $775,000−ᓂᒃ 2026−27−ᒥ ᐃᑲᔪᖅᑐᐃᖏᓐᓇᕈᒪᓪᓗᒋᑦ 

ᑕᒪᑐᒥᖓ ᐱᓕᕆᐊᒃᓴᒥᑦ. 

 

ᐱᓕᕆᖃᑎᒌᖕᓂᒃᑯᑦ ᑕᒪᒃᑯᓇᑎᑐᑦ, ᐅᖃᖅᑎᑦᑎᔩ, ᐊᑐᐃᓐᓇᐅᑎᑦᑎᕗᒍᑦ ᐋᖅᑭᒋᐊᕈᑎᒃᓴᓂᒃ ᐱᓕᕆᐊᖃᕐᓂᕐᒥᓗ 

ᐃᑲᔪᑐᐃᓂᕐᒥᑦ ᓄᓇᕗᒻᒥᐅᓂᒃ ᐊᔪᖐᓐᓇᖁᓪᓗᒋᑦ ᓄᓇᒋᔭᑦᑎᓐᓂ. ᖁᔭᓐᓇᒦᖅᐸᒃᑲ ᓴᓇᖃᑦᑎᒃᑲ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ, ᓄᓇᕗᒻᒥ ᓯᓚᑦᑐᖅᓴᕐᕕᒃ, ᐊᒻᒪᓗ ᓇᖕᒥᓂᖃᖅᑏᑦ ᐱᓇᔪᖕᓂᖏᓐᓄᑦ ᑲᑐᔾᔨᖃᑎᖃᕐᓂᕐᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᓐᓂ ᐱᔨᑦᑎᖅᑎᒃᑯᑦ, ᒥᓂᔅᑕᖓ ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 67 - 7(2): ᖁᕕᐊᓲᑎᖃᓐᓂᖅ ᓄᓇᕘᑉ ᑲᔪᓯᑦᑎᐋᖅᑕᖏᓄᑦ ᑲᓇᑕᒥ 

ᑕᕐᕆᔭᒐᒃᓴᓄᑦ ᐃᓕᓴᖅᓯᔾᔪᑎᖏᑕ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᓪᓛᑦᓯᐊᖅ, ᒪᓕᒐᓕᐅᖅᑎᐅᖃᑎᒃᑲ, ᖃᒪᓂ’ᑐᐊᕐᒥᐅᑕᓪᓗ 

ᐅᑉᓛᑦᓯᐊᖅ ᐅᑉᓗᖃᑦᓯᐊᕐᓂᐊᖅᐳᓯ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᖁᕕᐊᓲᑎᒋᔪᒪᓪᓗᒋᓪᓗ ᓄᓇᕗᒻᒥ ᑕᕐᕆᔮᒃᓴᓕᐅᖅᑏᑦ, 

ᐱᙳᐊᖅᑏᑦ, ᑕᕐᕆᔭᐅᓯᐅᖅᑏᑦ, ᑎᑎᕋᖅᑎᑦ, ᐅᓂᒃᑳᖅᑐᐊᖅᑐᓪᓗ ᐃᓕᓴᕆᔭᐅᓚᐅᖅᑐᑦ ᑕᒪᑐᒪᓂ ᐊᕐᕌᒍᒥ ᑲᓇᑕᒥ 

ᑕᕐᕆᔭᐅᓯᐅᖅᑏᑦ ᑐᓐᓂᖅᑯᓯᐊᖅᑎᓪᓗᒋᑦ. 

 

ᑖᒃᑯᐊ ᑐᓐᓂᖅᑯᓯᐊᑦ ᓇᓗᓇᐃᖅᓯᔾᔪᑕᐅᕗᑦ ᐊᔪᙱᑦᑎᐊᕐᓂᖏᓐᓂᒃ ᓄᓇᕘᓕᒫᒥ ᐊᒻᒪ 

ᓴᙱᒃᑎᑉᐸᓪᓕᐊᑐᐃᓐᓇᕐᓂᖏᓐᓂᒃ ᐃᓄᐃᑦ−ᐊᐅᓚᑕᐅᓪᓗᑎᒃ ᐅᓂᒃᑳᖅᑐᐊᖅᑏᑦ ᑲᓇᑕᒥ. 

 

ᑕᒪᑐᒪᓂ ᐊᕐᕌᒍᒥ, ᖁᕕᐊᒋᔭᐅᑦᑎᐊᖅᑐᖅ ᑕᓚᕖᓴᒃᑯᑦ ᑕᕐᕆᔭᒐᒃᓴᖅ North of North ᐱᓚᐅᖅᐳᖅ 20-ᓂᒃ 

ᑲᓇᑕᒥ ᑕᕐᕆᔭᒐᒃᓴᓄᑦ ᓵᓚᒃᓴᐅᓯᐊᓂᒃ ᐊᒻᒪ 9-ᓂᒃ ᑲᓇᑕᒥ ᑕᕐᕆᔭᒐᒃᓴᓄᑦ ᓵᓚᒃᓴᐅᓯᐊᓚᐅᖅᖢᓂ, 

ᐃᓚᒋᔭᐅᓪᓗᓂ ᐃᒡᓚᕐᓇᖅᑐᓂᒃ ᑕᕐᕆᔭᒐᒃᓴᑦᑎᐊᕙᐅᓛᖅ. ᑕᒪᓐᓇ ᐱᕚᓪᓕᕈᑎᐅᔪᖅ ᓄᓇᕗᒻᒥ ᐅᓂᒃᑳᖅᑐᐊᕐᓂᖅ 

ᐊᖏᓂᖅᐹᖑᖃᑕᐅᕗᖅ ᑲᓇᑕᒥ ᖁᙱᐊᖅᑕᐅᕙᒃᑐᓂ ᑕᑯᒃᓴᐅᑎᑦᑎᓪᓗᓂᓗ ᐱᔭᐅᔪᒪᕙᓪᓕᐊᑐᐃᓐᓇᖅᑐᓂᒃ 

ᐃᓄᐃᑦ ᓂᐱᖏᓐᓂᒃ ᑕᐅᑐᖅᑰᖅᑕᖏᓐᓂᒡᓗ. 

 

ᖁᕕᐊᓲᑎᒋᔪᒪᔭᒃᑲ ᐊᓖᑎᐊ ᐊᕐᓇᖅᑯᖅ-ᐱᐅᕈᓪ ᐊᒻᒪᓗ ᓯᑕᐃᓯ ᐊᒡᓗᒃ ᒥᒃᑖᓄᓪ ... 

 

>>ᐸᒃᑕᑐᖅᑐᑦ 

 

...ᓴᖅᑮᓚᐅᖅᑑᒃ North of North-ᒥᒃ, ᑐᓂᔭᐅᓚᐅᖅᑑᒃ ᐱᔾᔪᓯᐊᕐᒥᒃ ᑎᑎᕋᑦᑎᐊᒃᑲᐅᓛᖑᓂᖓᓄᑦ ᑎᔅᓯᓇᖅᑐᓂᒃ 

ᑕᕐᕆᔭᒐᕐᓂᒃ. ᐊᒻᒪᓗᑦᑕᐅᖅ, ᖁᕕᐊᓱᖃᑎᒋᙵ ᓵᓚᖃᖅᑐᓂᑦ ᓄᓇᕗᒻᒥᐅᓂᑦ ᖁᙱᐊᖅᑕᐅᓚᐅᖅᑐᓂᑦ: ᐋᓇ ᓛᒻ, 

ᓵᓚᒃᓴᐅᓯᐊᓚᐅᖅᑐᖅ ᖁᙱᐊᖅᑕᐅᒃᑲᐅᓛᖑᓂᕐᒧᑦ ᐃᒡᓚᕐᓇᖅᑐᓂᒃ ᑕᕐᕆᔭᒐᒃᓴᓂᒃ;  

 

>>ᐸᑦᑕᑐᖅᑐᑦ 

 

ᒪᐃᑲ ᕼᐋᐳ, ᓵᓚᒃᓴᐅᓯᐊᓚᐅᖅᑐᖅ ᐃᑲᔪᖅᑐᐃᑦᑎᐊᓛᖑᓂᖓᓄᑦ ᖁᙱᐊᖅᑕᐅᕙᒃᑐᓂ ᐃᒡᓚᕐᓇᖅᑐᓂᒃ; ᐊᒻᒪᓗ 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑖᓐᔭ ᑕᒑᖅ, ᖁᙱᐊᖅᑎᑦᑎᑦᑎᐊᓛᖑᓪᓗᓂ.  

>>ᐸᑦᑕᑐᖅᑐᑦ 

 

ᓱᓕᒃᑲᓐᓂᖅ, ᖁᕕᐊᓲᑎᒋᕙᕗᑦ ᓱᐃ ᕼᐋᑉᑭᓐᔅ, ᑐᓂᔭᐅᓚᐅᖅᑐᖅ ᑐᓐᓂᖅᑯᓯᐊᒥᒃ 

ᑐᑭᒧᐊᖅᑎᑦᑎᔨᑦᑎᐊᕙᐅᓛᖑᓂᖓᓄᑦ ᐃᒡᓚᕐᓇᖅᑐᓂᒃ ᑕᕐᕆᔭᒐᒃᓴᓂᒃ. 

 

>>ᐸᑦᑕᑐᖅᑐᑦ 

 

ᐃᓕᓴᕆᔪᒪᒻᒥᔭᒃᑲᑦᑕᐅᖅ ᐊᔪᙱᑦᑐᐊᓗᐃᑦ ᐅᑭᐅᖅᑕᖅᑐᒥ ᐱᙳᐊᖅᑎᐅᔪᑦ, ᐋᓇ ᓛᒻ, ᒪᐃᑲ ᕼᐋᐳ, ᐳᕋᐃᑕᓐ 

ᑲᓛᒃ, ᔪᐊᒐ ᖃᐅᓐᓇᖅ, ᐊᒻᒪᓗ ᔭᐃ ᕋᐃᐊᓐ, ᑖᒃᑯᐊ ᐃᓕᓴᕆᔭᐅᓚᐅᖅᑐᑦ ᐱᒃᑲᐅᓂᖅᐹᖑᓂᖏᓐᓄᑦ 

ᑎᔅᓯᓈᕿᔪᓂᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᐃᓕᓴᕆᔪᒪᒻᒥᔭᒃᑲ ᔮᑯᕋᐃᔭᔅ ᑯᓄᒃ, ᑎᕇᓯᐊ ᑲᑉᐱᐊᓇᖅ, ᓕᐊ ᐸᓂᒥᕋᖅ, ᓗᐄᔅ ᕕᓕᐅᕆᑎ, ᐊᒻᒪᓗ 

ᐊᒥᓱᑦ ᐊᓯᖏᑦ ᓄᓇᕗᒻᒥ ᓴᓇᙳᐊᖅᑏᑦ ᐊᒻᒪᓗ ᓴᓇᙳᐊᖅᑏᑦ ᐃᓕᑕᕆᔭᐅᓚᐅᖅᑐᑦ ᑕᒫᓂ ᐊᕐᕌᒍᒥ. 

ᐃᑲᔪᕐᓂᕆᔭᖏᑦ ᖁᕝᕙᖅᐹᓪᓕᖅᑎᑦᑎᕙᓪᓕᐊᖏᓐᓇᖅᐳᑦ ᐅᑭᐅᖅᑕᖅᑐᒥᐅᑦ ᓂᐱᖏᓐᓂᒃ ᑕᐅᑐᖅᑰᖅᑕᖏᓐᓂᒡᓗ 

ᑲᓇᑕᒥ ᑕᕐᕆᔭᐅᓯᐅᖅᐸᒃᑐᓄᑦ. 

 

ᑕᒪᒃᑯᐊ ᐊᓂᒍᖅᑎᑕᐅᔪᑦ ᑐᓐᓂᖅᑯᓯᐊᕐᓂᑐᐃᓐᓇᐅᙱᓚᑦ. ᑖᒃᑯᐊ ᑭᒡᒐᖅᑐᐃᔪᑦ ᐊᕐᕌᒍᒐᓵᓗᖕᓂᑦ 

ᐱᓕᕆᐊᖑᓯᒪᔪᓂᑦ ᐃᓄᖕᓄᑦ ᓴᓇᙳᐊᖅᑎᓄᑦ, ᐃᓕᖅᑯᓯᕐᒨᖓᔪᓄᑦ ᓯᕗᓕᖅᑎᓄᑦ, ᐃᓐᓇᑐᖃᕐᓄᑦ, 

ᐅᖃᐅᓯᓕᕆᔨᓄᑦ, ᑕᕐᕆᔮᒃᓴᓕᐅᖅᑎᓄᑦ, ᐊᒻᒪᓗ ᓄᓇᓕᖕᒥᐅᓄᑦ ᑕᖃᓱᐃᑦᑑᓪᓗᑎᑦ ᐃᖅᑲᓇᐃᔭᖅᓯᒪᔪᑦ ᑕᒪᒃᑯᐊ 

ᐅᓂᒃᑳᖅᑐᐊᑦ ᐅᓂᒃᑳᖅᑕᐅᑦᑎᐊᖁᓪᓗᒋᑦ ᓱᓕᑦᑎᐊᕐᓗᑎᒃ ᐊᒻᒪᓗ ᑐᓴᖅᑕᐅᖁᓪᓗᒋᑦ ᓄᓇᕐᔪᐊᓕᒫᒧᑦ. 

 

ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᖏᑦ, ᖁᕕᐊᓱᖃᑎᒋᔪᒪᕙᒃᑲ ᓂᕈᐊᒐᒃᓴᓕᐊᖑᔪᓕᒫᑦ, ᓵᓚᖃᖅᑐᑦ, 

ᑕᕐᕆᔭᒐᒃᓴᓕᐅᖅᑏᑦ, ᐱᓕᕆᔨᐅᖃᑕᐅᔪᑦ, ᓴᖅᑭᑎᕆᔨᑦ, ᑎᑎᕋᖅᑎᑦ, ᑐᑭᒧᐊᖅᑎᑦᑎᔨᑦ, ᐊᒻᒪ ᐃᑲᔪᖅᓱᐃᔨᑦ 

ᐃᑲᔪᓚᐅᖅᑐᑦ ᑖᒃᑯᓄᖓ ᐊᓂᒍᖅᑎᑕᐅᔪᓄᑦ. 

 

ᓄᓇᕗᑦ ᐅᐱᒍᓲᑎᖃᖅᐳᑦ ᐃᓕᔅᓯᓐᓂᒃ, ᖁᕕᐊᓱᒍᑎᖃᖅᐳᒍᓪᓗ ᐊᓂᒍᖅᑎᑦᑎᐊᖅᑕᔅᓯᓐᓂᑦ. ᒪ'ᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥᐅᓄᑦ ᐅᐱᒋᔭᐅᑦᓯᐊᖅᐳᑦ ᑕᒪᒃᑯᐊ ᑕᕐᕆᔮᒃᓴᓕᐅᖃᑦᑕᖅᑐᐃᑦ ᓄᓇᕗᒻᒥ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 68 - 7(2): ᐃᖏᕐᕋᔪᓕᕆᔨᒃᑯᑦ ᐱᖁᑎᔾᔪᐋᓄᓪᓗ ᓄᓇᕘᑉ ᐸᐃᑉᐹᖅᑕᕋᓱᒃᑎᖏᑦ 

(ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᖑᒪᒋᐊᖏᑦ ᐊᔪᙱᑦᑐᒻᒪᕆᐅᒻᒪᑦ 

ᐱᒃᑯᓇᖅᑐᑦ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐃᓗᓕᖏᓐᓂᒃ ᐱᒻᒪᕆᐅᔪᒥᒃ ᐱᓕᕆᐊᖑᕙᓪᓕᐊᔪᒪᔪᒥᒃ 

ᐃᑲᔪᖅᑐᐃᔪᒪᓪᓗᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐱᕙᓪᓕᐊᑎᑦᑎᓂᕐᒥᒃ ᐊᔪᕈᓐᓃᖅᑕᐅᕙᒃᑐᓂᒃ ᓴᓇᔪᓕᕆᓂᕐᒥᒃ 

ᑲᔪᓯᑎᑕᐅᔪᓂᒃ ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ ᐃᓂᒋᔭᐅᔪᓄᑦ 

ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐱᓕᕆᕝᕕᒋᔭᐅᕙᒃᑐᒥ. 

ᐅᖃᖅᑎᑦᑎᔩ, ᐱᓕᕆᕝᕕᒐ ᐃᑲᔪᖅᑐᐃᕗᖅ ᑕᓪᓕᒪᓂᒃ ᒪᒃᑯᒃᑐᓂᒃ ᐃᓄᖕᓂᒃ ᐊᖑᑎᓂᒃ ᐃᖅᑲᓇᐃᔮᖅᑖᕋᓱᒃᑐᓂᒃ 

ᐱᔭᐅᔪᒪᒻᒪᕆᒃᑐᓂᒃ ᐃᖅᑲᓇᐃᔮᕆᔭᐅᔪᒪᕙᒃᑐᓂᒃ, ᐃᓚᒋᔭᐅᓪᓗᑎᒃ ᐃᖏᕐᕋᔾᔪᑎᓄᑦ ᐋᖅᑭᒃᓱᐃᔨᐅᓂᖅ, 

ᐅᐊᔭᓕᕆᔨᐅᓂᖅ, ᓱᓪᓗᓕᕆᓂᖅ, ᑭᐊᒃᓴᐅᑎᓕᕆᔨᐅᓂᖅ, ᕿᔪᓕᕆᓂᕐᒧᓪᓗ. ᐃᓚᒋᓪᓗᓂᐅᒃ 

ᐃᑲᔪᖅᑐᐃᓂᑦᑎᓐᓄᑦ, ᐃᓕᓐᓂᐊᖅᐸᓪᓕᐊᓪᓗᑎᒃ ᐃᖅᑲᓇᐃᔮᖅᑖᕋᓱᒃᑐᑦ ᐱᓕᕆᖃᑎᖃᖅᐸᒃᐳᑦ 

ᓚᐃᓴᓐᓯᖃᑦᑎᐊᖅᑐᓂᒃ ᓴᓇᔨᓪᓚᕆᖕᓂᒃ ᓴᓇᔪᓕᕆᓂᕐᒥᒃ.  

 

ᓴᓇᔨᒻᒪᕇᑦ ᐃᓕᓐᓂᐊᖅᑎᑦᑎᕙᑉᐳᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᓯᓐᓈᑦ ᐊᒻᒪ ᖃᐅᔨᓴᖅᐸᑦᑐᑎᒃ ᐃᑲᕐᕋᓂᑦ 

ᐱᑕᖃᕆᐊᖃᖅᑐᓂᑦ ᐱᔭᕇᖅᓯᓂᕐᒧᑦ ᐊᔅᓱᕈᕐᓇᑐᒥᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕋᔅᓴᒥᑦ.  

 

ᐱᓕᕆᕝᕕᒋᔭᐅᔪᖅ ᐃᑲᔪᖅᑐᐃᕙᒃᑭᕗᖅ ᐃᓕᓐᓂᐊᖅᑎᓂᒃ ᐃᓕᓐᓂᐊᖅᑎᓪᓗᒋᑦ ᐃᓕᓐᓂᐊᕐᓂᕐᒧᑦ 

ᓄᖅᑲᖓᖁᓪᓗᒋᑦ ᐃᒪᓐᓇᐅᙱᖔᖅᑐᖅ, ᑕᒪᒃᑯᐊ ᐃᓕᓐᓂᐊᖅᐸᓪᓕᐊᓪᓗᑎᒃ ᐃᖅᑲᓇᐃᔮᖅᑖᕋᓱᒃᑐᑦ 

ᑎᑎᕋᕆᐊᖃᖅᐸᙱᖦᖢᑎᒃ ᐃᖅᑲᓇᐃᔭᙱᓐᓂᕐᒥᒃ ᓄᖅᑲᖓᓂᕐᒥᒡᓘᓐᓃᑦ ᐊᑭᓕᖅᓱᖅᑕᐅᙱᓪᓗᑎᒃ.   

 

ᐅᖃᖅᑏ, ᖁᕕᐊᓱᒃᐳᖓ ᐅᓂᒃᑳᕈᓐᓇᕋᒪ ᒪᕐᕉᒃ ᐃᓅᒃ ᐱᐊᓂᒃᓯᓯᒪᓕᕐᒪᑎᒃ ᑐᒡᓕᐊᓂ ᐱᔭᕐᓂᖏᑦᑐᓕᕆᓂᕐᒧᑦ 

ᐃᓕᓐᓂᐊᖅᑕᒥᓂᒃ, ᒪᕐᕉᒃ ᐃᓕᓐᓂᐊᖅᑑᒃ ᓯᕗᓪᓕᖅᐹᖓᓂ ᐃᓕᓐᓂᐊᖅᑕᒥᓂᒃ, ᐊᒻᒪᓗ ᑭᖑᓪᓕᖅᐹᖅ 

ᑎᑎᕋᖅᐸᓪᓕᐊᔪᖅ ᓴᓇᔨᕈᕆᐅᖅᓴᓂᕐᒧᑦ ᖃᐅᔨᓴᕈᑕᐅᓂᐊᖅᑐᒥᒃ ᔫᓂᒥ.  

 

ᑖᓐᓇ ᐱᓕᕆᐊᖑᕙᓪᓕᐊᔪᒪᔪᖅ ᐊᒃᑐᐊᓂᖃᖅᐳᖅ ᐱᓕᕆᕝᕕᒋᔭᕐᒪ ᑲᔪᓰᓐᓇᖅᑐᒥᒃ 

ᐱᓕᕆᐊᖃᓪᓚᕆᒍᒪᓂᕆᔭᖓᓂᒃ ᐊᖏᒡᓕᕙᓪᓕᐊᑎᑦᑎᔪᒪᓪᓗᑎᒃ ᓄᓇᓕᖕᓂ ᐃᖅᑲᓇᐃᔭᖅᑎᒋᔭᐅᔪᓂᒃ 

ᐃᑲᔪᖅᑐᐃᔪᒪᓪᓗᑎᒡᓗ ᐃᓄᖕᓂᒃ ᐱᓇᔪᒃᑎᓪᓗᒋᑦ ᐃᖅᑲᓇᐃᔮᕆᔭᐅᓕᖅᐸᒃᑐᓂᒃ ᐊᔪᕈᓐᓃᖅᑕᐅᕙᒃᑐᓂᒃ 

ᓴᓇᔪᓕᕆᓂᕐᒥ.  

 

ᑎᓕᐅᖅᐸᒃᑲ ᑭᒃᑯᑐᐃᓐᓇᐃᑦ ᓴᓇᔨᕈᕆᐅᕈᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᖃᐅᔨᒋᐊᖁᓪᓗᒋᑦ ᖃᓄᐃᑦᑐᓂᒃ 

ᐃᓕᓐᓂᐊᕋᔅᓴᓂᒃ ᐊᒻᒪᓗ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕋᔅᓴᓂᒃ, ᓲᕐᓗ ᑖᓐᓇ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ 

ᐱᖁᑎᕐᔪᐊᓕᕆᓂᕐᒧᑦ ᓄᓇᕗᒻᒥ, ᐊᑐᐃᓐᓇᐅᒻᒪᖔᑕ ᑖᒃᑯᓄᖓ.  

 

ᓇᑯᕐᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᑯᓄ. 

 

ᐊᖓᔪᖅᑳᑉ ᐅᖃᐅᓯᖓ 69 - 7(2): ᑕᐃᕕᑦ ᐸᓕ ᑐᓐᓂᖅᓴᒐᖏᑦ (ᑯᓄ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑉᐳᖓ ᑐᓴᕈᒥᓇᖅᑐᓂᒃ ᑐᓴᒐᒃᓴᖃᖅᖢᖓ.  

ᑐᓐᓂᖅᑯᓯᐊᓂᒃ ᑐᓂᔭᐅᓚᐅᕋᑦᑕ ᓄᓇᕗᑦ ᑎᑎᕋᖅᑕᐅᓯᒪᔪᑐᖃᖁᑎᒋᓐᓂ ᒥᓂᔅᑕ ᑕᐃᕕᑎ ᐱᐊᓕᒥᑦ. 

ᑎᑎᕋᖅᑎᐅᓪᓗᓂ, ᐃᓕᖅᑯᓯᕐᒥᒃ ᖃᐅᔨᓴᖅᑎᐅᓪᓗᓂ, ᐊᒻᒪ ᐃᑦᑕᕐᓂᓴᓕᕆᔨᐅᓪᓗᓂ, ᑕᐃᕕᑦ ᐱᐊᓕᐅᑉ 

ᑐᓂᕐᕈᓯᐊᕆᓚᐅᖅᑕᖓ ᐃᑲᔪᖅᐸᒃᐳᖅ ᐅᕙᑦᑎᓐᓂ ᐱᕈᖅᑎᑦᑎᕙᓪᓕᐊᓪᓗᓂ ᑲᑎᖅᓱᖅᓯᒪᔭᑦᑎᓐᓂᒃ, 

ᔭᒐᑎᑦᑎᑦᑕᐃᓕᒪᓂᕐᒥᒃ ᐊᒥᖅᑳᖃᑎᖃᕐᓂᕐᒥᒡᓗ ᐊᔾᔨᒌᙱᕈᓘᔭᖅᑐᓂᒃ ᐱᐅᔪᒻᒪᕆᖕᓂᒡᓗ 

ᖃᓄᐃᓕᐅᖅᑕᐅᕙᓚᐅᖅᑐᓂᒃ ᓄᓇᕗᒻᒥ ᐃᓄᖕᓂᓗ.  

 

ᐅᖃᖅᑏ, ᐅᑯᐊ ᑐᓂᕐᕈᑎᒋᓯᒪᔭᖏᑦ:  

 

• ᐅᓂᒃᑳᖅᑐᐊᓂᒃ ᐊᐱᖅᓱᕐᓂᖅ ᐅᓄᖅᑐᓂᒃ ᓄᓇᕗᒻᒥᐅᓂᒃ ᐃᓐᓇᕐᓂᒃ ᐃᓅᔪᓐᓃᖅᓯᒪᔪᓂᒃ; 

• ᐅᓄᖅᑐᓂᒃ ᑕᖅᓴᓕᖕᓂᒃ ᐊᔾᔨᙳᐊᓂᒃ 1982-ᒥᑦ 2005-ᒧᑦ ᐃᓐᓇᕐᓂᒃ, ᖃᓄᐃᓕᐅᕈᑎᓂᒃ, ᐊᒻᒪ 

ᓄᓇᐅᑉ ᑕᐅᑦᑐᐊᓂᒃ ᑕᕐᕆᔭᓕᐊᕆᓯᒪᔭᖏᓐᓂᒃ ᐊᒻᒪ ᑕᕐᕆᔮᒃᓴᓕᐊᕆᓯᒪᔭᖏᓐᓂᒃ ᐃᓚᒋᔭᐅᓪᓗᓂ:  

 

ᐅᒃᑯᓯᒃᓴᓕᖕᒧᑦ ᐅᑎᕐᓂᖅ: 

13-ᖑᔪᑦ ᐅᖃᓕᒫᒐᑦ ᐃᓚᐅᓪᓗᑎᒃ ᐊᖑᓇᓱᖕᓂᖅ, ᐅᕙᔪᖅ, ᐊᒻᒪᓗ ᖃᖓᑦᑎᐊᓵᖅ, ᓯᕗᕚᕆᔭᐅᔪᑦ ᖁᕕᐊᓱᒃᑐᑦ – 

ᓱᓕᔪᑦ ᐅᓂᒃᑳᖅᑐᐊᑦ ᐅᑭᐅᖅᑕᖅᑐᒥᑦ; ᐊᒻᒪᓗ 

ᐅᓄᖅᑐᑦ Above and Beyond−ᒃᑯᑦ ᐅᖃᓕᒫᒐᓕᐊᕆᔭᐅᓯᒪᔪᑦ. 

 

ᐅᖃᖅᑏ, ᑖᒃᑯᐊ ᓄᑖᑦ ᓄᐊᑕᐅᓯᒪᔪᑦ ᒫᓐᓇ ᐱᓕᕆᐊᖑᕙᓪᓕᐊᕗᑦ ᑐᖅᑯᖅᑕᐅᓯᒪᔪᓄᑦ ᐊᒻᒪᓗ ᑕᑯᔭᐅᔪᓐᓇᖅᑐᑎᒃ 

ᓄᓇᕗᒻᒥ ᐃᑦᑕᕐᓂᑕᑐᖃᐃᑦ ᓯᕐᓗᐊᖓᓂ ᒑᑎᓅᒥ.  

 

ᖄᒃᑲᓐᓂᐊᒍᑦ ᐅᐸᒍᑎᓯᒪᓗᑎᒃ ᐳᓛᕆᐊᖅᐸᒃᑐᑦ, ᓄᓇᕗᒻᒥ ᑎᑎᖅᑲᖁᑎᑐᖃᐃᑦ ᕿᓂᖅᐳᑦ 

ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐊᑐᕈᓐᓇᕐᓂᕐᒥᒃ ᓄᓇᕘᑉ ᐊᖏᔪᒻᒪᕆᖕᒥᒃ ᑐᖅᑯᖅᑕᐅᓯᒪᔪᖁᑎᖏᓐᓂᒃ 

ᐊᖏᒡᓕᒋᐊᖅᑎᑦᑎᓂᒃᑯᑦ ᐃᑭᐊᖅᑭᕕᒃᑯᑦ ᓴᖅᑭᔮᕐᓂᕆᔭᑦᑎᓐᓂᒃ ᓴᖅᑭᑎᑦᑎᓂᒃᑯᓪᓗ ᖃᕆᑕᐅᔭᒃᑯᑦ 

ᐊᒥᓱᕈᖅᑎᑕᐅᔪᓂᒃ, ᐊᔪᕐᓇᙱᓐᓂᖅᓴᐅᓕᕐᓗᓂ ᐊᒥᖅᑳᖃᑎᖃᕈᓐᓇᕐᓂᕐᒥᒃ ᑐᓴᖅᑕᐅᔪᒃᓴᓂᒃ 

ᐊᓯᔾᔨᒐᒃᓴᐅᙱᑦᑐᓂᒃ ᐱᖁᑎᓂᒃ.  

 

ᐊᕐᕕᓕᐅᑉ ᑲᑎᖅᓱᖅᓯᒪᔭᖏᑦ ᐊᐱᖅᓱᖅᑕᐅᓂᑯᑦ ᐊᒻᒪ ᑕᖅᓴᓖᑦ ᐊᔾᔨᙳᐊᑦ ᖃᕆᑕᐅᔭᒃᑰᖅᑎᑕᐅᓯᒪᓕᖅᐳᑦ, 

ᐊᔾᔨᖏᓪᓗ ᐱᔭᐅᔪᓐᓇᖅᖢᑎᒃ ᐱᔭᐅᔪᒪᒃᐸᑕ. ᑭᒃᑯᑐᐃᓐᓇᐃᑦ ᑐᒃᓯᕋᕈᓐᓇᕐᒥᔪᑦ ᖃᕆᑕᐅᔭᒃᑯᑦ 

ᐊᔾᔨᓕᐅᖅᑕᐅᓯᒪᔪᓂᒃ. 

 

ᑕᐃᕕᑦ ᐱᐊᓕᐅᑉ ᑎᑎᕋᖅᑕᖏᑦ ᐃᓗᓕᖃᑦᑎᐊᖅᑐᑦ ᐃᓕᖅᑯᓯᒃᑯᑦ ᐅᔾᔨᕐᓇᖅᑑᕗᑦ ᐊᒻᒪ ᑕᐃᔅᓱᒪᓂᑐᖃᖅ 

ᐱᒻᒪᕆᐅᓪᓗᑎᒃ ᐃᑲᔫᑕᐅᓪᓗᑎᒃ ᐅᓂᒃᑳᖅᑐᐊᒧᑦ ᓄᓇᕘᒧᑦ ᖃᐅᔨᕚᓪᓕᕈᑎᒋᓪᓗᑎᒍᓪᓗ 

ᑐᑭᓯᕚᓪᓕᕈᑎᒋᓪᓗᑎᒍᓪᓗ ᐅᑭᐅᖅᑕᖅᑐᒥ. (ᑐᓵᔨᑎᒎᕈᓐᓃᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᒪᓂᕋᔭᒻᒧᑦ 

ᒪᓕᒐᓕᐅᖅᑎ ᕼᐄᓕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 67 - 72): ᖁᕕᐊᓲᑎᖃᓐᓂᖅ ᐊᑭᓕᖅᓱᖅᑕᐅᓇᑎᒃ ᐃᑲᔪᓲᓂᒃ (ᕼᐄᓕ-

ᐊᕿᐊᕈᖅ)  

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᓇᖏᖅᓯᕗ ᐅᓪᓗᒥ 

ᐃᓕᑕᖅᓯᒍᒪᓪᓗᖓ ᖁᔭᓐᓇᒦᕐᓗᒋᑦ ᐊᒥᓱᑦ ᐃᓗᖏᖅᓱᖅᑐᑎᒃ ᐊᑭᓕᖅᓱᖅᑕᐅᒐᑎᒃ ᐱᓕᕆᕙᓚᐅᖅᑐᑦ ᑕᖃᒐᑎᒃ 

ᑕᖅᑮᒃ ᒪᕐᕉᒃ ᐱᓕᕆᐊᒃᓴᓂᒃ ᐱᓂᐊᕐᓂᐅᔪᓂᓪᓗ ᖁᕕᐊᓲᑕᐅᕙᒃᑐᓂᒃ ᐃᓄᓐᓄᑦ ᓄᓇᓕᓐᓄᓪᓗ. 

 

ᐅᐱᕐᖔᖅ ᐊᒥᓱᑦ ᐱᔭᔅᓴᐅᕙᓚᐅᖅᐳᑦ ᑲᑎᒍᑎᐅᕙᑦᑐᑎᒃ ᐃᓄᓐᓄᑦ ᓲᕐᓗ ᑐᓂᖅ ᑕᐃᒻᒥᑦ, ᓱᒃᑲᓴᐅᑎᔪᑦ ᓯᑭᑑᒃᑯᑦ, 

ᐊᒻᒪᓗ ᐃᖃᓪᓕᐊᓕᐅᑎᔪᑦ. 

 

ᑖᒃᑯᐊ ᖁᕕᐊᓇᑐᐃᓐᓇᖏᑦᑐᑦ ᐱᒻᒪᕆᐅᔪᑦ ᐃᓅᓯᖏᑕ ᓄᓇᓖᑦ ᓄᓇᕗᒻᒥ. ᐊᑐᐃᓐᓇᖁᕈᑎᐅᕙᑉᐳᑦ ᐃᓚᒌᓄᑦ 

ᐱᖃᑎᒌᓄᑦ ᓄᓇᖅᑲᑎᒌᓄᑦ ᑲᑎᖃᑎᒌᓪᓗᑎᒃ ᖁᕕᐊᓲᑎᖃᕐᓗᑎᒃ ᐅᑭᐅᖅᑕᖅᑐᒥ ᐃᓅᓯᑦᑎᓐᓂ, 

ᑲᑎᒪᖃᑎᒌᑦᑎᐊᖅᓱᑎᓪᓗ ᓄᓇᒥ ᓄᓇᓕᑦᑎᓂᓪᓗ. 

ᐱᓂᐊᕐᓂᖃᑦᑎᐊᕌᖓᑦ ᑕᒪᒃᑯᐊᓗ ᐊᒃᓱᕈᖅᑐᒥᓃᑦ ᐊᑭᓕᖅᓱᖅᑕᐅᒐᑎᒃ, ᐸᕐᓇᒃᓱᑎᒃ, ᐅᐸᓗᖓᐃᔭᐃᓪᓗᑎᒃ 

ᓂᕿᓕᐅᖅᓱᑎᒃ, ᓴᓗᒻᒪᖅᓴᐃᕙᔅᓱᑎᓪᓗ, ᐱᓕᕆᐊᔅᓴᐃᓪᓗ ᓯᕗᒧᑦᑎᐊᖁᓪᓗᒋᑦ ᐊᑦᑕᓇᙱᓪᓗᑎᒃ. ᑕᒪᒃᑯᐊ 

ᐅᔾᔨᕐᓇᓚᐅᖅᐳᑦ. 

 

ᐃᓕᑕᕆᒃᑲᓐᓂᕈᒪᓪᓗᒋᑦ ᓄᓇᓕᓐᓂ ᓇᒻᒥᓂᖃᖅᑐᑦ ᐊᒥᓱᑦ ᑐᓂᓯᓚᐅᖅᑐᑦ ᑎᒥᐅᔪᐃᑦ, ᑮᓇᐅᔭᑎᒍᑦ, 

ᐱᔾᔪᓯᐊᔅᓴᑦᑎᒍᑦ, ᐊᑭᓕᖅᑐᐃᓂᒃᑯᑦ ᐃᑲᔪᖅᑕᒥᓐᓂᒃ, ᖃᕆᑕᐅᔭᒃᑯᓪᓗ ᑕᒪᒃᑯᐊ ᑲᔪᓯᑦᑎᐊᖁᓪᓗᒋᑦ. 

ᐅᐱᒋᔭᐅᑦᑎᐊᖅᓯᒪᕗᑦ ᐃᓄᓐᓄᑦ.  

 

ᐊᑭᓕᖅᓱᖅᑕᐅᒐᑎᒃ ᐃᑲᔪᓚᐅᖅᑐᐃᑦ ᐃᑲᔪᖅᑐᐃᓚᐅᖅᑐᓪᓗ ᐃᖅᑲᐅᒪᓇᑦᓯᐊᖅᐸᓐᓂᐊᖅᑐᓂᒃ ᐱᓚᐅᖅᐳᑦ 

ᐊᒃᓱᕈᕐᓂᓯ ᓲᖑᓕᖅᐹᓪᓕᕈᑎᐅᕗᑦ ᓄᓇᓕᒻᒥᐅᑕᓂᒃ ᐊᑯᓂᓪᓗ ᑕᐃᒪᐃᒍᑕᐅᓂᐊᖅᓱᓂ. (ᑐᓵᔨᑎᒎᕈᓐᓃᑦᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᒃᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 68 - 72): ᐃᓕᓴᖅᓯᓂᖅ ᓇᓄᖅ ᐃᖃᓗᒃᑑᑦᑎᐊᒥ ᐅᓇᓕᒃᓴᔨᕋᓛᑦ (ᐲᑕᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᑕᒪᔅᓯ ᑕᐅᑐᒃᑐᓪᓗ ᐃᖃᓗᒃᑑᑦᑎᐊᕐᒥ.  

 

ᐅᓪᓗᒥ ᐃᓕᑕᕆᔪᒪᓪᓗᒍ 3004 ᓇᓄᖅ ᐃᖃᓗᒃᑑᑦᑎᐊᕐᒥ ᐅᓇᓕᕋᓛᑦ ᐱᔭᕇᖅᓯᓵᓚᐅᕐᖓᑕ ᐱᓂᐊᕐᓂᖃᖅᓱᑎᒃ 

ᖁᕕᐊᓲᑎᖃᖅᓱᑎᒃ ᐱᓕᒻᒪᒃᓴᕐᓂᕆᓚᐅᖅᑕᒥᓂᒃ ᐅᑭᐅᖅ ᐊᒻᒪ ᐱᔭᕇᕐᓂᕐᒥᓄᑦ ᐃᓕᑕᕆᔭᐅᓪᓗᑎᒃ.  

 

45 ᐅᑭᐅᑦ ᐊᓂᒍᓕᖅᐳᑦ ᑖᒃᑯᐊ 833 ᐅᓇᓕᕋᓛᑦ ᐊᑎᖃᓕᓚᐅᖅᓱᑎᓪᓗ ᑭᖑᓂᐊᒍᑦ 3004 RCACC. ᑖᒃᑯᐊ 

ᐃᓚᒋᔭᐅᖃᑎᐅᔪᑦ ᐃᐊᑦᒪᓐᑕᒥ ᐅᓇᓕᖏᓐᓄᑦ, ᐊᒻᒪ ᐃᓚᒋᔭᐅᓂᖏᓐᓂᒃ ᖁᕕᐊᓲᑎᖃᓚᐅᖅᐳᑦ.  

 

ᐅᖃᖅᑏ, ᑖᒃᑯᐊ ᐊᒥᓱᑦ ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᓚᐅᖅᐳᑦ. ᑖᒃᑯᐊ ᐱᓂᐊᕐᓃᑦ ᓄᓇᓕᓐᓂ ᓄᓇᖃᖅᑐᓄᑦ, 

ᐃᓚᒌᓄᓪᓗ ᐃᓅᒍᓐᓃᖅᑐᓄᑦ ᐱᐅᓯᕆᓚᐅᖅᑕᒥᓂᒃ ᐊᑐᒃᑲᓐᓂᓕᖅᓱᑎᒃ. ᐳᐃᒍᓚᐅᖅᓯᒪᔾᔮᙱᑕᒃᑲ ᑖᒃᑯᐊ 

ᐅᓇᓕᕋᓛᑦ, ᑭᓯᐊᓂ ᐃᓕᑕᕆᔪᒪᓪᓗᒋᑦᑕᐅᖅ ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᓚᐅᖅᑐᑦ.  

 

ᕆᒃ ᒋᓕᔅ ᑕᕝᕙᐅᔪᓐᓃᖅᑑᒐᓗᐊᖅ, ᐃᓚᐅᖏᓐᓇᖅᐸᓚᐅᖅᑐᖅ. ᐃᕐᓂᖓ ᑯᕆᔅ ᐊᐅᑦᓚᒃ, ᑖᓐᓇ 

ᐅᓇᓕᕋᓛᖑᓚᐅᕐᒥᔪᖅ ᒥᓯᐅᓪ ᐳᑲᓐ ᐃᖃᓗᒃᑑᑦᑎᐊᕐᒥ ᐃᓚᐅᖏᓐᓇᓚᐅᕐᒥᔪᖅ ᑕᒪᓐᓇ ᑲᔪᓰᓐᓇᖃᑦᑕᖁᓪᓗᒍ.  

 

ᓄᓇᓕᕗᑦ ᑕᐃᒫᒃ ᐊᑭᓕᖅᓱᖅᑕᐅᒐᑎ ᐃᑲᔪᖅᑐᓂ ᐱᑲᓐᓂᖃᑦᑕᕆᐊᓖᑦ ᐃᓅᓱᑦᑐᑦ ᓯᕗᒧᐊᑦᑎᐊᖁᓪᓗᒋᑦ 

ᐃᓐᓇᑦᑎᐊᕙᓛᓕᖁᓪᓗᒋᑦ.  

 

ᖁᔭᓐᓇᒦᖃᑎᒋᔪᒪᕙᔅᓯ ᐅᓇᓕᕋᓛᓂᑦ ᑕᒪᒃᑭᕐᓂᑦ 3004 RCACC-ᑯᓐᓂ ᐊᑭᓕᖅᓱᖅᑕᐅᒐᑎ 

ᑲᔪᓯᑦᑎᑦᑏᓇᖅᐸᑦᑐᓂᑦ ᑕᒪᑦᓱᒪᙵᑦ ᐊᕐᕌᒍᑕᒪᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᖏᖅᓯᓂᐅᑉ ᓂᒡᒋᐊᓄᑦ, ᒪᓕᒐᓕᐅᖅᑎ ᑕᑦᑐᐃᓂ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 69 - 72): ᐃᓕᓴᖅᓯᓂᖅ ᐊᐃᕗᓚᕼᐋᒻ ᕕᐊᐱ ᓄᑲᖅᖠᖅ (ᑕᑦᑐᐃᓂ)  

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᐅᓪᓛᒃᑯᑦ ᑲᖏᖅᖠᓂᕐᒥᐅᖃᑎᒃᑲ ᐊᒻᒪ ᓴᓇᖃᑎᒋᖃᑦᑕᑕᒃᑲ ᖃᐅᑕᒫᑦ ᐊᒻᒪ 

ᑲᑎᒪᖃᑎᒋᖃᑦᑕᑕᒃᑲ.  

ᐅᑉᓛᒃ ᒪᑭᑦᑐᖓ, ᐃᓕᑕᕆᔪᒪᓪᓗᒍ ᐊᐃᕝᕙᓚᕼᐋᒻ ᐅᐃᕝ ᓄᑲᖅᑎᖅ ᑲᖏᖅᖠᓂᕐᒥᐅᑕᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᐅᓚᑦᑎᔨᖑᖅᑳᓚᐅᕐᒪᑦ ᖃᖓᑕᔫᖅᑎᐅᓕᖅᓱᓂ ᑳᒻ ᐃᐊᒃᑯᓐᓄᑦ. ᑲᖏᖅᓯᓂᕐᒥᐅᑕᐅᓪᓗᓂ, ᓯᕗᓪᓕᖅᐹᒥ 

ᖃᖓᑦᑕᕋᑖᑦᑎᐊᓚᐅᖅᑐᖅ ᑲᖏᖅᓯᓂᕐᒥᑦ ᐊᕐᕕᐊᓄᑦ.  

 

>>ᐸᑦᑕᑐᖅᑐᑦ 

 

ᖁᕕᐊᒋᔭᕗᑦ ᑲᔪᓯᑦᑎᐊᖅᓯᒪᓂᕆᔭᖓ ᐊᒻᒪᑦᑕᐅᖅ ᑲᔪᓯᑦᑎᐊᓪᓚᕆᖁᔭᕗᑦ ᐊᖁᑎᕈᕋᓱᐊᕐᓂᖓᓂ ᖃᖓᑕᓲᒥ. ᑳᒻ 

ᐃᐊᒃᑯᑦ ᐃᓕᓐᓂᐊᑎᑦᑎᒍᑎᖓᓂ ᐱᔭᕇᖅᓯᒪᓕᕐᖓᑦ. ᓇᓴᐃᕐᕕᒋᕙᕋ ᐊᒻᒪᓗ ᕼᐊᓘᖅᑲᒃᑲ ᐃᑦᑐᒃᑯᖏᑦ 

ᓂᖏᐅᒃᑯᖏᑦ, ᓚᐃᔪᓪ ᐊᒻᒪᓗ ᓘᓯ ᐅᐃᕝ, ᐊᒻᒪ ᒌᑕ ᐊᓇᕈᐊᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᒃᑯᓇᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 70 - 72): ᓇᓪᓕᐅᓐᓂᖅᓯᐅᑦᑎᐊᕆᑦ ᓇᓪᓕᐅᑎᕝᕕᓐᓂ, ᔪᐊᔾ ᕼᐃᒃᔅ (ᒪᐃᓐ)  

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᐳᓛᕆᐊᖅᓯᒪᔪᑦ ᐅᕗᖓ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᖅᑐᖃᔾᔮᓲᖑᒻᒪᑦ ᑲᑎᒪᕐᔪᐊᕕᒻᒥ ᐃᓚᒌᔾᔫᔮᕋᑦᑕ; 

ᖁᕕᐊᓱᑦᑐᐃᓐᓇᑯᓘᖏᓐᓇᒃᑲᓗᐊᖅᑐᑕᐃᓛᒃ, ᐃᓚᒌᕈᓗᖑᐊᖑᒐᑦᑕ.  

 

ᐅᓗᖅᔪᐊᖃᕐᖓᑦ ᐅᓪᓗᒥ ᐃᖃᓗᐃᑦ ᑕᓯᓗᒃ ᒪᓕᒐᓕᐅᖅᑎᖓ; ᐊᒻᒪ ᓇᓪᓕᐅᑎᑦᑎᐊᖁᒐᒃᑯ. 35-ᕈᖅᐸᓪᓚᐃᔪᕐᖑᓇ.  

 

>>ᐃᓪᓚᖅᑐᑦ 

 

ᖃᐅᔨᒪᑦᑎᐊᖏᓐᓇᒪ, ᐃᓛᒃ ᖁᕕᐊᒋᔭᖃᕐᓂᖅᐹᖑᒻᒪᑦ ᑲᑎᒪᕐᔪᐊᕕᒻᒥ. ᐃᓱᒪᒃᓱᖅᑐᑎᒃ ᐅᖃᕈᓐᓇᖅᑐᓂ 

ᑲᑎᒪᕐᔪᐊᕕᒻᒥ. ᐄ’, ᑕᕝᕙ ᐱᒍᒪᔭᐃᑦ ᐱᕙᑦ ᓇᓪᓕᐅᑎᓪᓗᑎᑦ ᐃᖅᑲᓇᐃᔭᖃᑕᐅᕗᑎᑦ, ᒥᔅᑕ ᕼᐃᒃᔅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᓇᓪᓕᐅᑎᓯᒪᑦᑎᐊᕆᑦ, ᒥᔅᑕ ᕼᐃᒃᔅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᒧᑦ, ᒪᓕᒐᓕᐅᖅᑎ ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 71 - 72): ᐸᖕᓂᖅᑑᒻᒥ ᐊᓂᒍᐃᔪᑦ (ᒪᐃᒃ)  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᓇᓪᓕᐅᑎᔪᖅ ᓇᓪᓕᐅᑎᑦᑎᐊᖁᕙᕋ ᖁᓚᙱᑦᑐᖓ ᑲᐃᒃᑐᕐᓂᐊᖅᑐᒍᑦ ᑳᐱᓕᕈᑦᑕ.  

 

ᐅᓪᓛᑰᖅᑲᒃᑲ ᐸᓐᓂᖅᑑᕐᒥᐅᑦ ᑕᐃᒃᑯᐊᓗ ᐃᓕᓐᓂᐊᖅᑏᑦ ᖁᕝᕙᓯᓐᓂᓕᓐᓂ 12-ᒥ ᐱᔭᕇᖅᑐᑦ ᑕᒫᓂ 2026-ᒥ. 

ᐊᖏᔪᖅᑳᖏᓪᓗ ᑕᐃᒃᑯᐊ ᐅᐱᒋᑦᑎᐊᖃᒃᑲ ᐊᒻᒪᓗ ᑖᒃᑯᐊ ᐱᔭᕇᖅᑐᑦ ᖃᑕᙳᑎᖏᑦ.  

 

ᑕᐃᒪ ᑕᐃᒪᐃᒐᐃᒻᒪᑦ ᐃᖅᑲᐅᒪᓇᓲᖑᒻᒪᑦ ᑕᒫᓂᑦᑕᐅᖅ ᐃᖃᓗᓐᓂ GREC-ᖑᑎᓪᓗᒍ ᐱᔭᕇᕐᓂᖅ 

ᐊᑐᓚᐅᖅᓯᒪᖅᑰᖅᑐᒍ 1975. ᓯᕗᓪᓕᖅᐹᒥ ᐅᖃᓪᓚᒋᐅᓚᐅᖅᓯᒪᕗᖓ ᐃᓄᒋᐊᓄᑦ, ᑲᙳᓱᓚᐅᖅᓯᒪᔪᖓ. ᐅᓪᓗᒥ 

ᓱᓕ ᑕᐃᒪᐃᑦᑐᖓ ᓇᓗᓇᙱᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᑯᐊ ᐊᑎᖏᑦ ᑕᐃᔪᒪᒐᒃᑭᑦ: ᔪᐃᓕ ᐱᑦᓯᐅᓛᖅ, ᔫᑎ ᓇᐅᓪᓚᖅ, ᑲᐃᓚᑉ ᕿᓚᕝᕙᖅ, ᒪᐃᒐᓐ ᑲᒃᑭ, ᕆᑭ ᑎᐊᓚ, 

ᔭᓇᐃ ᑮᓇᐃᓐᓇᖅ, ᔫᓴᐃᔭ ᐃᕕᒃ, ᓗᕋᐃᓐ ᐊᑰᓗᔾᔪᒃ, ᓯᑳᑎ ᕿᓚᕝᕙᖅ, ᑯᕆᔅᑏᓇ ᐊᓐᓂᕐᒥᐅᖅ, ᐃᐊᓕ ᕿᓚᕝᕙᖅ, 

ᐋᓐᑐᕆᐊ ᖁᓪᓗᐊᓕᒃ, ᐋᓐᑐᕉ ᕿᓚᕝᕙᖅ, ᓕᓐᑕ ᐃᕕᒃ, ᓴᐃᒪᓐ ᓇᑲᓱᒃ, ᐃᓚᐃᔭ ᒪᐃᑯᓪ. ᑕᕝᕙ ᑖᒃᑯᐊ ᑕᒫᓂ 

ᐊᕐᕌᒍᒥ ᐃᓕᓐᓂᐊᖅᑕᒥᓂᒃ ᐱᔭᕇᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᕙᑦᓯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ.  

 

ᑲᔪᓯᒃᑲᓂᕐᓗᑕ. ᑲᑎᒪᔾᔪᑎᒃᓴᖅ 4. ᐅᖃᐅᓯᒃᑯᑦ ᑭᐅᔾᔪᑎᕕᓂᕐᓄᑦ ᐃᓚᒋᐊᕈᑏᑦ. ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ 

ᕼᐄᓕ ᐊᕿᐊᕈᖅ.  

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 64 - 7(2): ᒪᒃᑯᒃᑐᓄᑦ ᓱᕋᓇᐃᔭᖅᑕᐅᔪᓄᑦ (ᕼᐄᓕ-ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓪᓗᒥ ᓇᖏᖅᓯᔪᖓ 

ᐃᓚᒋᐊᕈᒪᓪᓗᒍ ᑭᐅᔾᔪᑎᒋᓚᐅᖅᑕᕋ ᐊᐱᖅᓱᕐᓇᐅᑎᓪᓗᒍ ᔫᓂ 1, 2026, ᓈᓴᐅᑎᓕᒃ 64-7(2) ᐱᔾᔪᑎᒋᓪᓗᒍ 

ᐱᑐᓴᓐ ᐊᐱᖅᑯᑎᖓ ᖃᑦᓯᐅᓂᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐃᓚᒌᑦᓯᐊᖅᑐᓕᕆᓂᕐᒧᑦ ᐱᓕᕆᕕᖓᓂ 

ᐃᓄᓕᕆᔨᒃᑯᑦ.  

 

ᐊᖏᖃᑎᒐ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ ᓴᐳᒻᒥᔮᕆᓂᕐᒧᑦ 

ᐱᑕᖃᕆᐊᖃᓪᓚᕆᓐᓂᖓᓂᒃ. ᑭᒃᑯᑐᐃᓐᓇᐃᑦ ᐊᐅᓚᓯᑉᐸᑕ ᐱᔨᑦᓯᕋᐅᑎᓂᒃ ᑐᑭᓯᐊᓗᑎᒃ ᐅᖃᐅᓯᖏᓐᓂᒃ, 

ᐃᓕᖅᑯᓯᖏᓐᓂᒃ, ᐊᑑᑎᒋᓯᒪᔭᖏᓐᓂᓪᓗ ᐃᓚᒌᑦ ᐃᑲᔪᖅᑕᖏᑕ, ᑐᓴᕈᒥᓇᕐᓂᖅᓴᒃᑯᑦ ᓴᖅᑭᕈᑕᐅᕙᑦᑐᖅ 

ᐅᑉᐱᕈᓱᓐᓂᖅᓴᐅᓕᖅᐸᑦᑐᑎᓪᓗ. ᑕᐃᒪᐃᒻᒪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᓱᓕ ᑐᕌᒐᑦᑎᓐᓂ 

ᓯᕗᓪᓕᐅᑎᒋᐊᕐᓂᐊᖅᑕᕗᑦ ᐱᓕᕆᕕᑦᑎᓐᓂ. 

 

ᐅᖃᖅᑎᑦᑎᔩ, ᒫᓐᓇᐅᔪᖅ 8 ᐃᖅᑲᓇᐃᔭᐃᓐᓇᖅᑐᑦ ᐊᒻᒪᓗ ᑕᓪᓕᒪᑦ ᐃᖅᑲᓇᐃᔭᖅᑎᐅᑲᐃᓐᓇᖅᑐᑦ 

ᐃᓚᒌᑦᓯᐊᖅᑐᓕᕆᓂᕐᒧᑦ ᐱᓕᕆᕕᖓᓂ ᐃᖃᓗᑦᑑᑦᑎᐊᕐᒥ. ᑖᒃᑯᓇᖓᑦ, ᐱᖓᓱᑦ ᐃᖅᑲᓇᐃᔭᐃᓐᓇᖅᑐᑦ ᐃᓄᐃᑦ, 

ᒪᕐᕉᒃ ᐃᖅᑲᓇᐃᔭᖅᑎᐅᑲᐃᓐᓇᖅᑑᒃ ᐃᓅᒃ. ᐃᓄᐃᑦ ᐊᒥᓱᒃᑲᓐᓃᑦ ᐱᔭᕇᖅᐸᓪᓕᐊᑎᓪᓗᒋᑦ ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᐃᓄᓕᕆᔨᑦᓴᐅᓂᕐᒧᑦ ᐃᓕᓐᓂᐊᕈᑎᖏᓐᓂᒃ, ᐃᓱᒪᓇᖅᑐᖅ ᑕᒪᒃᑯᐊ ᐊᒥᓱᕐᖑᕆᐊᖅᐸᓪᓕᐊᓂᐊᕐᓂᖏᓐᓂᒃ. 

 

ᖄᒃᑲᓐᓂᖓᒍᑦ, ᐅᖃᖅᑎᑦᑎᔩ, ᐱᓕᕆᕕᕗᑦ ᐋᖅᑭᑦᓱᐃᔪᑦ ᐃᖅᑲᓇᐃᔮᑦ ᓇᓗᓇᐃᔭᕈᑎᖏᓐᓂᒃ ᐃᑲᔫᑎᐅᓂᐊᕐᓗᑎᒃ 

ᐊᑭᓕᖅᓱᖅᑕᐅᓗᑎᒃ ᐃᖅᑲᓇᐃᔭᕆᐅᖅᓴᑎᑦᓯᓂᕐᒧᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄᑦ, ᐃᖅᑲᓇᐃᔭᖅᓯᓐᓈᑦ 

ᐱᓕᒻᒪᑦᓴᐃᒋᐊᕐᓂᕐᒧᑦ, ᓇᓗᓇᐃᖅᓯᒪᑦᓯᐊᖅᑐᓂᓪᓗ ᐊᖅᑯᑎᓕᐅᕐᓂᕐᒧᑦ ᐃᓄᓐᓂᒃ ᐃᓕᓐᓂᐊᕇᖅᑐᒥᓂᕐᓂᒃ 

ᓅᒍᓐᓇᖅᓯᖁᓪᓗᒋᑦ ᐃᖅᑲᓇᐃᔮᖑᓐᓇᕐᓂᐊᖅᑐᓄᑦ ᐃᓄᓕᕆᔨᐅᓂᕐᒧᑦ.  

 

ᐊᑐᕆᐊᒃᑲᓐᓂᕐᓂᐊᒥᔭᕗᑦ ᐃᓄᓐᓂᑐᐊᖅ ᐃᖅᑲᓇᐃᔭᖅᑎᑖᕋᓱᐊᖃᑦᑕᓂᕐᒥᒃ ᓯᕗᓕᖅᑎᑦᓴᐅᓂᕐᒧᓪᓗ 

ᐃᓕᓐᓂᐊᕈᑎᓂᒃ ᑐᕌᖓᔪᓂᒃ ᐃᓄᓐᓄᑦ ᐃᖅᑲᓇᐃᔭᖅᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑲᑎᒪᔾᔪᑎᒃᓴᖅ 4. ᐅᖃᐅᓯᒃᑯᑦ ᑭᐅᔾᔪᑎᕕᓂᕐᓄᑦ ᐃᓚᒋᐊᕈᑏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, 

ᒥᓂᔅᑕ ᐳᕉᔅᑐ.  

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 77 - 7(2): ᓄᓇᓖᑦ ᐋᓐᓂᐊᖅᑐᓕᕆᓂᕐᒧᑦ ᐱᔭᕆᐊᖃᖅᑕᖏᑕ 

ᕿᒥᕐᕈᔭᐅᓂᖏᓄᑦ ᐱᔭᒃᓴᖓ (ᐳᕉᔅᑐ) 

 

ᐊᖓᔪᖅᑳᖅ ᔮᓇ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᑭᐅᔪᒪᓪᓗᖓ 

ᖃᑦᓯᑲᓪᓚᓐᓄᑦ ᐊᐱᖅᑯᑎᒃᓴᓄᑦ ᐱᓚᐅᖅᑕᓐᓄᑦ ᔫᓂ 2, 2026−ᒥ, ᐱᔾᔪᑎᖃᖅᓱᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓄᓇᓕᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔭᐅᔭᕆᐊᓕᓐᓄᑦ ᖃᐅᔨᓴᕐᓂᕐᒥᒃ ᓄᑖᓂᓪᓗ ᐃᖅᑲᓇᐃᔮᑦᓴᕐᓂᑦ 

ᓴᖅᑭᑎᑕᐅᔪᓂᒃ ᐊᕐᕕᐊᓂ. 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔭᐅᔭᕆᐊᓕᓐᓄᑦ ᖃᐅᔨᓴᕐᓂᕐᒧᑦ ᐱᓕᕆᐊᖑᔪᖅ 

ᓈᒻᒪᓈᖅᓯᒪᐃᓐᓇᖅᑐᖅ, ᐱᔭᕇᖅᑕᐅᓛᕐᓂᖓᓗ ᓂᕆᐅᒋᔭᐅᑦᓱᓂ ᔪᓚᐃ 31, 2026−ᒥ.  

 

ᓄᓇᓕᓐᓂ ᑐᓴᕆᐊᕐᕕᖃᕐᓃᑦ ᐱᔭᕇᖅᑕᐅᓚᐅᖅᑐᑦ ᐃᒡᓗᓕᒻᒥᑦ ᑕᓗᕐᔪᐊᓂᓪᓗ ᒫᓐᓇᓗ ᐱᒋᐊᖅᐸᓪᓕᐊᔪᖅ 

ᐊᕐᕕᐊᓂᑦ. 

 

ᑖᑦᓱᒧᖓ ᐱᓕᕆᐊᑦᓴᒧᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᓚᐅᖅᐳᑦ ᖃᐅᔨᒪᔨᒻᒪᕆᓐᓂᒃ ᑖᓪᕼᐊᐅᓯ 

ᓯᓚᑦᑐᖅᓴᕐᕕᔾᔪᐊᕐᒥ ᓄᓇᕐᔪᐊᓕᒫᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑐᔾᔨᖃᑎᒌᓂᒃ/ᐊᒥᐊᓕᑲᒥᐅᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ ᐱᓕᕆᖃᑎᒌᑦᑐᓂᒃ ᐱᓕᕆᕝᕕᒋᔭᐅᔪᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᓂᒃ ᐸᕐᓇᐃᓂᕐᒧᑦ ᖃᐅᔨᓴᕐᓂᕐᒧᓪᓗ. 

 

ᐱᔾᔪᑎᒋᔭᖓ ᑖᑦᓱᒪ ᐱᓕᕆᐊᑦᓴᐅᑉ ᐋᖅᑭᑦᓱᐃᔪᒪᓂᕐᒧᑦ ᐃᖅᑲᓇᐃᔭᖅᑎᓂᒃ ᐸᕐᓇᐃᓂᕐᒧᑦ ᐱᓕᕆᔾᔪᑕᐅᕙᑦᑐᓂᒃ 

ᐅᖓᓯᒃᑐᒦᑦᑐᓄᑦ ᓄᓇᓕᓐᓄᑦ ᓇᓗᓇᐃᖅᓯᔪᒪᓂᕐᒧᓪᓗ ᐃᖅᑲᓇᐃᔭᖅᑎᒋᔭᐅᔪᓄᑦ ᓄᑖᙳᖅᐸᓪᓕᐊᔪᓂᒃ 

ᐃᑲᔪᖅᑐᐃᔪᓂᒃ ᓈᒻᒪᓈᕐᓗᓂ ᐊᑐᕈᓐᓇᕐᓂᕐᒥᒃ ᐱᐅᔪᓂᒃ ᑲᒪᒋᔭᖃᕐᓂᕐᒥᒃ, ᐱᐅᓯᒋᐊᖅᑎᑦᓯᔪᓂᒃ 

ᐋᓐᓂᐊᕐᕕᓕᐊᖅᓯᒪᒥ ᖃᓄᐃᓕᖓᓕᕐᓂᕆᔭᖏᓐᓂᒃ, ᐱᐅᓯᒋᐊᖅᑎᑦᓯᓗᑎᓪᓗ ᐱᓕᕆᖃᑦᑕᖅᓯᒪᔭᖏᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐋᓐᓂᐊᓯᐅᖅᑏᑦ.  

 

ᑖᓐᓇ ᐱᓕᕆᐊᖅ ᐃᓚᖃᖅᐳᖅ ᖃᐅᔨᓴᕐᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᑦ 

ᐱᔭᕆᐊᖃᖅᑕᖏᓐᓂᒃ ᐊᑦᓱᕈᓐᓇᖅᑐᓂᓪᓗ ᐊᑦᑐᐃᓂᖃᖃᑦᑕᖅᑐᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒻᒪᕆᓐᓂᒃ. 

 

ᐱᓕᕆᐊᒧᑦ ᐅᓂᒃᑳᑦ ᓱᓕ ᐱᔭᕇᖅᑕᐅᓯᒪᙱᑦᑐᑦ, ᖃᐅᔨᓴᖅᑕᐅᓂᖏᓪᓗ ᑐᑭᓯᒋᐊᕈᑎᑦᓴᐃᑦ ᑲᑎᖅᓱᖅᑕᐅᔪᑦ 

ᑐᓴᕆᐊᕐᕕᖃᕐᓂᒃᑯᑦ ᐱᓕᕆᐊᖑᐃᓐᓇᖅᑐᖅ. ᖃᐅᔨᔭᐅᔪᑦ ᑐᓴᖅᑎᑦᓯᔾᔪᑕᐅᓂᐊᖅᐳᑦ ᓯᕗᓂᒃᓴᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐸᕐᓇᐃᓂᕐᒥᒃ ᐱᔨᑦᓯᕋᐅᑎᓂᓪᓗ ᑲᔪᓯᑎᑦᓯᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᓂᒃ. 

 

ᒪᓕᒐᓕᐅᖅᑎ ᐅᖃᓚᐅᕐᒪᑦ ᐊᐱᖅᓱᖅᑎᓪᓗᒍ ᔫᓂ 2, 2026-ᒥ, ᖃᑦᓯᐅᓂᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐃᖅᑲᓇᐃᔮᑦᓴᐃᑦ ᐊᕐᕕᐊᓂ ᐅᓄᖅᓯᒋᐊᖅᓯᒪᕗᑦ 39.5-ᒥ 44-ᒧᓄ. ᑖᒃᑯᐊ ᐃᖅᑲᓇᐃᔮᑦᓴᐃᑦ ᓴᖅᑭᑕᐅᓯᒪᔪᑦ 

ᐅᑯᐊᖑᕗᑦ: 

 

• ᐊᖏᕐᕋᒥ ᓄᓇᓕᓐᓂᓪᓗ ᑲᒪᔨᓄᑦ ᐃᑲᔪᖅᑎ II (2.0 ᐅᓪᓗᓕᒫᖃᑦᑕᖅᑐᒧᑦ ᓇᓕᒧᑦᑐᖅ); 

• ᐊᖏᕐᕋᒥᑦ ᓄᓇᓕᓐᓂᓪᓗ ᑲᒪᔨᓄᑦ ᑭᒡᒐᖅᑐᐃᔨ (1.0 ᐅᓪᓗᓕᒫᖃᑦᑕᖅᑐᒧᑦ ᓇᓕᒧᑦᑐᖅ); 

• ᐱᔪᓐᓇᐅᑎᓕᒃ ᐋᓐᓂᐊᓯᐅᖅᑎ (1.0 ᐅᓪᓗᓕᒫᒧᑦ ᓇᓕᒧᑦᑐᖅ); 

• ᓴᓗᒻᒪᖅᓴᐃᔨ (0.5 ᐅᓪᓗᓕᒫᖅᓯᐅᑎᒧᑦ ᓇᓕᒧᑦᑐᑦ). 

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᑎᖅ: ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 5. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, 

ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑲᔪᖅᑕᐅᒋᐊᖃᙳᓱᑦᑐᖓ ᑖᒃᑯᓂᖓ 

ᑐᙵᓱᑦᑎᑦᑎᒐᓱᑦᑎᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ. ᕕᓂ ᖃᕆᑕᖅ ᓯᕗᓪᓕᐅᑎᑉᐸᕋ. ᑖᓐᓇ 

ᔨᐊᕗᕆᙳᐊᖑᖃᑦᑕᖅᑐᖅ.  

>>ᐸᑦᑕᑐᖅᑐᑦ 

 

ᔨᐊᓂᕗ ᕿᓚᕝᕙᖅ, ᑖᓐᓇ ᓘᓯᙳᐊᖑᖃᑦᑕᖅᑐᖅ.  

 

>>ᐸᑦᑕᑐᖅᑐᑦ 

 

ᐊᓃᓯᐊ ᑖᑦ, ᑖᓐᓇ ᔫᑎᙳᐊᖑᕙᑦᑐᓂ.  

 

>>ᐸᑦᑕᑐᖅᑐᑦ 

 

ᐊᒻᒪ ᔨᐊᓯᑲ ᐱᐅᔅ, ᑖᓐᓇ ᑐᔪᒥᕕᐅᑕᙳᐊᒥᓂᖅ ᓈᓴᐅᑎᓕᒃ 1.  

 

>>ᐸᑦᑕᑐᖅᑐᑦ 

 

ᓯᕗᓪᓕᖅᐹᖓᓂ ᓴᖅᑭᔮᖃᑦᑕᑎᓪᓗᒋᑦ North of North-ᒦᖃᑕᐅᔪᔪᐃᑦ ᐊᒻᒪ ᒪᕐᕈᑲᓐᓃᑦᑕᐅᖅ 

ᑐᙵᓱᑦᑎᒍᒪᒻᒥᒐᒃᑭ, ᐃᑲᔪᖅᑕᐅᓚᖓ. ᓯᕗᓪᓕᖅᐹᖅ ᐋᓪᓚᙱᓪᓚᕆᑦᑐᖅ ᒥᓂᔅᑕᐅᓪᓗᖓ ᑐᖏᓕᕋ, ᑯᕆᔅᑎ 

ᑯᕉᓂᓐ.  

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᐊᐅᓚᑦᑎᔨᐅᒻᒪᕆᖃᑕᐅᒻᒥᔪᖅ ᐱᓕᕆᕕᑦᑎᓐᓂ ᐱᔨᑦᑎᕋᖅᑎᑯᓐᓂ, ᓕᐊ ᑎᐅᓪᕖᓂ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂ ᐃᓕᑕᖅᓯᓂᖅ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᑦᑕᐅᖅ ᐊᑲᐅᓈᕐᓂᖓᓂ 

ᑐᙵᓱᑎᑦᑎᒍᒪᒻᒥᒐᒪ ᔨᐊᓯᑲᒥ, ᑖᓐᓇ ᐱᑦᑎᐊᓂᖅᓴᐅᒍᒪᑎᑉᐸᒻᒫᖓ.  

 

ᐱᐊᑭᓗ ᐅᕙᒍᒃ, ᐅᖃᖅᑏ, ᐃᓐᓇᑦᑕᐅᖅ ᒪᒃᑯᑦᑐᓄᑦ ITK-ᖑᕙᓪᓚᐃᓪᓗᑎ ᐊᒻᒪ ᐅᐱᒋᓪᓚᕆᑦᑕᕋ, 

ᑕᕝᕙᓃᖃᑕᐅᒻᒪᑦ ᐅᓪᓗᒥ. ᑖᓐᓇ ᓇᓪᓕᓇᖅᑐᖅ ᐊᑯᓂᐊᓗᒃ ᐱᖃᑎᒐ, ᓄᓇᕐᔪᐊᓕᒫᒥ ᐃᖏᕐᕋᖃᑦᑕᖅᓯᒪᔪᖅ. ᐊᒻᒪ 

ᐅᖃᖅᑏ, ᑐᙵᓱᑦᑎᒍᒪᒐᒃᑭ ᑖᒃᑯᐊ ᑕᒪᒃᑮᒃ ᒪᓕᒐᓕᐅᕐᕕᖓᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᑲᔪᓯᒃᑲᓂᕐᓗᑕ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ ᖁᓕᒃᑖᓇ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 91 - 7(2): ᓄᓇᓕᑦᑎᓐᓂ ᐊᐅᓚᑕᐅᔪᓄᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᐅᓪᓛᒃᑯᑦ, ᒪᓕᒐᓕᐅᖅᑎᐅᖃᑎᒃᑲ, ᖁᕐᓗᖅᑑᕐᒥᐅᓪᓗ. ᐅᖃᖅᑏ, ᐊᐱᖅᑯᑎᒃᑲ 

ᑐᕌᖓᙳᓱᑦᑐᑦ ᒥᓂᔅᑕᐅᔪᒧᑦ ᓄᓇᓕᖕᓂ ᐱᔨᑦᑎᖅᑎᒃᑯᓐᓄᑦ.  

ᐅᖃᖅᑏ,  ᒪᐃᔭᐅᓚᐅᖅᓯᒪᓪᓗᖓ ᖁᕐᓗᖅᑑᒥ, ᐱᒋᐊᖅᑳᕈᒪᒐᒪ ᖁᔭᒋᔭᖃᕐᓂᕋᖅᑳᕐᓗᖓ ᓄᓇᕗᒻᒥ 

ᒪᐃᔭᓕᒫᖏᓐᓂ ᕼᐋᒻᒪᓚᒃᑯᓪᓗ ᑲᑎᒪᔨᖏᓐᓂ ᐱᔨᑦᑎᕋᖅᐸᑦᑐᓂᑦ ᓄᓇᓕᖏᓐᓂ. ᐱᔨᑦᑎᕋᖅᑐᓂ ᓄᓇᓕᐅᑉ 

ᕼᐋᒻᒪᓚᒃᑯᖏᓐᓂ ᐃᖅᑲᓇᐃᔮᑦᑎᐊᕚᓘᖏᓐᓇᖏᒻᒪᑦ, ᑭᓯᐊᓂ ᐱᓕᕆᐊᖑᒋᐊᖃᓪᓚᕆᒻᒪᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᒻᒪᑦ ᐱᓕᕆᕕᖓᑕ ᒫᓐᓇ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ 

ᓯᕗᓪᓕᐅᑎᓂᐊᖅᑕᖓᒎᖅ “ᖃᐅᔨᓴᕆᐊᓕᕐᓗᑎᑦ ᖃᓄᖅ ᐃᓱᒪᖃᕐᕕᐅᒻᒪᖔᑕ ᕼᐋᒻᒪᓚᐃᑦ ᐱᖁᔭᕐᔪᐊᖓᓂ ᐊᒻᒪ 

ᓄᓇᓖᑦ, ᓄᓇᓕᕋᓛᖑᓂᖅᓴᐃᓪᓗ ᐱᖁᔭᕐᔪᐊᖓᓂ.” 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓚᑦᑖᓂᑦ ᕿᒥᕐᕈᓂᐊᕐᒪᖔᑕ ᐋᖅᑭᒋᐊᕐᓂᕐᒧᑦ ᐊᓯᔾᔨᖅᑕᐅᓂᕐᒧᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᓖᑦ ᐱᔨᑦᓯᖅᑎᒃᑯᑦ ᒥᓂᔅᑕᖓ, ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ.  

 

ᕼᐋᒻᒪᓚᐃᑦ ᐱᖁᔭᕐᔪᐊᖓᓂ ᐋᖅᑭᒋᐊᕈᑎᓂ. ᓄᓇᓕᓐᓂ ᐱᔨᑦᑎᕋᖅᑎᒃᑯᑦ ᐃᑲᔪᖅᓰᔪᑦ ᓄᓇᓖᑦ 

ᐱᓕᕆᐊᕆᒋᐊᓕᖏᓐᓂ ᐃᑲᔪᖅᓰᖃᑦᑕᕐᓗᑎᑦ ᐊᒃᓱᕈᖅᑎᓪᓗᒋᑦ. ᖃᐅᔨᒪᑦᑎᐊᕈᒪᔪᒍᑦ ᐊᙳᒻᒪᑎᕙᒃᑲᓗᐊᕐᒪᖔᑕ 

ᐊᓯᔾᔨᐸᓪᓕᐊᔪᓐᓄᑦ ᓄᓇᕗᒻᒥ. ᕿᒥᕐᕈᐊᕈᓘᔭᖃᑦᑕᖅᑐᒍᑦ ᐋᖅᑭᒋᐊᕆᒋᐊᔅᓴᖅ ᐊᙳᑎᓯᒪᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᖅ ᐱᓕᕆᕕᐅᔪᒧᑦ ᕿᒥᕐᕈᔭᐅᖁᔭᕋᓗᐊᕋ 

ᐱᔪᓐᓇᐅᑎᑖᖑᓯᒪᔪᓂᑦ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂ 

ᐃᖅᑲᓇᐃᔭᖅᑎᑖᖅᑎᑦᑎᓂᕐᒧᑦ.  

 

ᒪᐃᔭᐅᓚᐅᖅᓯᒪᓪᓗᖓ ᖁᕐᓗᖅᑑᒥ ᖃᐅᔨᒪᓪᓚᕆᒃᑲᒪ ᖃᓂᒌᕕᐅᑎᒻᒪᑕ ᐊᐅᓪᓚᑦᑎᓗᐊᕋᓱᓐᓂᖅ ᐊᒻᒪᑦᑕᐅᖅ  

ᓇᐅᑦᑎᑐᑎᐊᕐᓂᖅ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᑲᑎᒪᔩᓂᓛᒃ ᑐᑭᓯᓇᑎᐊᖅᑐᒥᒃ 

ᐱᔪᓐᓇᐅᑎᑖᖅᑎᑕᐅᓯᒪᒋᐊᖃᖓᑕ ᐃᖅᑲᓇᐃᔮᖅᑖᖅᑎᑕᐅᒐᐃᑉᐸᑕ ᐊᖏᔪᖅᑳ ᐊᐅᓚᑦᑎᔨᐅᖃᑕᐅᔪᓄ ᑲᑎᒪᔨᓄ 

ᕿᒥᕈᔭᐅᒍᓐᓇᕋᓗᐊᕐᒪᖔᑕ ᐃᒫ ᐱᖃᑎᒥᓂᓪᓘᓐᓃ ᐃᓚᒥᓂᓪᓘᓐᓃᑦ ᐃᖃᓇᐃᔮᖅᑖᖅᑎᑎᑐᐃᓐᓇᓂᐊᖏᒻᒪᑕ.  

 

ᒥᓂᔅᑕ ᐊᖏᕈᓐᓇᖄ ᑖᓐᓇ ᕿᒥᕈᔭᐅᖃᑕᐅᓛᕐᓗᓂ ᑖᓐᓇ ᐅᖃᐅᓯᕆᕋᑖᖅᑕᕋ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ ᒪᓕᒐᓕᐅᖅᑎ ᐊᐱᕆᒻᒪᑦ.  

 

ᐄ’, ᑖᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᓪᓚᕆᑦᑕᕗᑦ. ᐱᓕᕆᕕᕗᑦ ᓄᓇᕗᒥ Hᐋᒻᒪᓚᐃ ᑲᑐᔾᔨᖃᑎᒌᖏᓐᓂ 

ᐱᓕᕆᖃᑎᖃᖅᐸᒻᒪᑕ ᑭᒡᒐᖅᑐᐃᔪᓂ ᓄᓇᕘᒥᑦᑐᓕᒫᓂ. Hᐋᒪᓚᒃᑯᓂᙶᖅᑐᓕᒫ ᑐᓴᖅᐸᑦᑐᒍᑦ ᑕᐃᒫᒃ, ᑖᓐᓇ 

ᕿᒥᕈᒋᐊᕈᓐᓇᑎᐊᖅᑕᕗᑦ, ᐃᓛᒃᑯ Hᐋᒻᒪᓚᐃᑦ ᐱᒋᐊᓕᖏᓐᓂ ᖃᐅᔨᒪᒐᓱᒋᐊᖃᐸᑲᑦᑕ, 

ᐱᔨᑦᑎᕋᖅᑎᑐᐃᓐᓇᐅᖏᓇᑦᑕ, ᑲᑐᔨᑕᑎᖃᓚᕆᑦᑐᐊᓘᕙᒃᑲᑦᑕ ᓄᓇᕗᒻᒥ Hᐋᒻᒪᓚᐃᑦ ᑲᑐᔾᔨᖃᑎᒌᖏᓐᓂ, 

ᑕᕝᕗᖓᔅᓴᐃᓐᓇᖅ ᑐᕌᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ. 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦ ᒥᓂᔅᑕ, ᑭᐅᒐᕕᙵ.  

ᐄ’, ᒪᐃᔭᐅᓚᐅᖅᓯᒪᓪᓗᖓᐃᓛᒃ, ᐊᓯᔾᔨᖅᑕᐅᒻᒪᑦ Hᐋᒻᒪᓚᒃᑯ ᐱᖁᔭᖅᔪᐊᖓ ᐱᐅᔪᓂᒃ 

ᓴᖅᑭᖅᓯᒐᓱᓚᐅᖅᓯᒪᔫᒐᓗᐊᑦ, ᑭᓯᐊᓂᓕ ᒪᐃᔭᐅᓪᓗᖓ ᖃᐅᔨᓚᐅᖅᓯᒪᒐᒪ ᐱᐅᖏᑐᒃᑯᑦ ᐊᑦᑐᖅᑕᐅᓂᕆᔪᔭᑦᑎᓐᓂ 

ᐱᖁᔭᖅᔪᐊᖅ, ᐊᓯᔨᖅᑕᐅᑎᓪᓗᒍ ᐋᖅᑭᒋᐊᖅᑕᐅᑎᓐᓄᒍ.  

 

ᒥᓂᔅᑕ ᓇᓗᓇᐃᕆᑦᑎᐊᕈᓐᓇᖄ ᖃᓄᑎᒋᒃ ᓄᓇᕗᒻᒥ ᑲᑐᔾᔨᖃᑎᒌᖏᑦ Hᐋᒻᒪᓚᐃᑦ ᐱᖃᑕᐅᓛᕐᒪᖔᑕ, 

ᕿᒥᕈᔭᐅᑎᓪᓗᒋᑦ Hᐋᒻᒪᓚᐃᑦ ᐱᖁᔭᔅᓴᖏᑦ, ᐊᒻᒪᑕᐅᖅ ᓇᓗᓇᐃᖅᓯᒍᓐᓇᖅᑲ ᖃᖓ ᐱᖁᔭᔅᓴᕐᒥᒃ, 

ᐱᖁᔭᔅᓴᓂᓪᓘᓪᓖᒃ ᒪᓕᒐᓕᐅᕕᒻᒨᕆᓛᒪᖓᖅ ᐋᕿᒋᐊᕆᔪᑎᐅᔪᓂᒃ Hᐋᒻᒪᓚᐃ ᐱᖁᔭᕐᔪᐊᖓᓂᒃ, ᐊᒻᒪ ᓄᓇᓖᑦ 

ᓄᓇᓕᕋᓛᖑᓂᖅᓴᐃᓪᓗ ᐱᖁᔭᖅᔪᐊᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᓐᓂ ᐱᔨᑦᓯᑎᒃᑯᑦ ᒥᓂᔅᑕᖓ, ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ.  

 

ᐱᖁᔭᕐᒥ ᓴᖅᑭᖅᓯᓛᓂᕆᔭᕗᑦ ᐅᖃᐅᓯᕆᓗᒍ, ᑖᓐᓇ ᓴᕿᓛᖅᑕᕗᑦ ᒫᓇ ᖃᐅᔨᒋᐊᖅᑳᑲᓚᐅᕋᑦᑕ ᖃᓄᖅ 

ᐃᓱᒪᖃᖅᕕᐅᒻᒪᖔᑕ, ᐅᑭᐊᔅᓵᒥᖃᐃ ᐊᑐᐃᓐᓇᐅᓛᖅᑐᐃᑦ, ᐊᒻᒪ ᐅᓃᒃᑳᓕᐊᒥᓂᓪᓚᕆᑉᐳᑦ 2027 

ᐱᒋᐊᓕᕋᑖᖅᑎᓪᓗᒍ ᓴᕿᕈᓐᓇᓛᖅᑕᕗᑦ. ᑕᐃᒫᒃ ᐅᖃᕈᓐᓇᑲᓚᐅᖅᑐᖓ ᕿᒥᕈᓚᐅᙱᓇᑦᑎᒍ ᓱᓕ 

ᐊᑐᓕᖁᔭᓕᐊᒥᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑎᐊᕐᒻᒧᑦ ᒪᓕᒐᓕᐅᖅᑎ, ᐲᑕᓴᓐ. 

 

ᐊᐱᖅᑯᑦ 92 - 7(2): ᐱᓕᕆᐊᖏᑦ ᐃᖅᑲᓇᐃᔭᖅᑎᓐ ᐅᓗᕆᐋᓇᕈᑎᔪᓄᑦ ᐊᑭᓕᐆᑕᐅᓲᓄᓪᓗ ᑲᒥᓴᙵᑕ 

(ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖁᑎᒋᓂᐊᖅᑕᒃᑲ ᐃᖃᓇᐃᔭᖅᑏ ᐊᑦᑕᓇᖅᔭᐃᖅᓯᒪᓂᕐᒧᑦ 

ᑮᓇᐅᒡᔭᔅᓴᖅᓂᕐᒧᓪᓗ ᐱᓕᕆᕕᒃ. ᐊᑭᓕᖅᓱᖅᑕᐅᖏᑦᑐᑎᒃ ᖃᑦᑎᕆᔩᑦ, ᐅᐸᖄᓲᓪᓗ ᑕᒪᒃᑯᐊ ᓲᕐᓗ ᐸᖅᓴᐃᔪᐃᒃ 

ᐱᓪᓗᒋᑦ.  

 

ᖃᐅᔨᒪᓪᓗᖓ ᐃᓚᖏᑦ ᓄᓇᓖᑦ ᖃᑦᑎᕆᕕᖃᕐᒪᑕ ᐸᖅᓴᐃᔨᖃᖅᑐᑎᓪᓗ. ᐊᒻᒪᓗ ᐅᕙᖓ ᐃᓚᐅᖃᑦᑕᖅᓯᒪᓪᓗᖓ 

ᐊᕙᑎᑦ ᐊᕐᕌᒍᓂᒃ ᐊᑭᓕᖅᓱᖅᑕᐅᖏᑦᑐᖓ ᖃᑦᑎᕆᔨᐅᖃᑕᐅᓯᒪᓪᓗᖓ ᕿᓂᖃᑕᐅᖃᑦᑕᖅᓯᒪᓪᓗᖓᓗ 

ᐊᖑᓇᓱᒃᑎᓂᒃ.  

 

ᐊᑦᑕᓇᖏᑦᑐᒦᑎᑦᑐᒥᓇᕐᖓᑕ ᐃᓅᖃᑎᕗᑦ ᐊᖏᕐᕋᐅᑎᕙᒡᓗᑎᒃᑯᓪᓗ ᖃᐅᔨᒪᓪᓗᖓ ᐊᒥᖅᑳᕋᑎᒃᑯᑦ ᑕᐃᒃᑯᐊ 

ᐅᑭᐅᖅᑕᕐᑐᒥᐅᑦ ᑲᑎᒪᔨᖏᑦ ᑕᒫᒃᑮᓐᓂᒃ ᐃᖃᓗᓐᓂ ᔭᓗᓇᐃᒥᓗ, ᐊᒻᒪᓗ ᒪᓐᓇ ᑖᓐᓇ ᐊᖏᔪᖅᑳᕆᔭᐅᔪᖅ 

ᐃᖃᓗᓐᓃᑦᑐᓂ.  

 

ᒥᓂᔅᑕ ᖃᐅᔨᒪᓂᐊᕐᒪᑦ ᓄᓇᑦᓯᐊᕐᒥ ᒥᓕᒐᓕᐅᖅᑏᑦ ᐋᕿᒋᐊᖅᓯᓚᐅᓯᒪᒻᒪᑕ ᐃᖄᓇᐃᔭᖅᑏᑦ ᑮᓇᐅᒡᔭᒃᓵᖏᓐᓄᑦ 

ᐱᖁᔭᕐᔪᐊᕐᒥ ᑕᒪᑐᒪᓂ ᐱᓇᓱᐊᕈᓯᐅᓚᐅᖅᑐᒥ. ᑖᒃᑯᐊ ᐊᖏᓪᓕᒋᐊᖅᑎᑦᑎᓯᒪᔪᑦ ᑕᒪᒃᑮᒃ 

ᐊᑭᓕᖅᓱᖅᑕᐅᖃᑦᑕᕐᓂᖏᑦ ᖃᑎᕆᔩᑦ ᐊᒻᒪᓗ ᐅᐸᖅᑳᓲᑦ ᐃᓚᖏᓪᓗᐃᒃᑯᐊ ᐋᓐᓂᖅᐸᒃᑐᑎ ᐃᖃᓇᐃᔮᒥᓂᒃ 

ᐱᔾᔪᑎᒋᓪᓗᓂᔾᔪᒃ ᐊᒻᒪᓗ ᑖᒃᑯᐊ ᓇᓗᓇᐃᔭᖅᑕᐅᓯᒪᓪᓗᑎᒃ ᐱᖁᔭᕐᔪᐊᒃᑯᑦ ᒪᓕᒐᖅᑎᒍᑦ, ᑕᐃᒪᓐᓇ ᐊᑕᐅᓯᕐᒥᒃ 

ᐊᑐᕋᑦᑕ ᑕᐃᒃᑯᐊ ᓄᓇᑦᑎᐊᕐᒥᐅᑦ ᐋᕿᒋᐊᖅᓯᒃᐸᑕ ᐱᖁᔭᕐᔪᐊᕐᒥᒃ, ᑖᓇ ᐱᖃᑖ ᒪᓕᒃᓴᕆᐊᓕᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᖁᔭᒃᓴᕐᒥᒃ ᓴᕿᑦᑎᓂᐊᕐᒪᖔᑦ ᑖᓐᓇ ᐋᕿᒋᐊᖅᑕᐅᖁᓪᓗᒍ ᐃᖃᓇᐃᔭᖅᑏᑦ 

ᑮᓇᐅᔾᔭᒃᓵᖏᑕ ᐱᖁᔭᕐᔪᐊᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑏᑦ ᐊᑦᑕᓇᔭᐃᖅᓯᒪᓂᕐᒧᑦ ᓇᓪᓕᐅᑯᒫᖏᓐᓄᓪᓗ (commission), 

ᒥᓂᔅᑕ ᑕᑦᑐᐃᓂ. 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑏ. ᐊᒻᒪᓗ ᖁᔭᓇᒦᒃ. ᐄ’, ᑕᐃᓐᓇ ᐱᖁᔭᒃᓴᖅ 48 

ᐱᖓᔪᐊᖑᓚᐅᖅᑐᒥ ᐊᓂᒍᖅᑎᑕᐅᓚᐅᕐᒪᑦ. ᐊᑐᓯᒋᐊᕐᓂᐊᖅᑐᓂ ᔮᓄᐊᓕ 1, 2027-ᒥ.  

 

ᑖᓐᓇ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, ᑖᒃᑯᐊ ᑲᒥᓯᙳᔪᑦ ᐊᑐᐊᒐᒥᓐᓂᒃ ᐋᕿᒋᐊᖅᓯᒋᐊᕐᓂᐊᖅᑐᑦ ᑖᒃᑯᐊᓗ 

ᒐᕙᒪᒃᑯᑦ ᓯᕗᒃᑲᖅᑕᖅᑎᖏᓐᓄᑦ ᑐᓐᓂᖅᑯᑕᐅᓂᐊᖅᑐᓂ. ᓄᓇᕗᑦ ᓱᓕ ᑕᐃᒃᑯᓂᖓ ᐸᐃᑉᐹᓂᒃ ᕿᒥᕐᕈᓇᒋᐊᓖᑦ 

ᐊᒻᒪᓗ ᐊᓯᔨᖅᓯᓗᑎᒃ ᑖᒃᑯᓄᖓ ᑐᕌᖓᔪᓂᒃ, ᑖᒃᑯᐊ ᒥᓂᔅᑕᐃ ᑲᑎᒪᔨᖏ ᐅᖃᓪᓚᖃᑎᒋᓚᐅᕐᓗᒋᑦ.  

 

ᐋᕿᒋᐊᕈᑎᔅᓴᓂᒃ ᓴᖅᑭᖅᓯᓂᐊᖅᑐᒍᑦ ᐅᑎᖅᑕᕋᐅᔭᓚᐅᕐᓗᑎᒃ ᑭᓯᐊᓂᐅᓂᐊᕐᒥᒻᒪᑕ, ᓄᓇᑎᐊᕐᒥᑦ ᓄᓇᕗᒻᒧᑦ 

ᑕᐃᒪᐃᓕᐅᓚᐅᖅᑳᕐᓗᑕ ᑭᓯᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᖅᑯᑎ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᑭᐅᒻᒪᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑎᑎᕋᕐᕕᖓ ᐅᖃᓪᓚᖃᑎᖃᖅᓯᒪᓕᕐᒪᖔᑦ ᓄᓇᑦᑎᐊᕐᒥᐅᑦ 

ᒪᓕᒐᓕᐅᖅᑎᖏᓐᓂᒃ, ᐅᐸᓗᖓᐃᔭᖅᐸᓪᓕᐊᒍᓐᓇᖅᓯᓂᐊᕋᒥ ᑖᓐᓇ ᐱᖁᔭᕐᔪᐊᖅ ᐱᓪᓗᒍ, ᐱᔾᔪᑎᓕᒃ ᓄᓇᕗᒻᒥ 

ᖃᑦᑎᕆᔩᑦ ᓯᕗᓪᓕᖅᐹᓪᓗ ᐅᐸᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ.  

 

ᑖᓐᓇ ᐊᐱᖅᑯᑎᒋᔭᖓ: ᐄ’, ᐅᖃᓪᓚᖃᑎᒋᓯᒪᓕᕇᖅᑕᕗᑦ. ᐋᕿᒋᐊᕈᑏᑦ ᑖᒃᑯᐊ ᓴᖅᑭᑕᐅᖃᑦᑕᓚᐅᖅᑐᑎ ᑕᒪᒃᑯᐊ 

ᐅᑎᖅᑕᕋᐅᔭᖅᓯᒪᓕᕇᖅᑐᑦ ᐅᖃᓪᓚᖃᑎᒌᓐᓇᖅᓂᐊᖅᑐᑎᒃᑯᓪᓗ, ᑕᐃᒪᐃᓕᖅᑲᐅᑎᓪᓗᖓ ᑕᐃᒪᑐᖅ ᑭᐅᕗᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᔭᐃᑦ, ᒥᔅᑕ ᐲᑐᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐃᕕᓕᒃ ᐊᐱᖁᑎᖃᖃᑦᑕᓚᐅᕐᒪᑦ 

ᑖᒃᑯᐊ ᑲᒥᓴᓐᑯᑎᒎᖅᑐᑦ ᐱᓕᕆᐊᙳᖅᑎᑕᐅᓯᒪᔪᑦ ᐊᖑᓇᓱᒃᑎᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᓄᓇᓯᐊᖅᒥᐅᑦ ᒥᓂᔅᑕᖓᓐᓂᒃ ᑖᒃᑯᓄᖓ ᑲᒥᓴᓐᒥᒃ ᑭᓱᓂᒃ 

ᐅᖃᖃᑎᒌᖃᑦᑕᓚᐅᖅᐸᑦ ᑖᒃᑯᐊ ᐋᕿᒋᐊᖅᑕᐅᓂᐊᖅᑎᓪᓗᒋᑦ ᐱᖁᔭᕐᔪᐊᑦ ᐊᒻᒪᓘᓐᓂᑦ ᐱᐅᓯᒋᐊᖅᑎᑕᐅᓗᑎᒃ 

ᑲᒥᓴᓐᑯᑦ ᐃᖅᑲᓇᐃᔭᖅᑎᖏᓐᓄᑦ ᑕᒪᒃᑮᓐᓂ ᓄᓇᕗᒻᒥ ᓄᓇᑦᓯᐊᕐᒥᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑏᑦ ᐊᑦᑕᓇᖅᔭᐃᖅᓯᒪᓂᕐᒧᑦ ᓇᓪᓕᐅᑯᒫᖏᓐᓄᓪᓗ ᑲᒥᓴᓐ, ᒥᓂᔅᑕ 

ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᓯᑎᑦᑎᒋᐊᖅᐸᑦ ᑭᒃᑯᓐᓂᒃ 

ᐅᖃᐅᓯᖃᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᐲᑕᓴᓐ, ᐊᐱᕆᒋᐊᒃᑲᓐᓂᕆᑦ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒋᐊᒃᑲᓐᓂᑐᐃᓐᓇᕐᓗᖓ ᐊᖑᓇᓱᒃᑏᑦ ᑖᒃᑯᐊ 

ᐅᖃᐅᓯᕆᖅᑲᐅᕙᒃᑲ ᑕᐃᔭᐅᒌᖅᑲᐅᒻᒪᑦ ᐅᐊᑦᑎᐊᒃᑲᓐᓂᖅ, ᐱᔾᔪᑎᒋᓪᓕᒋᑦ ᐅᑯᐊ ᐱᖁᔭᕐᔪᐊᑦ 

ᐋᖅᑭᒋᐊᖅᑕᐅᓂᐊᕐᓂᖏᑦ ᐱᐅᓯᒋᐊᒃᑲᓂᕐᓗᒋᓪᓘᓃᑦ ᒪᑯᐊ ᑲᒥᓴᓐᑯᑦ ᐱᓕᕆᐊᙳᖅᑎᓯᒪᔭᖏᑦ ᐃᖅᑲᓇᐃᔭᖅᑎᓄᑦ 

ᐃᖃᓇᐃᔭᖅᑎᑎᔨᐅᔪᓄᓪᓗ ᓄᓇᑎᐊᕐᒥ ᓄᓇᕗᒻᒥᓗ ᐊᓯᖏᓐᓄᓗ. ᖁᔭᓐᓇᒦᒃ.  

ᐅᖃᖅᑎ: ᒥᓂᔅᑕ ᑕᑦᑐᐃᓂ. 

 

ᐊᖓᔪᖅᑳᖅ ᐋᓂ ᑕᑦᑐᐃᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓇ ᐊᐱᖅᑯᑎᒋᓪᓗᒍ.  

 

ᐋᒡᒐ ᒫᓐᓇ, ᑖᒃᑯᐊ ᐱᖁᔭᒃᓴᐃᑦ ᖃᑦᑎᕆᔨᓄᑐᐊᖅ ᑐᕌᖓᔪᑦ, ᐊᓯᖏᓐᓄᑦ ᐱᑕᖃᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᓈᓴᐅᑎ 6-ᒦᑦᑐᒍᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᒪᐃᒃ. 

 

ᐊᐱᖅᑯᑦ 93 - 7(2): ᐱᓕᕆᐊᖏᑦ ᓄᓇᕘᑉ ᐃᒡᓗᓕᕆᔨᕐᔪᐊᒃᑯᑦ (ᒪᐃᒃ) 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ, ᐱᓗᐊᖅᑐᒥᖅᑲᐃ ᑕᐃᒃᑯᐊ ᐃᓪᓗᓕᕆᔨᕐᔪᐊᒃᑯᑎᒍᑦ 

ᐃᓪᓗᔅᓴᓂᑦ ᐅᑕᖅᑭᔪᑦ, ᐃᓪᓗᖃᙱᑦᑐᑦ.  

 

ᐊᐱᖁᑎᒋᓂᐊᖅᑕᕋ ᑖᓐᓇ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᖃᐅᔨᒪᓪᓗᓂᓗ 

ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ ᐃᓱᒫᓘᑕᐅᓯᒪᔪᑦ ᐸᓐᓂᑑᕐᒥᐅᓄᑦ, ᑭᖑᕙᕆᐊᖅᓯᒪᓂᖏᓐᓂ ᐃᓪᓗᐃᑦ ᐊᖏᕐᕋᔅᓴᐃᑦ 

ᓴᓇᔭᐅᓂᖏᓐᓂᒃ ᑕᐃᑲᓂ ᐸᓐᓂᖅᑑᒥ. ᑕᐃᒃᑯᐊᖏᒃᑯᐊ 14-ᖑᖅᑰᖅᑐᑦ.  

 

ᐊᒻᒪᓗᑦᑕᐅᖅ ᐊᔾᔨᙳᐊᓂᒃ ᐊᔾᔨᓕᐅᕆᖃᑦᑕᓚᐅᖅᑐᖓ ᐃᓪᓗᔅᓴᓂᒃ ᕿᑲᑐᐃᓐᓇᖅᑐᓂᒃ ᑕᑉᐱᑲᓂ ᐸᓐᓂᖅᑑᒥ, 

ᑕᐃᑲᙵᓂᑦ 2024-ᒥᓂᑦ, ᐊᑦᑐᖅᑕᐅᒋᐊᓚᐅᖅᓯᒪᙱᑦᑐᑦ ᓴᓇᔭᐅᒋᐊᓚᐅᖅᓯᒪᙱᑦᑐᖅ. 

 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ ᑐᓴᕈᑏᑦ ᑎᑎᕋᖅᓯᒪᔪᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᓴᖅᑭᑕᐅᓚᐅᖅᑐᑦ 

ᔪᓚᐃᖑᑎᓪᓗᒍ 2025 ᓇᓗᓇᐃᖅᓯᓯᒪᒻᒪᑕ ᑖᒃᑯᐊ 16−ᖑᔪᑦ ᓄᑖᑦ ᐃᓪᓗᔅᓴᐃᑦ ᐸᓐᓂᖅᑑᒧᑦ ᓴᓇᔭᐅᓯᒪᒻᒪᑕᒎᖅ 

ᑕᐃᒪᙵᑦ ᑖᓐᓇ ᒪᓕᑦᑐᒍ ᐱᔭᕇᕐᕕᔅᓴᖃᖅᑐᑎᒃ 2026. ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᑖᓐᓇ 

ᐱᔭᕇᖅᑕᐅᕕᔅᓴᖏᑦ ᐃᓪᓗᐃᑦ ᐅᓪᓗᖓ ᐊᓯᔾᔨᖅᓯᒪᒻᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒃᑯᐊ ᐸᓐᓂᖅᑑᕐᒥ ᐊᑲᐅᙱᓕᐅᕈᑎᖃᓚᐅᖅᓯᒪᒐᑦᑕ ᐱᔭᕇᖅᑕᐅᕕᒃᓴᕆᓂᐊᖅᑕᖏᑦ ᐊᒻᒪᓗ 

ᓂᐅᖅᑐᖅᑕᐅᔭᕆᐊᓖᑦ.  

 

ᓂᕆᐅᑦᑐᒍᑦ ᑕᐃᒃᑯᐊ ᓂᐅᖅᑐᐊᓂᓐᓂᐊᖅᑐᑦ ᑕᒪᑐᒪᓂ ᐅᐱᕐᖔᖅ. ᐊᒻᒪᓗ ᐊᓯᖏᑦ ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ 

ᐸᓐᓂᖅᑑᒥ ᐊᒻᒪ ᓱᓕ ᓂᕆᐅᑦᑐᒍᑦ ᑕᐃᒃᑯᐊ ᓂᐅᖅᑐᕆᐊᓖᑦ ᐅᐱᕐᖔᖅ ᐱᔭᕇᖅᑕᐅᓂᐊᕐᓗᑎᒃ ᒪᑯᐊ ᓴᐅᓂᖏᑦ 

ᐃᒡᓘᑉ ᓴᐅᓂᒃᓴᖏᑦ ᐃᓕᐅᖅᑲᖅᑕᐅᔪᓐᓇᖅᓯᓂᐊᕐᒪᑕ. ᓴᓇᔭᐅᒌᕐᓂᒃᓴᖓ ᐋᒡᒌᓯ 2027-ᒧᑦ ᐋᖅᑭᒃᓯᒪᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᕆᒍᒃ, ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᒥᓂᔅᑕ, ᖃᐅᔨᒐᑦᑕ ᑖᔅᓱᒥᖓ ᑭᖑᕙᕆᐊᕕᔾᔪᐊᖅᓯᒪᔪᑦ ᑕᐃᒃᑯᐊ 2027-ᒥ 

ᐸᓐᓂᑑᕐᒥᐅᑦ ᐅᑕᖅᔪᑦ ᑐᑭᓯᔪᔅᓴᐅᕗᑦ.  

 

ᐅᖃᖅᑏ, ᖁᔭᓐᓇᒦᕈᒪᒋᓪᓗᒍ ᒥᓂᔅᑕ ᑖᒃᑯᓂᖓ ᓴᖅᑮᓚᐅᕐᖓᑦ ᑕᕝᕗᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐸᕐᓇᓯᒪᔭᖏᑦ ᓴᓇᓂᐊᕐᓂᖏᓐᓂᒃ ᐊᖏᕐᕋᔅᓴᓂᒃ 2026-2027 

ᑮᓇᐅᔭᖅᑐᕐᓂᖓ ᐊᕐᕌᒍᖓ ᒪᓕᓪᓗᒍ.  

ᐊᒻᒪᓗ ᒥᓂᔅᑕ ᖃᐅᔨᒪᒻᒪᑦ, ᑖᒃᑯᐊ 14−ᖑᔪᑦ ᓄᑖᑦ ᓇᓗᓇᐃᖅᓯᒪᔪᑦ ᑕᕝᕙᓂ ᑕᐃᕋᑖᖅᑕᓐᓂᒃ ᐸᓐᓂᖅᑑᒧᑦ 

ᑐᕌᖓᔪᑦ ᓇᓗᓇᐃᑦᑎᐊᖅᓯᒪᓂᖓ ᑖᓐᓇ 14-ᓄᑦ ᑕᒫᓂ ᐃᓪᓗᔅᓴᓂᒃ ᑎᑭᕝᕕᐅᓂᐊᕐᒥᔪᖅ. ᑐᓴᕋᔅᓴᓂᒃ ᑕᕝᕙᙵᑦ 

ᒥᓂᔅᑕᒦᙶᖅᑐᓂᒃ ᓇᓗᓇᐃᖅᓯᓯᒪᒻᒪᑦ ᑖᒃᑯᐊ 12-ᖑᔪᑦ ᓄᑖᖑᓂᐊᖅᑐᑦ ᐃᓪᓗᔅᓴᐃᑦ ᑖᒃᑯᐊ 

ᐃᓪᓗᓕᐅᕈᓯᓪᓚᕆᒻᒥᑦ ᐊᑐᕐᓂᐊᖅᑐᑦ, ᐊᒻᒪᓗ  ᒪᕐᕈᒃ ᑖᒃᑯᐊ ᓴᓇᔭᕇᖅᓯᒪᔪᓂᒃ ᐸᓐᓂᖅᑑᒧᑦ 

ᑐᕌᖓᔪᖃᕐᓂᐊᕆᓪᓗᓂ.  

 

ᒥᓂᔅᑕᖃᐃ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲ ᑖᒃᑯᐊ ᑕᒪᑐᒪᓂ ᐊᕐᕌᒍᒥ ᐸᓐᓂᖅᑑᒨᕐᓂᐊᖅᑐᑦ ᖃᓄᖅ 

ᐃᓱᒪᔅᓴᖅᓯᐅᕈᑕᐅᓚᐅᕐᒪᖔᑕ? ᒪᕐᕉᒻᒪᑎᒃ ᐊᔾᔨᒌᙱᑦᑑᒃ ᓇᓗᓇᐃᖅᓯᒍᓐᓇᖅᑲᑦ ᓈᒻᒪᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ, ᒥᔅ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒻᒪᒍ. 

 

ᑖᒃᑯᐊ ᐃᒡᓗᓕᐊᕆᓂᐊᖅᑕᕗᑦ ᐸᓐᓂᖅᑑᕐᒧᑦ ᓴᓂᕐᕙᒃᑕᐅᓯᒪᔪᑦ ᖃᐅᔨᒪᒐᑦᑕ ᐃᒡᓗᑭᒃᓴᖅᑐᕐᔪᐊᒻᒪᕆᐊᓘᒻᒪᑕ 

ᓇᒥᓕᒫᖅ ᓄᓇᕗᑦ ᐃᓗᐊᓂ.  

 

ᐊᒻᒪᓗ ᑖᒃᑯᐊ ᐃᓪᓗᑦ ᓄᓇᓕᓐᓄᐊᖅᑕᐅᖃᑦᑕᕐᓂᖏᑦ ᓇᓕᐊᓐᓄᑦ ᐅᑕᖅᑭᔪᑦ ᑕᐃᒃᑯᐊ ᐅᓄᕐᓂᖏᑦ ᒪᓕᒃᖢᒋᑦ, 

ᑕᐃᒃᑯᐊᓗ ᑐᒃᓯᕋᐅᑎᓂᒃ ᑐᓐᓂᖅᑯᑎᓕᕕᓃᑦ ᖃᔅᓯᐅᓂᖏᑦ ᐊᒻᒪ ᐃᒡᓗᑦ ᐊᑐᐃᓐᓇᐅᔪᑦ ᓄᓇᓕᖕᒥ ᐊᑕᐅᓯᕐᒥ.  

 

ᐃᒡᓗᓕᐅᖃᑎᒌᓐᓂᖅ ᑖᓐᓇ ᐊᖅᑯᑎᒋᓪᓗᒍ ᖃᐅᔨᒪᔪᒍᑦ ᓄᓇᓕᓕᒫᓂᒃ ᐃᒡᓗᓕᐅᕆᐊᖃᖅᑐᒍᑦ, ᓄᑖᑦ ᑕᐃᒃᑯᐊ 

1,400-ᖑᓂᕋᖅᑲᐅᔭᕐᒪ ᐸᕐᓇᐅᑎᖏᑦ ᐋᖅᑭᒃᓱᖅᑕᐅᓯᒪᔪᑦ, ᖃᐅᔨᒪᓪᓗᑕᓗ ᑕᒪᕐᒥᑦᑎᐊᖅ 

ᐃᒡᓗᓕᐅᕐᕕᒋᔪᓐᓇᖏᓐᓇᑦᑎᒃᑯᑦ.  

 

ᐃᒡᓗᑦ ᐸᓐᓂᖅᑑᕐᒥ ᐊᒻᒪᓗ ᓄᓇᕗᒻᒥ, ᑖᒃᑯᐊ ᐃᓚᖏᑦ ᑮᓇᐅᔭᖃᖅᑎᑕᐅᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ 

ᐊᖏᕈᑎᓕᐊᕆᓯᒪᔭᑦᑎᒍᑦ. ᐊᒻᒪ ᑖᒃᑯᑎᒎᓇ ᐊᖏᕈᑎᑎᒍᑦ ᐃᓚᖏᑦ ᐋᖅᑭᒃᓱᒐᐅᓗᑎᒃ, ᐊᒻᒪᓗ ᑕᐃᒃᑯᐊ ᕿᔪᒻᒥᒃ 

ᓴᓇᓯᒪᔪᑦ ᑲᐅᑕᐅᔭᖅᑕᐅᔪᐃᓐᓇᐅᔭᕆᐊᓖᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᕆᒍᒃ, ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᒥᓂᔅᑕ. 

 

ᑕᐃᒪᐃᓛᒃ ᐅᖃᖅᑏ, ᑐᓴᕈᒥᓇᖅᑐᖅ ᑖᓐᓇ ᐸᓐᓂᑑᕐᒥᐅᓄᑦ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓ ᑖᒃᑯᐊ 12−ᖑᔪᑦ 

ᓄᑖᑦ ᐃᓪᓗᔅᓴᐃᑦ ᐸᓐᓂᖅᑑᒨᕐᓂᐊᓕᕐᒥᒻᒪᑕ. ᑕᒪᓐᓇ ᐃᓪᓗᑭᔅᓱᓂᕐᒥᑦ ᐃᑲᔪᕐᖓᑦ ᓄᓇᓕᓐᓂ ᐊᒻᒪᓗ ᑕᐃᒫᒃ 

ᐃᓕᖅᑯᓯᐅᔪᖅ ᓇᓗᓇᐃᕋᑖᖅᑕᖓ ᒥᓂᔅᑕᐅᑉ ᐊᑲᐅᓈᖅᑐᓂ.  

 

(ᑐᓵᔨᑎᒎᓕᖅᑐᖅ) ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐊᓯᔾᔨᖅᓯᓂᕐᓂᒃ ᑕᑯᓂᐊᕐᒪᖔᑦᑕ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑳᓐᑐᕌᒃᓯᖃᑦᑕᕐᓂᕐᓂᒃ ᐱᓪᓗᒋᑦ ᐸᓐᓂᖅᑑᕐᒥ ᑖᒃᑯᐊ ᓄᑖᑦ ᐃᒡᓗᓕᐊᕆᔭᐅᓂᐊᖅᑐᑦ 

ᐱᕙᓪᓕᐊᓂᖏᑦ ᐊᖑᒻᒪᑎᓂᐊᕐᒪᑕ ᐅᓪᓗᓕᖅᑕᐅᓯᒪᓂᖏᓐᓄᑦ, ᐊᒻᒪᓗ ᑭᖑᕙᖅᓯᒪᒐᑦᑕ ᑕᐃᒪᐃᑦᑐᓂᒃ 

ᐊᖅᑯᓵᖅᑕᐅᖁᙱᒃᖢᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᖅᓱᕐᒪᑦ ᑖᓐᓇ 

ᒪᓕᒐᓕᐅᖅᑎ. 

 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᖅᓯᔪᒍᑦ ᐱᔾᔪᑎᐅᔪᓂᒃ ᑕᒪᒃᑯᓂᖓ ᑳᓐᑐᕌᒃᑕᐅᒐᓱᖃᑦᑕᖅᓯᒪᔪᑦ ᑭᖑᓂᑦᑎᓐᓂ ᐊᕐᕌᒍᓂᒃ ᐊᒻᒪᓗᑦᑕᐅᖅ 

ᐊᑭᒋᔭᖏᑦ ᑕᒪᒃᑯᐊ ᑭᖑᕙᕈᑕᐅᖃᑦᑕᖅᓯᒪᒻᒪᑕ ᓇᑉᐸᖅᑎᕆᓂᕐᒧᑦ ᐃᒡᓗᓕᐅᕐᓂᕐᒧᑦ. 

 

ᒫᓐᓇᐅᔪᖅ ᐃᖅᑲᓇᐃᔭᖃᑎᖃᖅᑐᒍᑦ ᐅᓄᑲᓪᓚᒃᑐᓂᒃ ᑳᓐᑐᕌᒃᑕᐅᓯᒪᔪᓂᒃ ᓄᓇᕗᒻᒥ, ᐊᒻᒪᓗ ᓂᕆᐅᑦᑐᒍᑦ ᑕᒪᒃᑯᐊ 

ᐊᐅᓚᔾᔭᒃᑕᐅᑎᓪᓗᒋᑦ ᑳᓐᑐᕌᒃᑕᐅᔪᑦ ᐃᒪᓐᓇ ᐊᔾᔨᒌᙱᑦᑐᓂᒃ ᑳᓐᑐᕌᒃᓯᑎᓪᓗᒋᑦ ᑕᐃᒪᓐᓇ ᓄᓇᓕᐅᔪᓂᒃ ᑕᐃᒪᓐᓇ 

ᑭᖑᕙᕆᐊᖅᓯᒪᙱᓐᓂᖅᓴᐅᓂᐊᕐᒪᑕ ᑳᓐᑐᕌᒃᑕᐅᓯᒪᔪᖅ ᐅᓄᕐᓂᖅᓴᐅᑎᓪᓗᒋᑦ.  

 

ᐊᒻᒪᓗᑦᑕᐅᖅ ᕿᒥᕐᕈᓇᓕᕐᒥᔪᒍᑦ ᖃᓄᖅ ᐊᔾᔨᒌᙱᑦᑐᓂᒃ ᐃᒡᓗᓕᐅᕈᓐᓇᕐᒪᖔᑕ ᑕᐃᒃᑯᐊᓗ ᓴᓇᕙᒌᖅᓯᒪᔪᑦ 

ᐃᒡᓗᐃᑦ ᐊᒻᒪ ᓴᓇᔭᕆᐊᓖᑦ ᐃᒡᓗᓕᐅᕈᑎᐅᔪᑦ ᑕᒪᒃᑯᐊ ᖃᐅᔨᓴᕈᑎᒋᔭᕗᑦ ᑕᒪᒃᑯᐊ ᐃᑲᔪᕈᑎᒋᔭᖏᓐᓂᒃ 

ᖃᐅᔨᓴᐃᕗᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅ ᐊᖑᑎᐊᓗᒃ. 

 

ᐊᐱᖅᑯᑦ 94 - 7(2): ᖁᑎᐅᑎᓐ ᐊᒻᒪ ᐊᖓᔪᖅᑳᒻᒪᕆᒃ ᖁᑭᐅᑎᓕᕆᔨ ᐱᓕᕆᔨᐊ ᓄᓇᕘᒥᓇ (ᐊᖑᑎᐋᓗᒃ) 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑏ, ᓯᕗᓪᓕᕐᒥ ᐃᓅᓕᕐᕕᓯᐅᑦᑎᐊᖁᕙᕋ ᑖᓐᓇ ᓇᓪᓕᐅᑎᔪᖅ, ᑐᓱᓕ 35-

ᑐᐃᓐᓇᐅᔪᑎᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕᖓᓄᑦ ᒪᓕᒐᓕᕆᔨᒃᑯᑦ ᐊᐱᖅᑯᑎᒃᓴᖃᖅᑐᖓ, ᐱᔾᔪᑎᖃᖅᑐᖅ ᖁᑭᐅᓯᕆᓂᕐᒧᑦ ᐊᒻᒪᓗ 

ᐊᖓᔪᖅᑳᖓᓄᑦ ᖁᑭᐅᓯᕆᓂᕐᒧᑦ ᓄᓇᕗᒻᒥ.  

 

ᐅᖃᖅᑏ, ᒫᓐᓇᐅᓂᖓᓂ ᐱᕕᖃᕐᓂᕐᓂ ᐊᐱᖅᓲᑎᖃᕈᒪᔪᖓ ᒪᓕᒐᓕᐅᖅᑎᐅᖃᑎᒪ ᑭᒡᒐᖅᑐᐃᔫᑉ ᐅᖅᑯᕐᒥᐅᓄᑦ 

ᐅᖃᐅᓯᕆᓚᐅᖅᑕᖓᓂ. ᒪᓕᒐᓕᐅᕐᕕᒻᒥ ᐱᓇᓱᐊᕈᓯᕆᔭᑦᑎᓐᓂ ᐱᓕᕆᕕᐅᔪᖅ ᖁᑭᐅᑎᓂᒃ 

ᐊᑦᑕᓇᕐᔭᐃᖅᓯᓯᒪᓂᕐᒧᑦ ᐃᓕᓐᓂᐊᖅᑎᑦᑎᓂᖅ ᓄᓇᕗᒻᒥ.  

 

ᐅᖃᖅᑏ, ᒥᓂᔅᑕ ᐅᖃᓚᐅᕐᒪᑦ ᐱᓇᓱᐊᕈᓯᕆᔭᑦᑎᓐᓂ ᐃᖅᑲᓇᐃᔭᖅᑎ ᐃᓐᓄᒃᑕᐅᕋᑖᓚᐅᕐᒪᑦ ᐱᓕᕆᕕᒻᒥ 

ᓄᓇᓕᓐᓂ ᐃᑲᔪᖅᑐᐃᓂᐊᖅᑐᖅ ᓚᐃᓴᑖᕋᓱᑦᑎᓪᓗᒋᑦ ᖁᑭᐅᑎᒥᒃ ᐊᑐᕈᓐᓇᕐᓂᕐᒥᒃ. ᑖᓐᓇ ᑐᓴᕈᒥᓇᖅᑐᖅ, 

ᐅᖃᖅᑏ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᖃᖓ ᐃᓕᓐᓂᐊᖅᑎᑦᑎᓕᕐᓂᐊᕐᒪᖔᑕ ᖁᑭᐅᑎᓂᒃ ᐊᑦᑕᓇᕐᔭᐃᖅᓯᒪᓂᕐᒧᑦ 

ᓚᐃᓴᑖᖅᑎᑦᑎᓂᕐᒧᓪᓗ ᓴᓪᓕᕐᒥ ᓇᐅᔮᓂᓗ. (ᑐᓵᔨᑎᒎᕈᓐᓃᑦᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᒃᓱᐊᓗᒃ ᐱᐅᒋᔭᕋ ᑖᓐᓇ ᓄᓇᕗᒻᒥ 

ᐱᓕᕆᓂᐅᔪᖅ ᐃᑲᔪᖅᑐᐃᓂᐊᕐᒪᑦ ᖁᑭᐅᓯᕆᔪᓐᓇᕐᓗᑎᒃ ᐊᑦᑕᕐᓇᙱᑦᑐᒥᒃ.  

 

ᐃᓕᓐᓂᐊᖅᑎᑕᐅᓗᑎᓪᓗ ᖁᑭᐅᓯᕆᓂᕐᒥᒃ ᐊᖑᓇᓱᓐᓂᕐᒧᑦ ᓴᐳᒻᒥᐅᓯᖅᓯᓯᒪᓂᕐᒧᓪᓗ. ᑕᒪᒃᑯᐊ ᐱᒻᒪᕆᐅᒻᒪᑕ 

ᐊᑦᑕᓇᔾᔭᐃᖅᓯᒪᔭᕆᐊᖃᕐᒪᑕ.  

 

ᒫᓐᓇᕋᑖᖑᓚᐅᖅᑐᖅ ᑖᓐᓇ ᐃᖅᑲᓇᐃᔮᖅ ᐃᓐᓄᑦᑕᐅᕋᑖᑕᐃᓐᓇᕐᒪᑦ. ᒫᓐᓇ ᑭᓯᐊᓂ ᐸᕐᓇᒃᓯᒪᓂᖏᓐᓂᒃ 

ᐱᓯᒪᙱᓐᓇᒪ, ᐃᖅᑲᓇᐃᔭᖃᑎᖃᕐᓂᐊᖅᐳᖓ ᖃᖓᒃᑯᑦ ᐃᓕᓴᐃᓂᐊᕐᒪᖔᑦᑕ ᖃᐅᔨᒋᐊᕐᓗᖓ, ᓇᐅᔮᓂ 

ᓴᓪᓕᕐᒥᓗ ᐃᓕᓐᓂᐊᖅᑎᑕᐅᔪᒫᖅᑑᒐᓗᐊᑦ ᑭᓯᐊᓂ ᐱᕕᖃᓕᖅᐸᑕ ᑎᓕᐅᖅᐸᒃᑲ ᐃᓄᐃᑦ ᑕᒪᒃᑯᐊ 

ᐊᑎᓕᐅᖃᑕᐅᖁᓪᓗᒋᑦ ᐃᓕᓐᓂᐊᖃᑕᐅᓂᐊᕐᒪᑕ ᐊᑦᑕᕐᓇᙱᑦᑐᒃᑯᑦ ᖁᑭᐅᓯᕆᔪᓐᓇᖅᓯᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᕆᒍᒃ, ᒥᔅ ᐊᖑᑎᐊᓗᒃ.  



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

17 

 

ᐊᖑᑎᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᕋᑖᖑᓚᐅᖅᑐᖅ ᓇᐅᔮᓄᑦ ᐳᓛᕆᐊᖅᑎᓪᓗᖓ ᓂᕈᐊᖅᑎᒃᑲ 

ᐃᓱᒫᓘᑎᖃᓚᐅᕐᒪᑕ ᐱᔾᔪᑎᒋᓪᓗᒍ ᖁᑭᐅᑎᓕᕆᓂᕐᒧᑦ ᓚᐃᓴᖓ ᐅᖓᕙᕆᐊᖅᑕᐅᓂᖓ. ᑖᒃᑯᐊ 

ᑭᖑᕙᕆᐊᖅᑕᐅᑎᓪᓗᒋᑦ ᐃᓕᓴᐃᔾᔪᑎᒃᓴᐃᑦ ᓄᑖᕈᖅᑎᑦᑎᓇᓱᒃᑎᓪᓗᒋᑦ ᓚᐃᓴᖏᓐᓂ ᑕᐃᒪᓐᓇ ᓚᐃᓴᖓ 

ᓄᑖᕈᕆᐊᖅᓯᒪᙱᑎᓪᓗᒍ ᐊᖑᓇᓱᒋᐊᖅ ᐊᒃᑐᐃᓂᖃᕈᓐᓇᕐᒪᑦ ᓂᕿᒃᓴᖅᓯᐅᕐᓂᖏᓐᓂ ᐃᓚᖏᓐᓄᑦ.  

 

ᐅᖃᖅᑏ, ᐃᓕᓴᖅᓯᔪᖓ ᑖᒃᑯᐊ ᐃᓱᓕᖃᑦᑕᕐᒪᑕ ᓚᐃᓴᖏᑦ ᖁᑭᐅᓯᕆᔪᓐᓇᐅᑏᑦ ᒐᕙᒪᑐᖃᒃᑯᑦ ᐱᓕᕆᕕᖓᑦᑕ 

ᑲᒪᒋᒻᒪᒍ ᒐᕙᒪᑐᖃᒃᑯᑦ ᖁᑭᐅᓯᓕᕆᓂᕐᒧᑦ ᐱᖁᔭᕐᔪᐊᖏᓐᓂ.  

 

ᑲᓇᑕᒥᐅᑦ ᑕᐃᒃᑯᐊ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᐅᑎᖏᓐᓄᑦ ᓂᕈᐊᕈᓐᓇᕐᓇᑕ ᐊᕐᕌᒍᓄᑦ ᑕᓪᓕᒪᓄᑦ 

ᖁᓕᓄᓪᓘᓐᓃᑦ ᓚᐃᓴᓐᔅ ᐊᐅᓪᓚᕈᓐᓇᐅᑎᖃᕈᒪᒻᒪᖔᑕ. 

 

ᐅᖃᖃᑎᖃᖅᓯᒪᒻᒪᖔᑦ ᑖᓐᓇ ᒐᕙᒪᑐᖃᒃᑯᓐᓂᒃ ᒥᓂᔅᑕ ᐊᑯᓂᐅᓂᖃᕈᓐᓇᕐᒪᖔᑦ ᓚᐃᓴᒋᔭᐅᔪᖅ ᖁᑭᐅᓯᕆᓂᕐᒧᑦ 

ᐊᕐᕌᒍᓂᒃ ᑕᓪᓕᒪᓄᑦ ᐅᑭᐅᖅᑕᖅᑐᒥ ᓄᓇᖃᖅᑑᔪᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᓐᓇ ᓴᖅᑭᓚᐅᙱᑕᕋᓗᐊᕋ, 

ᑕᐃᒃᑯᓄᖓ ᑭᓯᐊᓂ ᐅᖃᐅᓯᕆᔭᐃᑦ ᓇᓛᒎᖅᑐᒃᑯᑦ ᐃᑉᐱᒋᑦᑎᐊᕐᓂᐊᖅᐸᕋ ᐱᐅᒋᓪᓗᒍ ᐊᒻᒪ ᑖᒃᑯᐊ 

ᐃᖅᑲᓇᐃᔭᖃᑎᒃᑲ ᐅᖃᐅᑎᓂᐊᖅᐸᒃᑲ ᑐᒃᓯᕋᐅᑎᓕᐅᕈᓐᓇᕐᓂᐊᕐᒪᑕ ᑕᐃᒪᓐᓇ. 

 

ᓲᕐᓗ ᐊᖁᑦᑐᓇᐅᑏᑦ ᐊᒻᒪ ᑲᓇᑕᐅᑉ ᓯᓚᑖᓄᑦ ᐊᐅᓪᓚᕈᓐᓇᐅᑏᑦ ᑕᐃᒪᓐᓇᑦᑕᐅᖅ ᑕᒪᓐᓇ 

ᐱᖃᓯᐅᔾᔭᐅᔪᓐᓇᕐᒪᖔᖅ ᑕᐃᒃᑯᑎᑐᓇ ᐃᓱᒪᒃᓴᖅᓯᐅᕈᑎᒋᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᓄᓇᕗᑦ ᓄᓇᖃᖅᑐᒥ 

ᖁᑭᐅᓯᕆᓂᕐᒧᑦ ᐊᖏᔪᖅᑳᖃᙱᒻᒪᑦ. ᑭᓯᐊᓂ, ᐊᖏᔪᖅᑳᖓ ᖁᑭᐅᓯᕆᓂᕐᒧᑦ ᐊᐅᓪᓚᑲᑕᖃᑦᑕᕐᒪᑦ ᐅᐊᓂᐸᐃᒡᒥᑦ 

ᐊᓯᖏᓐᓄᑦ ᓄᓇᓕᓐᓄᑦ ᓄᑦᑕᖅᑐᓂ. 

 

ᐅᖃᖅᑏ, ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᔫᓂ 2, 2026-ᒥ ᐊᑦᑕᓇᔾᔭᐃᖅᓯᒪᓂᖅ ᐊᖏᔪᖅᑳᖏᓪᓗ ᖁᑭᐅᓯᕆᓂᕐᒧᑦ 

ᐱᓕᕆᔨᐅᔪᑦ ᓴᖅᑭᑕᐅᓚᐅᕐᒪᑦ ᐅᖃᐅᑕᐅᓪᓗᓂ ᐊᐱᖅᓱᕐᓇᖅᑎᓪᓗᒍ.  

 

ᐊᖓᔪᖅᑳᖅ ᑖᓐ ᐋᓐᑐᓴᓐ, ᑖᓐᓇ ᓄᓇᑦᑎᐊᕐᒧᑦ ᐱᖁᔭᕐᓂᒃ ᖃᐅᔨᓴᖅᑎ ᑲᑎᒪᔨᖏᓐᓂ ᐃᑦᑑᑎᓂᒃ ᐅᖃᓚᐅᕐᖓᑦ:   

 

“ᑎᓯᐱᕆ 5, 2023-ᖑᑎᓪᓗᒍ ᑎᑎᕋᐅᓯᐊᕆᔭᐅᔪᖅ ᑖᒪᓂᒃ ᓚᐸᓛᓐᒃ−ᒥᑦ ᑎᒃᑯᐊᖅᓯᔪᒪᓚᐅᕐᒪᑦ ᓄᓇᖃᖅᑐᒥᒃ 

ᖁᑭᐅᓯᕆᓂᕐᒧᑦ ᐊᖓᔪᖅᑳᖑᓂᐊᖅᑐᒥᒃ ᓄᓇᑦᑎᐊᕐᒦᓪᓗᓂ, ᑖᒃᑯᐊ ᐅᑭᐅᖅᑕᖅᑐᒥ ᒐᕙᒪᐅᔪᑦ. ᒪᐃ 4, 2026-

ᖑᑎᓪᓗᒍ, ᒥᓂᔅᑕ ᑎᑎᕋᕐᕕᖓ ᑐᓴᖅᑎᑦᑎᓚᐅᖅᑐᖅ ᒐᕙᒪᑐᖃᒃᑯᓐᓂ ᑮᓇᐅᔭᖁᑎᖃᕐᓂᕋᖅᖢᓂ 

ᐃᓕᓯᔪᓐᓇᕐᒪᒡᒎᖅ ᐅᑭᐅᖅᑕᖅᑐᒥ ᒐᕙᒪᒃᑯᖏᓐᓄᑦ ᐊᖓᔪᖅᑳᖓᓐᓂᑦ ᖁᑭᐅᓯᕆᓂᕐᒧᑦ ᒐᕙᒪᒃᑯᓪᓗ ᔫᑳᓐᒥ 

ᓇᓗᓇᐃᖅᓯᓚᐅᖅᑐᑦ ᐱᔨᔅᓯᕐᓂᐊᕐᓗᓂ ᐱᖓᓱᓄᑦ ᐅᑭᐅᖅᑕᖅᑐᒥ ᒐᕙᒪᐅᔪᓄᑦ.” 

 

ᐊᒻᒪ ᑕᐃᓐᓇ ᓴᓇᑐ ᐅᖃᓚᐅᕐᒪᑦ ᐃᒪᓐᓇ “ᒐᕙᒪᒃᑯᑦ ᐊᖏᖅᓯᒪᒻᒪᑕ ᑎᒃᑯᐊᖅᓰᔪᒪᓪᓗᑎᑦ ᒪᓕᓪᓗᒋᑦ ᑕᒪᒃᑯᐊ 

ᑐᓴᕋᓱᐊᕐᓂᐅᖃᑦᑕᖅᑐᑦ ᐅᑭᐅᖅᑕᖅᑐᒥ ᒐᕙᒪᒃᑯᓐᓂ. ᑖᒃᑯᐊ ᑐᓴᕆᐊᕐᕕᐅᓚᐅᙱᑦᑐᑦ ᐱᖓᓱᓂᑦ ᓯᕗᓕᖅᑎᐅᔪᓂᑦ 

ᒐᕙᒪᓄᑦ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓪᓗ.”  

 

ᖃᓄᕐᓕ ᑕᐃᓐᓇ ᓴᓇᑐᖑᔪᖅ ᐊᐱᖅᓱᕈᓐᓇᖅᐸ ᐃᓱᒪᓕᐅᑲᐅᑎᒋᓗᓂᓗ ᐱᖓᓱᓄᑦ ᐊᒡᒍᑐᖅᓯᒪᓂᕐᒧᑦ ᐊᑕᐅᓯᕐᒥᒃ 

ᐃᖅᑲᓇᐃᔭᖅᑎᖃᕐᓂᐊᕐᓗᑎ ᐊᖓᔪᖅᑳᖓᓐᓂ ᖁᑭᐅᓯᕆᔪᓐᓇᕐᒥ.  



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᑐᖃᒃᑯᓐᓂ ᐅᖃᖃᑎᖃᕈᓐᓇᕐᒪᖔᖅ ᑕᒪᑐᒥᖓ ᐱᒻᒪᕆᐅᔪᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒪᓕᒐᓕᕆᓂᕐᒧᑦ ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᖁᔭᓐᓇᒦᕈᒪᒋᕙᕋ ᑖᓐᓇ ᑲᑎᒪᔨᐅᖃᑕᐅᔪᖅ.  

 

ᑖᒃᑯᐊ ᖃᐅᔨᒋᐊᕆᐊᖃᕐᕕᒋᔭᕆᐊᖃᕋᒃᑭᑦ ᐃᖅᑲᓇᐃᔭᖅᑎᒃᑲ ᐊᖓᔪᖅᑲᐅᑏᑦ. ᖃᐅᔨᒋᐊᕐᓗᖓ ᖃᓄᖅ 

ᐃᓱᒪᓕᐅᕐᓂᕐᒪᖔᑕ ᑖᒃᑯᓂᖓ ᐊᒻᒪ ᖃᐅᔨᒋᐊᕐᓂᐊᖅᐸᕋ ᑖᓐᓇ. ᖁᔭᓐᓇᒦᖅᐸᕋ ᑖᔅᓱᒥᖓ ᐃᒃᐱᒍᓱᒻᒪᑦ 

ᑲᑎᒪᔨᐅᖃᑕᐅᔪᖅ, ᖃᐅᔨᒋᐊᕐᓂᐊᖅᐸᕋ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒡᒋᐊᓄᑦ, ᒪᓕᒐᓕᐅᖅᑎ ᖃᑉᓗᑦᓯᐊᖅ.  

 

ᐊᐱᖅᑯᑦ 95 - 7(2): ᑯᒡᔪᐋᒥ ᐃᐱᖅᓯᒪᕝᕕᐊ ᐅᒥᐊᕐᔪᐊᑦ ᐊᖏᓕᒋᐊᕐᓂᐊᓄᑦ ᐱᔭᒃᓴᖓ (ᖃᑉᓗᑦᓯᐊᖅ) 

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᑎᔩ. ᐊᐱᖅᑯᑎᒃᑲ ᐅᑉᓛᖑᔪᖅ ᑐᕌᖓᓂᐊᖅᑐᑦ ᒥᓂᔅᑕ ᐊᕙᑎᓕᕆᓂᕐᒧᑦ ᑖᓐᓇ 

ᐱᔾᔪᑎᒋᓪᓗᒍ ᑕᐃᑲᓂ (ᑐᓵᔨᑎᒎᓕᖅᑐᖅ) ᑰᒡᔪᐊᕌᓗᖕᒥ ᑐᓚᒃᑕᕐᕕᒃ ᐊᖏᒡᓕᒋᐊᖅᑕᐅᓂᖓᓄᑦ 

ᐱᓕᕆᐊᖑᓂᐊᖅᑐᖅ (ᑐᓵᔨᑎᒎᕈᓐᓃᖅᑐᖅ).  

 

ᑕᕝᕙᓂ ᑕᕆᐅᖁᑎᑦᑎᓐᓂ ᑕᓯᐅᔭᕐᔪᐊᒥ, ᓂᕐᔪᑎᖁᑎᕗᑦ ᐊᒨᒻᒪᔪᐃᓪᓗ, ᓂᕿᒃᓴᖅᓯᐅᓂᐅᑕᔪᔪᑦ ᐊᒻᒪᓗ ᑕᐃᑲᓂ 

ᐊᐃᕖᑦ ᐊᒃᐸᑐᐊᕐᔪᐊᕐᒥ, ᑑᒑᓖᑦ ᕿᓚᓗᒐᐃᓪᓗ. ᑕᒪᒃᑯᐊ ᑕᐃᑲᓂ ᑰᒡᔪᐊᕐᒥ ᐊᒥᓲᑦᑕᔪᓪᓗᑎ. ᐃᖃᓗᕝᕖᓪᓗ 

ᓂᕿᖁᑎᒋᑦᑕᔪᔭᖅᐳᑦ.  

 

ᑖᓐᓇ ᐃᓱᒫᓘᑎᒋᔭᕋ, ᑕᐃᑲᓂ ᑲᔪᓯᓇᔭᕐᓂᖅᐸᑦ ᐅᑭᐅᓕᒫᖅ ᐅᑭᐅᓗᒃᑖᖅ ᐅᒥᐊᕐᔪᐃᑦ ᐊᖅᑯᓵᖅᑕᕆᐊᕐᓂᖓ 

ᐱᔾᔪᑎᒋᓪᓗᒍ, ᐃᒻᒪᖃ ᑐᓴᐅᒪᔪᒃᓴᐅᓄᖅ ᐱᓂᕐᓗᒃᑐᖃᓚᐅᖅᑐᒥ ᐅᒥᐊᕐᔪᐊᕐᒥ ᑕᐃᔭᐅᔪᖅ, Exxon Valdez, 

ᑕᐃᓐᓇ (ᑐᓵᔨᑎᒎᓕᖅᑐᖅ) ᐅᖅᓱᐊᓗᒻᒥ ᑯᕕᔪᖃᕐᓂᖅᐸᑦ (ᑐᓵᔨᑎᒎᕈᓐᓃᖅᑐᖅ) ᐊᒃᑐᐊᓂᖃᓪᓚᕆᒐᔭᕐᒪᑦ 

ᓂᕐᔪᖁᑎᑦᑎᓐᓄᑦ ᑕᕝᕙᓂ ᑕᓯᐅᔭᕐᔪᐊᒥ ᑕᕆᐅᖁᑎᖓᓂ.  

 

ᐊᐱᕆᕙᕋ ᒥᓂᔅᑕ, ᐱᑕᖃᕋᔭᕐᓂᖅᐸᑦ ᑕᕝᕙᓂ ᑕᓯᐅᔭᕐᔪᐊᖅ ᑲᑎᒪᓂᐅᔪᒥ, ᐱᓕᕆᕕᖓ ᑕᐃᑲᓂ 

ᐃᓚᓕᐅᑎᖃᑕᐅᓂᐊᖅᐸ? ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒪᓕᒐᓕᐅᖅᑎ. ᐄ’, ᑕᐃᒃᑯᐊ ᐱᑕᖃᕐᓂᖅᐸᑕ 

ᑖᒃᑯᐊ ᐊᕙᑎᓕᕆᔨᒃᑯᑦ ᐱᖃᑕᐅᒐᔭᕐᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎᑦ ᐊᐱᕆᒍᒃ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᑎᔩ. ᑖᒻᓇᓕ ᑐᒡᓕᐊ ᑕᐃᔭᐅᔪᖅ (ᑐᓵᔨᑎᒎᓕᖅᑐᖅ) ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ ᑕᓯᐅᔭᕐᔪᐊᑉ ᐱᖓᖕᓇᖓᓂ ᑕᐅᕙᓂ ᑰᑕᖓ.  

 

ᑖᒃᑯᐊ ᑭᕙᓪᓕᕐᒥᐅᖅᑎᒍᑦ ᐱᓗᐊᖅᑐᒥ ᐊᕐᕕᐊᕐᒥᐅᑎᒍᑦ ᐊᕐᕌᒍᑕᒫᑦ ᐅᑭᐊᒃᓵᒃᑯᑦ ᐃᖅᑭᓇᖅᑐᒥᓯᐅᖅᑕᔪᒐᑉᑕ 

ᐅᑭᐊᒃᓵᖑᓕᕌᖓᑦ ᑕᒪᒃᑯᐊ ᓂᕐᔪᑎᕐᔪᐃᑦ ᓇᓄᐃᑦ ᑕᕆᐅᖅ ᓯᑯᓚᐅᙱᓐᓂᖓᓂ ᐊᐳᕈᑎᓪᓚᑦᑕᔪᒻᒪᑕ ᑕᐃᑲᓂ 

ᐊᕐᕕᐊᓂ.  

 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒡᓕᒋᐊᕋᔭᙱᒻᒪᖔᖅ ᑖᓐᓇ (ᑐᓵᔨᑎᒎᓕᖅᑐᖅ) ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ (ᑐᓵᔨᑎᒎᕈᓐᓃᖅᑐᖅ) 

ᐊᕐᕕᐊᓂ ᐊᒻᒪᓗ ᑮᓇᐅᔭᒥᑦ ᓴᓂᕐᕙᐃᑲᓐᓂᕋᔭᙱᒻᒪᖅ ᑖᒃᑯᓄᐊ ᑕᐃᔭᐅᔪᓄᑦ ᓇᓄᕐᓂᑦ ᐅᐊᑦᑎᔨᐅᔪᓄᑦ 

ᐱᓕᕆᔨᑕᖃᒃᑲᓐᓂᕐᓂᐊᕐᒪᑦ ᑖᒃᑯᐊ ᐱᔾᔪᑎᒋᓗᒋᑦ ᐃᖅᓯᓇᕐᓂᖏᑦ ᓂᕐᔪᑎᕐᔪᐃᑦ. ᒪ’ᓇ, ᐃᒃᓯᕙᐅᑖᖅ.  

 

ᐅᖃᖅᑎ: ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒪᓕᒐᓕᐅᖅᑏ. (ᑐᓵᔨᑎᒎᓕᖅᑐᖅ) 

ᓱᖅᑯᐃᑦᑎᐊᖅᑐᒍ ᐱᒻᒪᕆᐅᓂᖓᓂ ᕿᓚᓗᒐᓕᕆᓂᕐᒧᑦ ᑕᐅᕙᓂ ᐃᓱᒫᓘᑎᒋᔭᖏᑦ ᓄᓇᕗᒻᒥᐅᑦ ᐃᓕᓴᕆᔭᕗᑦ 

ᐱᔾᔪᑎᒋᓪᓗᒍ ᕿᓚᓗᒐᐃᑦ ᑕᐃᒃᑯᐊ ᐃᓱᒫᓘᑎᒋᔭᐅᖃᑦᑕᖅᑐᑦ ᑰᒡᔪᐊᕌᓘᑉ ᖃᓂᖓᓂ. ᑕᒪᒃᑯᐊ 

ᐸᖅᑭᓯᔾᔪᑎᐅᖃᑦᑕᖅᑐᑦ ᐃᒪᕐᒥᐅᑕᕐᓄᑦ ᖁᔭᒋᑦᑎᐊᖅᐸᕗᑦ ᐊᒃᑐᐃᔪᓐᓇᕐᓂᖏᓐᓄᑦ ᑕᒪᒃᑯᐊ ᖃᓄᐃᓕᔪᖃᕐᓂᖅᐸᑦ 

ᐅᒥᐊᕐᔪᐊᑦ ᓄᓇᕗᒻᒥᐅᓄᑦ ᐱᕐᔪᐊᕆᔭᐅᔪᖅ ᑕᒪᓐᓇ.  

 

ᒫᓐᓇ ᐱᒻᒪᕆᐅᔪᖅ ᓇᓗᓇᐃᕐᓗᒋᑦ ᑕᒪᒃᑯᐊ ᐳᐃᔩᑦ ᑕᒪᒃᑯᐊ ᑲᒪᒋᔭᐅᙱᒻᒪᑕ ᐊᕙᑎᓕᕆᔨᒃᑯᓐᓄᑦ. ᓂᕐᔪᑏᑦ 

ᐳᐃᔩᑦ ᑲᒪᒋᙱᒻᒪᒋᑦ ᐊᑐᖅᑕᐅᓂᕆᔭᖏᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖓᑎᒋᒻᒪᒍ. ᑭᓯᐊᓂ, ᐳᐃᔩᑦ 

ᓲᕐᓗ ᐃᒪᕐᒥᐅᑕᐅᐃᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑲᒪᒋᒻᒪᔾᔪᒃ ᑕᒪᓐᓇ ᒐᕙᒪᑐᖃᒃᑯᓪᓗ ᐱᖁᔭᕐᔪᐊᖏᑎᒍᑦ 

ᒪᓕᒐᖏᑎᒍᓪᓗ ᐊᐅᓚᑕᐅᒻᒪᑕ.  

 

ᐊᒻᒪᓗᑦᑕᐅᖅ, ᑰᒡᔪᐊᕌᓗᒃ ᑐᓚᑦᑕᕐᕕᖓ ᓄᓇᕗᑦ ᓯᓚᑖᓃᒻᒪᑦ, ᑕᐃᒪᓐᓇᐃᑦᑐᑦ ᑕᒪᑯᐊ ᐊᐅᓚᑕᐅᔪᑦ 

ᐊᕙᑎᑦᑎᓐᓂᓗ ᑲᒪᒋᔭᐅᒻᒪᑕ ᒐᕙᒪᑐᖃᒃᑯᓐᓄᑦ.  

 

ᓄᓇᕗᒻᒥᐅᑦ ᐃᓱᒫᓘᑎᖃᖅᐸᑕ ᑕᒪᑯᓂᖓ, ᐱᖃᓯᐅᑎᓪᓗᒍ ᐅᒥᐊᕐᔪᐊᓄᑦ ᐊᒃᑐᐃᓂᕆᖃᑦᑕᕋᔭᖅᑕᖏᓐᓂ 

ᓇᐅᑦᓯᖅᑕᐅᓪᓗᑎᑦ ᑐᓴᖅᑎᑦᑎᔭᕆᐊᓖᑦ ᐊᒡᒍᑐᖅᓯᒪᓂᕐᒥ ᑎᑎᕋᕐᕕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ. 

(ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒪᓕᒐᓕᐅᖅᑎ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᑎᔩ. ᐅᓇ ᑐᓴᙱᓇᒃᑯ ᑲᑎᑦᑐᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᑕᓯᐅᔭᕐᔪᐊᖅ ᓂᒋᐊᓄᑦ 

ᐊᒡᓕᒋᐊᕆᐊᕋᔭᕐᓂᖓᓂ ᑕᐃᑲᓂ ᐊᕐᕕᐊᓂ. ᓂᕆᐅᒋᓂᐊᖅᐸᕋ ᑎᑎᖅᑲᑎᒍᑦ ᑭᐅᔫᓪᓗᐊᕋᔭᖅᐸᑦ.  

 

ᑖᒻᓇᓕ ᐊᐱᖅᑯᑎᒋᓂᐊᓕᕐᒥᔭᕋ: ᑖᒃᑯᐊ ᕿᒥᐅᓯᖅᑐᖅᓯᒪᓂᖏᑦ ᑐᒃᑐᑦ ᐊᒻᒪ ᐊᒪᕈᐃᑦ ᒥᒃᓵᓄᑦ ᐱᓕᕆᕕᖓᓂ, 

ᓇᓗᓇᐃᕋᔫᓪᓗᐊᖅᐸ ᒥᓂᔅᑕ ᐅᓪᓗᒥᒨᖅᓯᒪᔪᓂᑦ ᑕᒪᒃᑯᓇᙵᑦ ᑐᒃᑐᐃᑦ ᕿᒥᐅᓯᖅᑐᖅᓯᒪᓂᖏᑦ 

ᒪᖃᐃᑎᕋᓛᒃᑯᓐᓄᑦ ᑐᓂᓯᓇᔭᙱᒻᒪᖔᖅ ᐅᓪᓗᒥᒨᓯᒪᑦᑕᖅᑐᓂᑦ ᑐᑭᓯᒋᐊᕈᑎᓂᑦ ᑕᒪᒃᑯᓂᖓ ᑖᓐᓇ ᐱᔾᔪᑎᒋᓪᓗᒍ 

ᐊᒪᕈᖅᓯᐅᕐᓂᐅᑉ ᒥᔅᓵᓄᑦ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᒪ’ᓇ. ᒪᓕᒐᓕᐅᖅᑏ, ᐊᐱᖅᑯᑎᒋᒋᐊᓪᓚᖅᑲᐅᔭᕕᑦ ᓇᓛᒎᖓᓗᐊᙱᑦᑑᒐᓗᐊᖅ ᑭᓯᐊᓂ 

ᑲᔪᓯᑎᓐᓂᐊᕋᒃᑯ ᐊᐱᖅᑯᑎᒋᔭᖓ, ᐊᕙᑎᓕᕆᔨᒃᑯᑦ ᒥᓂᔅᑕᖓ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓇᓅᑉ ᒥᔅᓵᓄᑦ ᐅᔾᔨᕆᑦᑎᐊᖏᒃᖢᖑ, 

ᕿᓚᓗᒐᓕᕆᓂᕐᒨᓇᓱᒋᖅᑲᐅᒐᒃᑯ.  

 

(ᑐᓵᔨᑎᒎᓕᖅᑐᖅ) ᓇᓄᕐᓄᑦ ᓇᓄᑦᑕᐅᔪᓐᓇᑦᑯᑦ 34-ᖑᓚᐅᖅᑐᑦ 38-ᖑᓕᖅᓱᑎᑦ ᒫᑦᓯ 27, 2018-ᖑᑎᓪᓗᒍ. 

ᑖᒃᑯᐊ ᐊᕙᑎᓕᕆᔨᒃᑯᑦ ᓱᓕ ᓇᓄᕐᓂᑦ ᓇᐅᑦᓯᑐᖅᓴᐃᓇᖅᐳᑦ.  

 

ᐊᒪᖅᑯᓄᓪᓕ, ᐊᐱᕆᒃᑲᓐᓂᕈᓐᓇᖅᐲᑦ ᖃᓄᖅ ᐅᖃᐅᓯᖃᖅᑲᐅᒻᒪᖔᖅᐱᑦ ᐊᒪᕈᐃᑦ ᒥᔅᓵᓄᑦ? ᖁᔭᓐᓇᒦᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑎ ᖃᑉᓗᑦᓯᐊᖅ, ᓇᓗᓇᐃᕆᐊᑦᑎᐊᑲᓐᓂᕈᒃ?  

ᖃᑉᓗᑦᓯᐊᖅ: ᒪ’ᓇ, ᐅᖃᖅᑎᑦᓯᔩ. ᐅᓇ ᐱᔾᔪᑎᒋᓗᐊᒃᑲᓂᖅᖢᒍ ᒪᖃᐃᑎᐅᑦᑕᔪᔪᓄᑦ ᑕᒪᒃᑯᓂᖓ ᐊᒪᕈᖅᓯᐅᑎᓄᑦ, 

ᐊᐱᕆᓂᓗᒃᑕᔪᒐᓗᐊᖅᖢᑎᓪᓗ ᐆᒪᔪᓕᕆᔨᓄᑦ ᒪᖃᐃᑎᕋᓛᒃᑯᓐᓄᑦ ᐅᓪᓗᒥᒨᖓᔪᒥᑦ ᐅᓂᒃᑳᕐᒥᑦ ᑐᒃᑐᐃᑦ 

ᖁᖓᓯᕈᖅᓯᒪᔪᑦ ᓇᓛᓄᑦ ᑖᒃᑯᐊ ᕿᒥᐅᑎᑦ ᓇᓂᓯᐅᓕᕐᓂᖏᑦ ᐆᓂᒍᑎᒋᐊᖅᑐᒋᑦ ᑐᒃᑐᓄᑦ ᑕᒪᒃᑯᓄᖓ ᐊᒪᕈᐃᑦ 

ᒥᒃᓵᓄᑦ, ᐊᒪᕈᖅᓯᐅᖅᑎᓄᑦ ᐊᐱᖅᑯᑎᒋᔭᕋ ᑖᓐᓇ.  

 

ᓇᓗᓇᐃᕋᔭᙱᒻᒪᖔᖅ ᑖᒃᑯᐊ ᖁᖓᓯᕈᖅᓯᒪᔪᑦ ᑐᒃᑐᐃᑦ ᐅᓪᓗᒥᒨᖓᔪᓂᑦ ᐅᓂᒃᑳᓂ ᒪᖃᐃᑎᕋᓛᒃᑯᓐᓄᑦ 

ᑐᓂᓯᑦᑕᕋᔭᙱᒻᒪᖔᑕ ᐅᓪᓗᒥᒨᖅᓯᒪᔪᓂᑦ ᐊᒪᕈᖅᓯᐅᖅᑏᑦ ᐱᔾᔪᑎᒋᓗᒋᑦ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒪᓕᒐᓕᐅᖅᑎ. ᑖᒃᑯᐊ ᑐᒃᑐᐃᑦ 

ᖁᖓᓯᕈᓕᖅᓯᒪᔪᑦ ᓄᑖᓂᑦ ᐱᑕᖃᕈᓐᓇᙱᒻᒪᑕ ᐊᖑᓇᓱᒃᑎᓄᑦ ᑕᑯᔭᐅᔪᓐᓇᙱᒃᖢᑎᑦ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ, 

ᑭᓯᐊᓂ ᐱᑐᖃᕐᓂᑦ ᓴᖅᑭᔮᖅᑎᑎᓃᖅᖢᑎᑦ ᐊᕐᕌᒍᑲᓪᓚᐃᑦ ᐊᓂᒍᖅᓯᒪᔪᓂᑦ. ᓄᑖᓂᑦ ᑕᐃᒃᑯᓂᖓ 

ᓴᖅᑭᔮᖅᑐᖃᕈᓐᓇᙱᑦᑐᖅ ᖁᖓᓯᕈᓕᖅᓯᒪᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᑦᑎᓐᓄᑦ ᑲᔪᓯᒋᐊᕐᓗᑕ. ᑲᑎᒪᔾᔪᑎᒃᓴᖅ 7, ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8, ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9, ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᒃᓴᖅ 10, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ 

ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 12, ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13, ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14, ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑕᐅᓂᐊᖅᑐᓂᑦ. ᑲᑎᒪᔾᔪᑎᒃᓴᖅ 15, ᖃᐃᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 16, ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17, ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18, ᑐᒡᓕᐊ ᐅᖃᓕᒪᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19, 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ.  

 

ᑕᕝᕗᖓ ᑲᑎᒪᑐᐃᓐᓇᓚᐅᖅᑳᑎᓐᓇᒋᑦ, 20 ᒥᓂᑦᓯᒥᒃ ᓄᖅᑲᖓᑲᐃᓐᓇᕐᓂᐊᕋᑦᑕ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 10:07 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 10:38 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᔅᑕ ᕗᕆᐊᑦ ᐲᑕᓴᓐ) (ᑐᓵᔨᑎᒍᑦ): ᐅᓛᒃᑯᑦ. ᑲᑎᒪᓂᕗᑦ ᐱᒋᐊᖁᓕᖅᓱᒍ. ᐅᑯᐊ 

ᑲᑎᒪᐅᑎᒋᓂᐊᖅᑕᕗᑦ ᒪᓕᒐᒃᓴᖅ 1, 2 ᐊᒻᒪᓗ 3. ᖃᓄᐃᑦᓱᒪᕙᑦ ᑲᑎᒪᔨᕋᓛᑦ? ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᕗᒍᑦ ᐃᓱᒪᒃᓴᖅᓯᐅᓂᑦᑎᓐᓂ ᒪᓕᒐᒃᓴᖅ 1, ᐃᓚᒋᐊᕈᑏᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖅ, 2026-2027, ᐊᒻᒪᓗ ᐊᑐᓕᖁᔭᐅᔪᖅ 2026-2027 

ᑮᓇᐅᔭᑎᖅᑐᕈᑎᔅᓴᖏᑦ ᐃᑦᑕᕐᓂᓴᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐊᖏᖃᑎᒌᑉᐱᑖ ᒪᓕᒐᒃᓴᖅ 1 ᓯᕗᓪᓕᐅᓗᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᓂᔅᑕ ᑯᓄ: ᐱᓕᕆᖃᑎᓐᓂ ᑕᒫᓃᖃᑎᖃᕈᒪᕕᑦ?  

 

ᒪᓕᒐᒃᓴᖅ 1 - ᑮᓇᐃᔭᑦ ᐊᑐᖅᑕᐅᑲᐃᓐᓇᕐᓂᐊᖅᑐᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2026-

2027  – ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᖅᑕᐅᓂᖓ  



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔨᕋᓛᑦ ᑖᔅᓱᒪ ᒥᓂᔅᑕᐅᑉ ᐱᓕᕆᔨᖏᑦ ᓵᔅᓯᓐᓃᔪᓐᓇᕐᓗᑎᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑕᑉᐸᐅᙵᐅᑎᒃᑭᑦ. ᖃᐅᔨᒪᓂᐊᕋᑦᑕ ᒥᓂᔅᑕ ᑯᓄ: ᑭᒃᑰᓂᖏᑦ ᐱᓕᕆᔨᑎ 

ᒪᑐᐃᕈᑎᓐᓅᓕᕐᒥᓗᑎ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕇᓴ ᕼᐃᐅᔅ, ᑖᓐᓇ ᑐᖏᓕᐅᔪᖅ 

ᐃᓕᖅᑯᓯᓕᕆᔨᒃᑯᓐᓂ, ᐊᒻᒪ ᔩᓂ ᖁᓪᓗᐊᓕᒃ ᐃᑲᔪᖅᑎᐅᔪᖅ ᑐᖏᓕᒧᑦ. ᖁᔭᓐᓇᒦᒃ. ᑲᔪᓯᒋᐊᕐᓗᖓ 

ᒪᑐᐃᕈᑎᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᐅᐱᒍᓱᑦᑎᐊᖅᐳᖓ ᑲᑎᒪᔨᕋᓛᓄᑦ ᐅᐸᒍᑎᔪᓐᓇᕋᒪ 

ᓴᑭᑦᑎᔭᖅᑐᕐᖢᖓ 2026-2027 ᓇᓚᐅᒃᑖᖅᑕᐅᓯᒪᔪᓂᒃ ᐊᒻᒪᓗ 2026-2030-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 

ᐃᓕᖅᑯᓯᓕᕆᔨᒃᑯᓐᓄᑦ.  

 

ᐃᑲᔪᖅᑎᒌᒃᑕ ᐱᓕᕆᐊᒃᓴᖏᑦ ᒪᓕᒃᖢᒋᑦ 7-ᒋᔭᖓᓂ ᒪᓕᒐᓕᐅᕐᕕᖕᒥ, ᐃᓕᖅᑯᓯᓕᕆᔨᒃᑯᑦ 

ᑐᖅᑲᖅᑕᕐᕕᓪᓗᐊᑕᐅᕗᑦ ᒐᕙᒪᒃᑯᑦ ᐱᓕᕆᐊᒃᓴᖏᑦ, ᐊᑐᐊᒐᖏᑦ, ᐱᔨᑦᑎᕋᐅᑎᖏᑦ ᐊᒻᒪ ᒪᓕᒐᖏᑦ 

ᐃᓕᖅᑯᓯᑦᑎᓐᓄᑦ ᐊᒃᑐᐊᓂᖃᑦᑎᐊᖁᓪᓗᒋᑦ, ᑐᙵᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ 

ᐱᒻᒪᕆᐅᒋᔭᖏᓐᓂᒃ. ᐃᓕᖅᑯᓯᓕᕆᔨᒃᑯᑦ ᓯᕗᓕᖅᑎᒋᔭᐅᕗᑦ ᓄᓇᕗᑦ ᒐᕙᒪᒃᑯᓐᓂ ᔭᒐᑎᑦᑎᑦᑕᐃᓕᒪᓂᕐᒥᑦ, 

ᐱᕙᓪᓕᐊᑎᑦᑎᓂᕐᒥᑦ ᐱᐅᓯᒋᐊᖅᑎᑦᑎᓂᕐᒥᓪᓗ ᓄᓇᕗᒥᐅᑦ ᐱᐅᓯᑐᖃᖓᓂᒃ, ᐃᓕᖅᑯᓯᖓᓂᒃ, ᐅᖃᐅᓯᖓᓂᓪᓗ 

ᓄᓇᕗᒻᒥᐅᓄᑦ. 

 

ᐊᖏᖅᑕᐅᔪᒪᒐᓗᐊᖅᐳᖓ ᑮᓇᐅᔭᓂᒃ ᓴᓂᕐᕙᐃᖁᓪᓗᒋᑦ $34.550-ᒥᓕᐊᓂᒃ, 2% ᑐᖔᓂ ᐅᓄᙱᒋᐊᖅᓯᒪᓪᓗᓂ 

2025-26−ᒥ ᑮᓇᐅᔭᑦ ᐊᑐᖅᑐᒃᓴᓂᒃ. ᓇᓗᓇᐃᖅᓯᔪᒪᕗᖓ ᐅᓄᖅᓯᒋᐊᕌᕐᔪᖕᓂᖏᑦ 2026-27−ᒥ ᑮᓇᐅᔭᑦ 

ᐊᑐᖅᑐᒃᓴᑦ $409,000−ᓂᒃ ᐱᔾᔪᑎᖃᖅᐳᑦ ᐅᓄᖅᓯᒋᐊᕐᓂᖏᓐᓄᑦ ᑮᓇᐅᔾᔭᒃᓵᑦ ᐃᑲᔫᓯᐊᓪᓗ ᐃᖅᑲᓇᐃᔭᖅᑎᓄᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᓵᓚᐅᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ. 

 

ᐃᒃᓯᕙᐅᑖᕐᒃ, ᐊᖓᔪᖅᑳᖃᕐᕕᖕᒥ ᐊᐅᓚᑦᑎᔨᑦ ᑐᒃᓯᕋᖅᐳᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ $5.504-ᒥᓕᐊᓐᓂᒃ 

ᑮᓇᐅᔭᓕᕆᓐᓇᖅ ᐊᕐᕌᒍᒧᑦ 2026-27−ᒥᑦ, ᑭᒡᒐᖅᑐᐃᓪᓗᓂ 4%−ᐸᓗᖕᒥᒃ ᐅᓄᖅᓯᒋᐊᖅᓯᒪᔪᓂᒃ 2025-26−ᒥ 

ᑮᓇᐅᔭᑦ ᐊᑐᖅᑐᒃᓴᖏᓐᓂᑦ. 

 

ᓯᕗᓪᓕᖅᐸᐅᔾᔭᐅᓯᒪᓪᓗᓂ ᐱᓕᕆᐊᒃᓴᕆᔭᐅᔪᖅ ᓴᖅᑭᖦᖢᓂ ᐱᓕᕆᕝᕕᒋᔭᐅᔫᑉ ᐱᓕᕆᐊᒃᓴᓄᑦ ᐸᕐᓇᐅᑎᖓᓂᑦ 

2026-27−ᒧᑦ, ᐊᖓᔪᖅᑳᖃᕐᕕᖕᒥ ᐊᐅᓚᑦᑎᔨᒋᔭᐅᔪᑦ ᐱᓕᕆᖃᑎᒌᒃᐸᒃᑐᑦ ᓯᕗᓕᖅᑎᐅᓇᔭᖅᐳᑦ ᐱᓇᔪᒃᑕᐅᔪᓂᑦ 

ᕿᒥᕐᕈᔪᒪᓪᓗᑎᒃ ᓄᑖᙳᕆᐊᖅᑎᑦᑎᓗᑎᒡᓗ ᐊᐃᑦᑑᑎᑦ ᐃᑲᔫᑎᓪᓗ ᐊᑐᐊᒐᖓᓂ ᓇᓗᓇᐃᖅᓯᔪᒪᓪᓗᑎᒃ ᖃᓄᖅ 

ᐱᐅᓯᒋᐊᖅᑎᑦᑎᔪᓐᓇᕐᒪᖔᑕ ᓄᓇᓕᖕᓂ ᐊᑐᕈᓐᓇᖅᑐᑦ ᐱᓕᕆᕝᕕᒋᔭᐅᔫᑉ ᑮᓇᐅᔭᖁᑎᒋᕙᒃᑕᖏᓐᓂᑦ. 

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᕐᒃ, ᐅᖃᐅᓯᓕᕆᔨᒃᑯᑦ ᑐᒃᓯᕋᖅᐳᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ $17.663-ᒥᓕᐊᓐᓂᒃ 

ᑮᓇᐅᔭᓕᕆᓐᓇᖅ ᐊᕐᕌᒍᒧᑦ 2026-27−ᒧᑦ ᑭᒡᒐᖅᑐᐃᓪᓗᓂ 1% ᑐᖔᓂ ᐅᓄᖅᓯᒋᐊᖅᓯᒪᔪᓂᒃ 2025-26 

ᑮᓇᐅᔭᑦ ᐊᑐᖅᑐᒃᓴᓂᒃ. 

  

ᓯᕗᓪᓕᐅᔾᔭᐅᓪᓗᐊᑕᕈᒪᔪᖅ ᐱᓕᕆᐊᒃᓴᕆᔭᐅᔪᓂᑦ 2026-30−ᒥ ᐱᓕᕆᐊᒃᓴᓄᑦ ᐸᕐᓇᐅᑎᓂᑦ, 2026-27−ᒥ 

ᐊᕐᕌᒍᒋᔭᐅᔪᒥ, ᐱᓕᕆᕝᕕᒋᔭᐅᔪᖅ ᐅᖃᖃᑎᖃᖅᐸᓪᓕᐊᓂᐊᖅᐳᑦ, ᑲᑐᔾᔨᖃᑎᒌᖕᓂᒃᑯᑦ, ᑎᑎᕋᖅᓯᒪᓂᓕᒃ 32 

ᐊᑐᐊᒐᖅ, ᓴᖅᑭᑎᑦᑎᓕᕐᓗᓂ ᐱᕙᓪᓕᐊᑎᑦᑎᓂᕐᒥᒃ ᐱᓕᕆᖃᑎᒌᓕᒃᑲᓐᓂᕐᓗᑎᒡᓗ ᓄᓇᕗᑦ ᑐᙵᕕᒃᑯᓐᓂ, 

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᓯᖏᓐᓂᒡᓗ ᐱᖃᖅᑎᐅᖃᑕᐅᓪᓗᐊᑕᖅᑐᓂᒃ 2027-28−ᒥᓗ, 

ᓈᒪᔪᒥᒃ ᐅᖃᐅᓯᕐᒧᑦ ᐸᕐᓇᐅᑎᒥᒃ ᐅᖃᐅᓯᕗᑦ 2.0 ᕿᒥᕐᕈᐊᖅᑕᐅᔪᖅ ᒪᓕᒃᖢᒍ ᓄᑖᙳᕆᐊᖅᑕᐅᓛᖅᑐᖅ.  

 

ᒫᓐᓇᓚᐅᑲᖅ, ᐱᓕᕆᕝᕕᒋᔭᐅᔪᖅ ᐊᑐᐃᓐᓇᕐᓂᐊᖅᐳᖅ ᐅᖃᐅᓯᕗᑦ 2.0 ᐱᓕᕆᔾᔪᑕᐅᔪᒥᒃ ᑲᒪᒋᔭᖃᓗᐊᕐᓗᑎᒃ 

ᐅᖃᐅᓯᕐᒥᒃ ᐃᓕᓐᓂᐊᕐᓂᕐᒥᒃ, ᐅᖃᐅᓯᕐᒥᒃ ᐃᖅᑲᓇᐃᔭᕐᕕᖕᒥ, ᐅᖃᐅᓯᕐᒥᒃ ᐱᔨᑦᑎᕋᐅᑎᓂᒃ 

ᐊᑐᓕᖅᑎᑕᐅᒃᑲᓐᓂᕐᓂᖓᓂᓪᓗ. 

 

ᐃᒃᓯᕙᐅᑖᕐᒃ, ᐊᖓᔪᖅᑳᖃᕐᕕᖕᒥ ᐊᐅᓚᑦᑎᔨᑦ ᑐᒃᓯᕋᖅᐳᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ $11.383-ᒥᓕᐊᓐᓂᒃ 

ᑮᓇᐅᔭᓕᕆᓐᓇᖅ ᐊᕐᕌᒍᒧᑦ 2026-27−ᒥᑦ ᑭᒡᒐᖅᑐᐃᓪᓗᓂ 1%−ᐸᓗᖕᒥᒃ ᐅᓄᖅᓯᒋᐊᖅᓯᒪᔪᓂᒃ 2025-26−ᒥ 

ᑮᓇᐅᔭᑦ ᐊᑐᖅᑐᒃᓴᖏᓐᓂᑦ. 

 

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖃᕐᓂᐊᖅᑐᑦ ᐃᓚᐅᑎᑦᑎᓪᓚᑦᑖᕐᓗᑎᒃ ᑲᑐᔾᔨᖃᑎᒌᖕᓂᖅ ᑎᑎᕋᖅᓯᒪᓂᓕᒃ 32 

ᐊᑐᐊᒐᖓ ᒪᓕᒡᓗᒍ ᕿᒥᕐᕈᓗᒍ ᓄᑖᙳᕆᐊᕐᓗᒍᓗ ᐃᕕᖅᑎᑉᐸᓪᓕᐊᔪᑦ ᐋᖅᑭᒃᓯᒪᓂᖓ ᑐᕌᒐᖃᕐᓗᑎᒃ 

ᓴᙱᒃᑎᒋᐊᕐᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓄᐃᓪᓗ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᑦ 

ᓯᕗᓪᓕᐅᔾᔭᐅᓪᓗᐊᑕᖅᑐᖅ ᐃᑲᔪᖅᑎᒌᒃᑕ ᐱᓕᕆᐊᒃᓴᖏᓐᓂ ᒫᓐᓇ ᒐᕙᒪᒋᔭᑦᑎᓐᓂ. 

 

ᖁᕕᐊᓱᒃᑲᔭᖅᐳᖓ ᖃᓄᑐᐃᓐᓇᖅ ᐊᐱᖅᑯᑎᒃᓴᓕᖕᓄᑦ ᑭᐅᔭᕆᐊᒃᓴᖅ ᐱᔾᔪᑎᖃᕐᓗᖓ ᐃᓕᖅᑯᓯᓕᕆᔨᒃᑯᓐᓂ 

ᑮᓇᐅᔭᓂᑦ ᓇᓚᐅᑦᑖᖅᑕᐅᓯᒪᔪᓂᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᑦ 2026-27−ᒧᑦ ᐊᕐᕌᒍᒋᔭᐅᔪᒥᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᕐᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕚ? ᑲᔪᓯᒋᐊᕆᑦ, 

ᒥᔅᑕ ᐳᐊᑐ.  

 

ᐳᐊᑐ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᐅᖃᐅᓯᖃᕆᐊᒃᓴᑦ ᒪᑐᐃᖅᓯᔾᔪᑎᐅᔪᓂᑦ 

ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ ᐃᓅᓯᕐᒥ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᕿᒥᕐᕈᓂᖃᙳᓱᑦᑎᓪᓗᒋᑦ ᑐᒃᓯᕌᖑᔪᓂᑦ 

2026-2027-ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ 

ᐱᓕᕆᕕᖓᑕ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ ᐊᐅᓚᑦᑎᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ 

$34,550,000−ᖑᒻᒪᑕ. ᑖᓐᓇᓗ ᐊᖏᓂᖅᓴᐅᓪᓗᓂ 1.1%-ᒥᑦ ᑐᒃᓯᕌᕆᔪᔭᖏᓐᓂᑦ 2025-2026-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᐃᖅᑲᓇᐃᔮᖁᑎᖏᑦ ᐱᓕᕆᕕᐅᑉ ᓱᕐᕋᔮᓐᖏᑦᑐᑦ 110.8−ᖑᓪᓗᑎᒃ. ᐱᓕᕆᕕᖓᑦ 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐱᖓᓱᓂᑦ ᐊᕕᑦᑐᖅᓯᒪᓂᖃᖅᑐᑦ ᐊᒻᒪᓗ 9-ᓂᑦ ᐊᒡᒍᑐᖅᓯᒪᓂᖃᖅᑐᓂ. 

ᑖᒃᑯᐊᑦᑕᐅᖅ ᐊᓯᔾᔨᑕᐅᔾᔮᖏᑦᑐᑦ ᑕᐃᒪᐃᓕᒐᔪᒻᒪᑕ 2025-2026-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

 

ᐊᒥᓱᑲᓪᓚᐃᑦ ᐱᓕᕆᕕᖓᑕ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐱᓕᕆᐊᕆᒋᐊᓕᖏᑦ ᐱᔾᔪᑎᖃᕐᒪᑕ 

ᐊᓯᐅᑦᑕᐃᓕᑎᑦᑎᓂᕐᒥᑦ, ᓴᖅᑭᔮᖅᑎᑦᑎᓂᕐᒥᑦ ᐊᒻᒪᓗ ᐊᑐᖃᑦᑕᓂᕐᒥᑦ ᐃᓄᐃᑦ ᐅᖃᐅᓯᖓᓂᑦ. ᑕᒪᓐᓇ 

ᐃᓚᖃᖅᑐᖅ ᐱᓕᕆᓂᐅᔪᓂᑦ ᐊᑐᐊᒐᐅᔪᓂᓪᓗ ᐱᔾᔪᑎᖃᖅᑐᓂᑦ ᐅᖃᐅᓯᕐᒥᑦ ᐊᑐᖅᑕᐅᒋᐊᓕᒻᒥᑦ 

ᐃᖅᑲᓇᐃᔭᖅᕕᒻᒥ, ᓄᓇᕘᑉ ᐊᒻᒪᓗ ᒐᕙᒪᑐᖃᒃᑯᑦ ᐅᖃᐅᓯᕐᓂᑦ ᓴᖅᑭᔮᖅᑎᑦᑎᒋᐊᕐᓂᕐᒧᑦ ᑮᓇᐅᔭᖏᓐᓂᑦ ᐊᒻᒪᓗ 

ᐱᑕᖃᖅᑎᑦᑎᓂᕐᒧᑦ ᐅᖃᐅᓯᕐᓄᑦ ᐱᔨᑦᑎᕋᐅᑎᐅᔪᓂᑦ ᐃᓗᐊᓂ ᓇᒻᒥᓂᖃᐅᑎᒋᔭᐅᔪᓂ.  

 

ᑲᑎᒪᔨᕋᓛᑦ ᖃᐅᔨᒪᒻᒪᑕ ᑖᓐᓇ ᐱᓕᕆᕕᐅᔪᖅ ᐊᑕᐅᓯᕐᒥᑦ ᒪᓕᒐᓕᐅᖅᕕᒻᒧᑦ ᓴᖅᑭᕆᐊᓕᖓᓂᑦ 

ᓴᖅᑭᖅᓯᓯᒪᓐᖏᒻᒪᑦ ᐊᑖᒍ ᐃᓕᑕᕆᔭᐅᓯᒪᔪᑦ ᐅᑲᐅᓰᑦ ᐱᖁᔭᕐᔪᐊᖓᒍᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ 

ᒪᓕᒐᓕᐅᖅᕕᒻᒨᖅᓯᖁᔭᐅᓪᓗᓂ ᐱᔪᓐᓇᖅᓯᑐᐊᖅᐸᑦ ᑖᒃᓱᒥᖓ ᐅᓂᒃᑲᓕᐊᒥᓂᐅᔪᒥᑦ. ᒪᓕᒐᓕᐅᖅᑏᑦ 

ᖁᕕᐊᒋᔭᖃᖅᑐᑦ ᑖᓐᓇ ᐱᓕᕆᕕᐅᔪᖅ ᑕᖅᑲᐅᖓ ᓴᖅᑭᖅᓯᓯᒪᒻᒪᑦ 2022-2023-ᒥ ᑮᓇᐅᔭᓄᑦ ᑐᓂᕐᕈᑎᓄᑦ 

ᐊᒻᒪᓗ ᐃᑲᔫᑎᖏᓐᓄᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᑦ.  

 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᓂᒃᑳᓕᐊᒥᓃᑦ ᐃᓗᓕᖃᖅᑐᑦ ᓇᐃᓈᖅᓯᒪᔪᓂᑦ ᐅᓂᒃᑳᓂᑦ ᐱᔾᔪᑎᖃᖅᑐᓂᑦ ᐱᓕᕆᓂᐅᔪᓂᑦ 

ᑮᓇᐅᔭᖃᖅᑎᑕᐅᓯᒪᔪᓂᑦ ᑖᒃᓱᒧᖓ ᐱᓕᕆᕕᐅᔪᒧᑦ. ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ ᓯᕗᓂᕆᓛᖅᑕᑎᓐᓂ 

ᕿᒥᕐᕈᓛᕐᓂᕐᒥᓄᑦ ᑮᓇᐅᔭᓄᑦ ᑐᓂᕐᕈᑎᓄᑦ ᐊᒻᒪᓗ ᐃᑲᔫᑎᖏᓐᓄᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᑦ. 

 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2026-2027-ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐃᓚᖃᕐᒪᑕ $1,479,000−ᓂᑦ ᑮᓇᐅᔭᓂᑦ ᑐᕌᖓᔪᓂᑦ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᖁᓐᓄᑦ. ᑖᒃᑯᐊ 

ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᐊᑐᓕᖅᑎᑦᑎᕙᒻᒪᑕ ᐃᓄᒃᑐᑦ ᐅᖃᐅᓯᕐᒥᑦ ᐊᑐᓕᕈᒪᑎᑦᑎᓂᕐᒧᑦ 

ᐱᓕᕆᓂᐅᔪᒥᑦ. ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ, ᒪᓕᖓᓕᐅᖅᑏᑦ ᐊᐱᖅᑯᑎᖃᓚᐅᖅᑐᑦ 

ᖃᑦᓯᑦ ᐃᖅᑲᓇᐃᔭᖅᑏᑦ ᐅᑕᖅᕿᒻᒪᖔᑕ ᖃᐅᔨᓴᖅᑕᐅᔪᒪᔪᑦ ᐊᒻᒪᓗ ᖃᑦᓯᑦ ᐃᖅᑲᓇᐃᔭᖅᑏᑦ 

ᖃᐅᔨᓴᖅᑕᐅᓯᒪᓕᕐᒪᖔᑕ. 

 

ᒪᓕᒐᓕᐅᖅᑏᑦ ᐅᔾᔨᕆᓚᐅᖅᑐᑦ ᐃᓕᖅᑯᓯᓕᕆᔨᒃᑯᑦ 2026-2027 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐃᓚᖃᕐᓂᖏᓐᓂᒃ 

$4,388,000−ᓂᒃ ᑐᑭᓕᐅᕆᔩᑦ ᐱᓕᕆᕝᕕᖏᓐᓄᑦ ᐊᑐᕐᓂᐊᖅᑐᓂᒃ. ᑲᑎᒪᔨᕋᓛᑦ ᐊᐱᖅᑯᑎᖃᓚᐅᖅᑐᑦ ᖃᔅᓯᑦ 

ᑕᕝᕙᓂ ᐃᖅᑲᓇᐃᔭᕐᕕᖕᒥ ᐃᓐᓄᒃᑕᐅᓯᒪᖕᒪᖔᖏᑦ, ᖃᔅᓯᑦ ᐃᓐᓄᒃᑕᐅᓯᒪᓐᖏᒻᒪᖔᖏᑦ ᐊᒻᒪ ᓇᓕᐊᖕᓂ 

ᓄᓇᓕᖕᓃᒻᒪᖔᖏᑦ.   

 

ᒪᓕᒐᓕᐅᖅᑏᑦ ᐅᔾᔨᕆᓚᐅᕐᒥᔪᑦ ᐃᓕᖅᑯᓯᓕᕆᔨᒃᑯᑦ 2026-2027 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᑖᒃᑯᐊ ᐱᓕᕆᕖᑦ “ᐅᖃᖃᑎᖄᓂᖕᓂᐊᕐᓂᖏᓐᓂᒃ ᐃᓄᐃᓐᓇᐃᑦ ᓄᓇᓕᖁᑎᖏᓐᓂᒃ ᐊᒻᒪ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑐᑭᓯᓇᓱᒡᓗᑎᒃ ᒐᕙᒪᒃᑯᑦ ᑐᓴᒐᒃᓴᓕᐊᖏᑦ 

ᓯᕗᓪᓕᐅᔾᔭᐅᓯᒪᖃᑦᑕᕆᐊᖃᕐᓂᐊᕐᒪᖔᖏᑦ ᐃᓄᒃᑎᑑᓕᕆᔨᐅᔪᓄᑦ ᐃᓄᐃᓐᓇᕐᓄᑦ ᐊᒻᒪ ᓄᑖᙳᕆᐊᖅᑎᑕᐅᓗᓂ 

ᑐᑭᓕᐅᕆᓂᕐᒧᑦ ᐊᑐᐊᒐᖅ.” ᒪᓕᒐᓕᐅᖅᑏᑦ ᓂᕆᐅᒃᐳᑦ ᕿᒥᕐᕈᓇᖕᓂᐊᕐᓂᕐᒥᖕᓂᒃ ᓄᑖᒥᒃ ᑐᑭᓕᐅᕆᓂᕐᒧᑦ 

ᐊᑐᐊᒐᕐᒥᒃ. 

 

ᒐᕙᒪᒃᑯᑦ ᐅᖃᐅᓯᕗᑦ 2.0 ᑐᑭᒧᐊᕈᑎᖏᑦ ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᒃᓯᒪᔪᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐸᕐᓇᐅᓯᐊᕆᔭᐅᓯᒪᔪᖅ, ᐊᑕᐅᓯᐅᙱᑦᑐᓂᒃ ᓇᓗᓇᐃᔭᐃᓯᒪᓪᓗᑎᒃ ᑐᕌᒐᕆᔭᐅᓂᐊᖅᑐᓂᒃ ᐃᓄᐃᑦ ᐅᖃᐅᓯᖓᑦ 

ᐊᑐᖅᑕᐅᓂᐊᖅᑎᓪᓗᒍ ᐃᓕᓐᓂᐊᖅᑎᑕᓄᑦ, ᐃᖅᑲᓇᐃᔭᕐᕕᖕᒥ, ᐱᔨᑦᑎᕈᑏᑦ ᓴᖅᑭᑕᐅᖃᑦᑕᕐᓂᖏᑎᒍᑦ ᐊᒻᒪ 

ᐃᓄᐃᑦ ᐅᖃᐅᓯᖓᑦ ᐆᒻᒪᖅᑎᑕᐅᒃᑲᓐᓂᕋᓱᖕᓂᖓᓄᑦ.  

 

ᑖᓐᓇ ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᒃᓯᒪᔪᖅ ᑐᑭᒧᐊᕈᑦ ᐃᓱᓕᓚᐅᖅᑐᖅ 2023-ᒥ.  ᑕᐃᒪᐃᒃᑲᓗᐊᖅᑎᓪᓗᒍ, 

ᐃᓕᖅᑯᓯᓕᕆᔨᒃᑯᑦ 2026-2027 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑖ ᐅᖃᖅᓯᒪᔪᖅ “ᖃᑯᔾᔨᐊᑎᒌᖕᓂᒃᑯᑦ 

ᓇᓗᓇᐃᖅᑕᐅᓯᒪᔪᖅ ᐃᖅᑲᓇᐃᔭᖃᑎᖃᕐᓂᖅ ᐱᔭᕇᖅᑕᐅᓂᐊᖅᑐᖅ ᑲᑐᔾᔨᖃᑎᒌᑎᒍᑦ ᓇᓗᓇᐃᖅᑕᐅᓯᒪᔪᖅ, 

ᐊᖏᖃᑎᒌᖕᓂᒃᑯᑦ ᓈᓴᐅᑎᓕᒃ 32 ᓄᓇᕗᑦ ᑐᙵᕕᒃᑯᓐᓄᑦ ᐱᔾᔪᑎᒋᓗᒍ ᐅᖃᐅᓯᕗᑦ 2.0 ᕿᒥᕐᕈᔭᐅᓂᖓ. 

ᒪᓕᒐᓕᐅᖅᑏᑦ ᓂᕆᐅᒃᐳᑦ ᑖᒃᑯᐊ ᐱᕐᔪᐊᖑᔪᑦ ᖃᓄᐃᑉᐸᓪᓕᐊᓕᕐᓂᖏᑦᑕ ᐅᓂᒃᑲᐅᔾᔭᐅᖃᑦᑕᕐᓂᐊᕐᓂᕐᒥᖕᓂᒃ.   

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐃᓕᖅᑯᓯᓕᕆᔨᒃᑯᑦ ᓄᓇᓕᖕᓄᐊᖅᑕᖃᑦᑕᕐᓂᖏᓐᓂᒃ ᑐᓴᖅᑎᑦᑎᓇᓱᒃᖢᑎᒃ 

ᑮᓇᐅᔭᓂᒃ ᐊᑐᐃᓐᓇᖃᕐᓂᖓᓂᒃ ᐃᑲᔪᖅᑕᐅᒃᑲᓐᓂᖁᓪᓗᒍ ᐅᖃᐅᓯᕐᓂᒃ ᓴᖅᑭᔮᖅᑎᑦᑎᒃᑲᓐᓂᕋᓱᖕᓂᖅ, 

ᓴᐳᒻᒥᐅᓯᖅᓯᓯᒪᓂᖅ, ᐊᒻᒪ ᐸᐸᑦᑎᓂᖅ ᓄᓇᕗᑦ ᐃᓕᖅᑯᓯᑐᖃᖏᓐᓂᒃ, ᐃᑦᑕᕐᓂᓴᓕᕆᓂᕐᒥᒃ, ᐅᖃᐅᓯᓕᕆᓂᕐᒥᒃ 

ᐊᒻᒪ ᖃᓄᐃᓕᐅᖅᑎᑦᑎᕈᓘᔭᕐᓂᖅ ᐃᑲᔪᖅᑕᐅᒃᑲᓐᓂᖁᓪᓗᒋᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ ᑐᕌᖓᔪᑦ 

ᐱᓕᕆᐊᙳᖅᑎᑕᐅᓯᒪᓂᖏᑦ.  

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᐊᑐᕈᒫᕐᓂᐊᖅᑐᑦ ᐃᓚᖃᕐᓂᖓᓂᒃ $1,950,000−ᓂᒃ 

ᑮᓇᐅᔭᓂᒃ ᐅᑎᖅᑎᒋᐊᑐᙱᑦᑐᓂᒃ ᑐᓐᓂᖅᑯᑎᓂᒡᓗ ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ ᐃᓕᖅᑯᓯᑐᖃᕐᓄᑦ ᑐᕌᖓᔪᑦ 

ᖃᓄᐃᓕᐅᖅᑎᑦᑎᔾᔪᑏᑦ, ᐊᒻᒪ ᐃᓐᓇᕐᓄᑦ ᒪᒃᑯᒃᑐᓄᓪᓗ ᑐᕌᖓᔪᑦ ᐱᓕᕆᐊᙳᖅᑎᑕᐅᓯᒪᔪᑦ ᓄᓇᕗᓕᒫᒥ. 

 

ᐃᓕᖅᑯᓯᓕᕆᔨᒃᑯᑦ 2026-2027 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᑐᑦ $3,666,000 ᐃᓄᐃᑦ 

ᑐᙵᕕᖏᑎᒍᑦ ᐊᐅᓚᑕᐅᔪᓄᑦ ᐊᑐᖅᑐᒃᓴᒫᖑᓪᓗᑎᒃ. ᑖᒃᑯᐊ ᐱᓕᕆᕖᑦ “ᑲᒪᒋᔭᖃᖅᑐᑦ 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᙳᖅᑎᑕᐅᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᓄᒃᑎᖅᑕᐅᖃᑦᑕᕐᓂᖏᓐᓄᓪᓗ 

ᓄᓇᕗᓕᒫᒥ.”  

 

ᐃᓕᖅᑯᓯᓕᕆᔨᒃᑯᑦ 22026-2027 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ “ᐃᓄᐃᑦ ᖃᐅᔨᒪᔭᑐᖃᖏᑦ ᐱᓪᓗᒋᑦ ᑲᑎᒪᕐᔪᐊᖅᑎᑦᑎᓂᐊᕐᓂᖏᓐᓂᒃ ᑲᖏᖅᖠᓂᕐᒥ ᔫᓂ 

2026-ᖑᓕᖅᐸᑦ ᐊᒻᒪ ᓴᖅᑭᑦᑎᓗᑎᒃ ᑲᑎᒪᕐᔪᐊᕈᑕᐅᓚᐅᖅᑑᑉ ᐅᓂᒃᑳᖏᓐᓂᒃ.” ᒪᓕᒐᓕᐅᖅᑏᑦ ᓂᕆᐅᒃᐳᑦ 

ᕿᒥᕐᕈᓇᖕᓂᐊᕐᓂᕐᒥᖕᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓪᓗᒋᑦ ᑲᑎᒪᕐᔪᐊᕐᓂᐅᓚᐅᖅᑑᑉ ᐅᓂᒃᑳᖏᓐᓂᒃ. 

 

ᒪᓕᒐᓕᐅᖅᑏᑦ ᐅᔾᔨᕆᓚᐅᕐᒥᔪᑦ ᐃᓕᖅᑯᓯᓕᕆᔨᒃᑯᑦ 2026-2027 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐃᓚᖃᕐᓂᖏᓐᓂᒃ $1,485,000 ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᕕᖓᓐᓄᑦ ᐊᑐᖅᑐᒃᓴᓂᒃ. ᑖᓐᓇ ᐱᓕᕆᕕᒃ 

“ᐃᖅᑲᓇᐃᔮᖃᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᖅᑭᒃᓯᒪᑦᑎᐊᖁᓪᓗᒋᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓂ.  

 

ᑖᒃᑯᐊ ᐱᓕᕆᕖᑦ ᐊᓪᓚᕕᓕᕆᓂᕐᒥ ᐱᓕᕆᐊᖑᔭᕆᐊᓕᖕᓂᒃ ᐃᑲᔪᖅᑎᒋᔭᐅᖃᑦᑕᕐᒥᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᓄᑦ ᐊᒻᒪ ᐃᒃᓯᕙᐅᑕᕆᔭᐅᖃᑦᑕᖅᖢᑎᒃ ᑐᑦᑕᕐᕖᑦ ᑲᑎᒪᔨᕋᓛᖏᓐᓄᑦ.” ᒪᓕᒐᓕᐅᖅᑏᑦ ᐅᔾᔨᕆᓚᐅᕐᒥᔪᑦ 

ᑐᑦᑕᕐᕕᒃᑯᑦ ᐃᒃᓯᕙᐅᑕᖏᑦ ᐃᓐᓄᒃᓯᒪᔪᐃᓐᓇᐅᙱᓐᓂᖏᓐᓂᒃ ᐊᒻᒪ ᓂᕆᐅᒃᐳᑦ 

ᐃᓐᓄᒃᑕᐃᓐᓇᐅᔪᐃᓐᓇᐅᓛᕐᓂᖏᓐᓂᒃ ᕿᖑᕙᖅᓯᒪᙱᓪᓗᑎᒃ. 

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ ᐱᔾᔪᑎᓖᑦ 2025-2027 ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐊᒻᒪ 2026-2027 

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓇᖅᑯᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᐳᐊᑐ. ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᖃᖅᑳᑦ 

ᐊᐱᖅᓱᕆᐊᓚᐅᙱᓂᑦᑎᓐᓂ? ᑕᑯᙱᓐᓇᒪ, ᒫᓐᓇ ᒪᒃᐱᖅᑐᒐᖏᑎᒍᑦ ᕿᒥᕐᕈᓕᕐᓚᕗᑦ 2026-2027 

ᑮᓇᐅᔭᖅᑐᕈᑎᔅᓴᐃᑦ ᐱᒋᐊᖅᑳᕐᓗᑕ F-4. ᕿᒥᕐᕈᙳᓱᓕᕋᑦᑎᒍ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓕᕆᔨᒃᑯᖏᑦ, 

ᑲᑎᓪᓗᒋᑦ ᑐᔅᓯᕌᖑᔪᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᐃᓐᓇᕈᑎᔅᓴᐃᑦ, $5,504,000. ᒪᓕᒐᓕᐅᖅᑏᑦ 

ᐊᐱᖅᑯᑎᔅᓴᖃᖅᑳᑦ? ᒥᔅᑕ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐃᖑᑎᓪᓗᒍ 2021-ᒥ ᐱᓕᕆᕕᓯ ᐱᖁᔭᓕᐊᖑᔪᒪᔪᒥ 

ᑐᔅᓯᕋᐅᑎᓕᐅᔪᒻᒪᑕ ᐅᐊᑦᑎᐊᕈᕐᓂᓴᐃᑦ ᐱᖁᑏᑦ ᐱᖁᔭᕐᔪᐊᖓᓂ. ᑭᓯᐊᓂᓕ ᑕᐃᓐᓇ ᒥᓂᔅᑕᐅᖅᑳᔪᔪᖅ ᐅᖃᔪᒻᒪᑦ 

ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ COVID 19, ᖃᐅᔨᒋᐊᕐᓂᐅᑎᑦ ᑭᖑᕙᕆᐊᖅᑕᐅᓂᕐᖓᑕ ᑲᔪᓯᒋᐊᕈᓐᓇᓂᙱᒻᒪᑕᓗ 

ᐱᖁᔭᓕᐊᕆᔪᒪᔭᖏᓐᓄᑦ.  

 

ᖃᖓᓕ ᐱᓕᕆᕕᓯ ᑖᔅᓱᒥᖓ ᐱᖁᔭᒃᓴᒥᑦ ᒪᓕᒐᓕᐅᕐᕕᖕᒧᑦ ᓴᖅᑭᖅᓯᓛᓕᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕐᓂᕗᑦ ᐃᓄᐃᑦ ᐱᖁᑎᖏᓐᓂ 

ᓇᐅᑦᑎᑐᖅᑎᑯᓐᓂ, ᐃᓄᐃᑦ ᑲᑐᔾᔨᖃᑎᒌᖏᓪᓗ ᓯᓚᑎᑦᑎᓐᓂᓄᑦ ᑲᑐᔾᔭᐅᔪᓂ ᐱᓕᕆᖃᑎᒋᓛᖅᑕᕗᑦ ᖃᓄᖅ 

ᓄᑖᕈᕆᐊᖅᑕᐅᒍᓐᓇᕐᒪᖔᖅ ᐅᐊᑦᑎᐊᕈᕐᓂᓴᕐᓂᑦ ᐱᖁᑎᓂᑦ ᐱᖁᔭᕐᔪᐊᔪᖅ ᐊᒻᒪᓗ ᐅᐊᑦᑎᐊᕈᕐᓂᓴᐃᑦ ᐱᖁᑏᑦ 

ᕿᒥᕐᕈᔭᐅᓂᖓ ᐱᒋᐊᓛᖅᑐᖅ 2026-2027 ᐃᓄᐃᑦ ᐱᖁᑎᖏᓐᓂ ᓇᐅᑦᑎᑐᖅᑏᑦ ᐊᓯᖏᓐᓂᓪᓗ 

ᐊᐅᓚᑦᑎᔨᐅᖃᑕᐅᔪᓂᑦ ᐱᖃᑎᖃᕐᓗᑕ ᐱᔭᕇᕐᓗᑕ 2027-2028 ᐊᕐᕌᒍᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓪᓐᓇᒦᒃ, ᒥᔅᑕ ᑯᓄ. ᒥᔅᑕ ᐊᑕᒍᑦᑖᓗᒃ, ᑲᔪᓯᒋᐊᕆᑦ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᙵ.  

 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕕᓯ ᐊᖏᖅᑕᐅᓯᒪᔪᖁᑎᖏᑦ 2024-2026-ᒧᑦ ᐱᓕᕆᐊᒃᓴᓂᑦ ᐸᕐᓇᐅᑏᑦ ᐅᖃᖅᓯᒪᒻᒪᑕ ᑖᓐᓇᒎᖅ 

ᐱᓕᕆᕕᒃ ᑲᔪᓯᓂᐊᕐᖓᑦ ᐱᓕᕆᖃᑎᖃᕐᓗᓂ ᐃᓄᐃᑦ ᐱᖁᑎᖏᓐᓂ ᓇᐅᑦᑎᑐᖅᑎᑯᓐᓂ ᖃᐅᔨᓴᕐᓗᑎᑦ 

ᓇᓖᕋᕋᔅᓴᓂᑦ ᐊᔾᔨᒌᙱᑦᑐᓂᑦ ᖃᓄᖅ ᑲᔪᓯᑦᑎᐊᓂᖅᓴᐅᒍᓐᓇᕋᔭᕐᒪᖔᑕ ᐃᓪᓗᓕᐅᕐᓗᑎ ᐃᑦᑕᕐᓂᓴᖃᕐᕕᔅᓴᒥᑦ.  

 

ᑖᓐᓇ ᐱᓕᕆᕕᒃ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐅᓚᐅᖅᓯᒪᒻᒪᑦ ᐃᓄᐃᑦ ᐱᖁᑎᖏᓐᓂ 

ᓇᐅᑦᑎᑐᖅᑎᑯᓐᓂ ᓇᓗᓇᐃᖅᓯᓗᑎᑦ ᖃᓄᖅ ᐱᕙᓪᓕᐊᔭᐅᒋᐊᖃᕐᒪᖔᖅ ᑭᒃᑯᓪᓗ ᑭᓱᓕᕆᔨᐅᓂᐊᕐᒪᖔᑕ 

ᓴᓇᔭᐅᑎᓪᓗᒍ ᓄᓇᕗᒻᒥ ᐃᑦᑕᕐᓂᓴᖃᕐᕕᔅᓴᖅ. ᑖᔅᓱᒪᓕ ᐱᓕᕆᐊᖑᓂᖓ ᖃᓄᐃᓕᖓᓕᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ.  

 

ᑲᑎᒪᖃᑎᒌᓐᓇᐸᑦᑕᕗᑦ ᐃᓄᐃᑦ ᐱᖁᑎᖏᓐᒥᓂ ᓇᐅᑦᑎᑐᖅᑎᒃᑯᑦ, ᑲᑎᒪᖃᑎᒋᕋᑖᑦᑎᐊᓚᐅᕐᒥᔭᕗᑦ 

ᐱᓇᓱᐊᕈᓯᒋᓚᐅᖅᑕᑎᓐᓂ. ᐊᖏᔪᖅᑳᒡᒍᑎᖏᓪᓗ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ ᐅᖃᐅᓯᕆᓪᓗᑎᒍ, 

ᖁᔭᒋᔭᕗᑦ ᑲᔪᓯᖃᑎᒋᑦᑎᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᐊᐱᖅᑯᑎᔅᓴᓕᑦᑕᖃᒃᑲᓂᖅᑳ ᑲᑎᒪᔩᑦ ᑮᓇᐅᔭᓕᕆᔨᒃᑯᖏᓐᓂ 

ᐱᔾᔪᑎᓕᒻᒥ? ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ. (ᑐᓵᔨᑎᒎᓕᖅᑐᖅ) ᖃᖓ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ 

ᐊᑎᓕᐅᖅᑕᐅᓛᖅᑲ ᐊᒻᒪ ᑕᖅᑲᐅᖓ ᓴᖅᑭᖅᑕᐅᓗᓂ? (ᑐᓴᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᖃᒪᓂᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᑦᑕᐅᕙᓪᓕᐊᖏᓐᓇᖅᑐᖅ. ᐋᔩᖃᑎᒌᒻᒪᑕ ᓱᓕ 

ᒫᓐᓇ. ᒫᓐᓇ ᓇᓗᓇᖅᖢᓂ ᖃᖓᐅᓂᐊᕐᒪᖔᖅ ᑭᓯᐊᓂ ᐱᔭᕇᖅᐸᑕ ᑐᓴᖅᑎᑦᑎᓛᖅᑐᑎᑦ ᑖᒃᑯᓂᖓ 

ᐊᖏᕈᑎᐅᔪᖅ ᐊᑎᓕᐅᖅᑕᐅᓯᒪᓕᕐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᒪᓂᖅ, ᑲᔪᓯᒋᐊᕆᑦ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᑭᐅᒐᕕᐅᒃ ᖁᔭᓐᓇᒦᒃ.  

 

(ᑐᓵᔨᑎᒎᓕᖅᑐᖅ) ᕕᕗᐊᕆ 27, 2023-ᖑᑎᓪᓗᒍ ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑦ ᓴᖅᑭᑕᐅᒻᒪᒡᒎᖅ 

ᒥᓂᔅᑕᐅᑉ ᑐᖏᓕᔅᓴᖏᓐᓄᑦ ᐃᓂᐅᔪᖅ ᑕᐃᒫᓪᓗ ᐱᓕᕆᕕᓕᒫᑦ ᑎᒥᐅᔪᐃᓪᓗ ᐃᓕᓯᖃᑦᑕᕈᓐᓇᕐᓂᐊᓕᕐᖓᑕ 

ᐃᓄᓐᓂᑦ ᓄᑖᖑᔪᓄᑦ ᐃᖅᑲᓇᐃᔮᓄᑦ ᐃᓱᓕᕝᕕᓕᓐᓄᑦ ᐱᖓᓱᓂᑦ ᐊᕐᕌᒍᓂᑦ.  

 

ᐱᓕᕆᕕᓯ ᒥᓂᔅᑕᐅᑉ ᑐᖏᓕᔅᓴᖓᓂᑦ ᑎᒃᑯᐊᖅᓯᓛᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᒫᓐᓇ 

ᐸᕐᓇᓯᒪᙱᑦᑐᒍᑦ ᒥᓂᔅᑕᐅᑉ ᑐᖏᓕᔅᓴᖓᓂ ᑎᒃᑯᐊᖅᓯᒋᐊᕆᐊᔅᓴᖅ ᐱᖅᑯᓯᓕᕆᔨᒃᑯᓐᓂ ᐃᑦᑕᕐᓂᓴᓕᕆᔨᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᖃᒪᓂᖅ, ᑲᔪᓯᒋᑦ.  

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᑭᐅᒐᕕᑦ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ 

ᐊᖏᖅᑕᐅᓯᒪᔪᖁᑎᖏᑦ 2025-2026 ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᒻᒪᑕ ᐃᓚᖓᒎᖅ 

ᓯᕗᓪᓕᐅᑎᑕᐅᓛᕐᓂᐊᖅᑐᒥᓂᖅ 2024-2025 ᐊᕐᕌᒍᖓᓂ ᑕᐃᓐᓇᐅᓂᕐᖓᑦ ᐃᑲᔪᖅᓰᓗᑎᑦ ᐊᑐᓕᖅᑎᑕᐅᓂᖓᓂ 

ᐃᓗᓕᖅᑐᔫᑉ ᐃᓐᓇᒻᒪᕆᓐᓄᑦ ᐅᑭᐅᒃᑭᐅᔪᓄᓪᓗ ᑐᑭᒧᐊᒍᑎᔅᓴᖅ.  

 

ᑖᒃᑯᐊ ᐊᖏᖅᑕᐅᓯᒪᔪᖁᑎᓯ ᐱᓕᕆᐊᒃᓴᓄᑦ ᐸᕐᓇᐅᑎ ᐅᖃᖅᓯᒪᒻᒪᑕ ᐱᓕᕆᕕᓯᒎᖅ ᐃᑲᔪᖅᓰᒻᒪᑕ 

ᒐᕙᒪᓕᕆᔨᒃᑯᓐᓂ ᑐᑭᒧᐊᒍᑎᔅᓴᓕᐅᖅᑎᓪᓗᒋᑦ. ᖃᓄᓪᓚᑦᑖᖅ ᐱᓕᕆᓯᒪᓕᖅᑲᑦ ᐃᑲᔪᖅᓰᒐᓱᑦᑐᓯ ᑖᔅᓱᒥᖓ 

ᑐᑭᒧᐊᒍᑎᔅᓴᕐᒥᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐊᐱᖅᑯᑕᐅᖅᑲᐅᔪᒧᑦ 

ᐃᓚᒋᐊᕌᕐᔪᒍᒪᒐᒃᑯ ᐸᕐᓇᓯᒪᙱᑦᑐᒍᑦ ᒥᓂᔅᑕᐅᑉ ᑐᖏᓕᔅᓴᖓᓄᑦ ᑎᒃᑯᐊᖅᓯᓂᐊᕆᐊᔅᓴᖅ, ᐅᖃᐅᓯᕐᓄᑦ ᑭᓯᐊᓂ 

ᐸᕐᓇᑦᑐᒍᑦ ᒥᓂᔅᑕᐅᑉ ᑐᖏᓕᓪᓚᕆᔅᓴᖓᓂ ᐅᖃᐅᓯᓕᕆᓂᕐᒧᑦ ᑎᒃᑯᐊᖅᓯᓛᕋᓗᐊᖅᑐᒍᑦ.  

 

ᐊᒻᒪ ᑐᕇᓴ ᕼᐃᐅᔅᒧᑦ ᑖᓐᓇ ᐊᐱᖅᑯᑎᐅᒃᑲᓐᓂᕋᑖᖅᑐᖅ ᑭᐅᔭᐅᖁᑦᑕᕋᓗᐊᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑐᕌᕈᑎᐅᔪᖅ ᐃᓐᓇᕐᓄᑦ ᐸᖅᑭᓂᖅ ᒥᐊᓂᕆᒃᓯᓂᖅ, ᐱᒻᒪᕆᐅᒻᒪᑦ 

ᐊᑐᑦᑎᐊᕈᒪᒡᓗᑎᒍᒡᓗ ᒐᕙᒪᐅ ᐊᕕᑦᑐᖅᓯᒪᔭᖏᑦ ᐃᓚᒋᔭᐅᔪᐃᓐᓈᓘᔭᕆᐊᖃᕐᓂᖃᖅᖢᑎᒡᓗ.  

 

ᐃᒃᓯᕙᐅᑕᖅ: while we try and fix the translation system...I think you can hear me now, we 

couldn’t hear the English translation of that last responses. If the system is working again, 

maybe we don’t need to take the break, but Ms. Hughes if you could reanswer the question, 

please.  

 

ᕼᐃᐅᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇᐃᓛᒃ ᑐᕌᕈᑎᐅᔪᖅ ᐃᓐᓇᕐᓄᑦ ᐸᖅᑭᓂᕐᒧᑦ... 

 

ᐃᒃᓯᐅᑕᖅ: ᓄᖅᑲᖓᓚᐅᑲᑲᐃᓐᓇᖅᑕ ᐋᖅᑭᑦᑕᐅᒐᓱᓐᓂᖓᓂ. ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᑦ 11:03 ᐊᒻᒪᓗ ᐱᒋᐊᒃᑲᓂᖅᑐᑦ 11:04  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᔪᕈᓐᓃᖅᑰᖕᒪᑦ. ᑖᓐᓇᓗ ᓇᓗᓇᐃᖅᑕᐅᓯᒪᓕᖅᖢᓂ. ᒥᔅ ᕼᐃᐅᔅ 

ᐊᑏᓗᒃᑲᓐᓂᖅ, ᐊᑏᓗᒃᑲᓐᓂᖅ ᑭᐅᓇᓱᓚᐅᒻᒥᒋᑦ. ᒪᒥᐊᓇᕐᔪᐊᒻᒪᕆᐊᓗᒃ.  

 

ᕼᐃᐅᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᕋᑖᕋᒪᐃᓛᒃ ᓯᕗᓪᓕᕐᒥ ᑭᖑᓪᓕᕐᒥᓗ ᑕᐃᓐᓇ ᑐᕌᕈᑎᐅᔪᖅ ᐱᓂᐊᕐᓂᕆᔭᖓ 

ᐃᓐᓇᕐᓄᑦ ᑐᕌᖓᔪᖅ ᐱᒻᒪᕆᐊᓘᖕᒪᑦ ᐊᖏᔫᓪᓗᓂᓗ ᒐᕙᒪᐅ ᐃᓗᐊᓃᑦᑐᓕᒫᑦ ᐱᓕᕆᔭᕆᐊᖃᖅᑐᐃᓐᓇᐅᖕᒪᑕ, 

ᐱᓕᕆᐊᖃᖅᑐᐃᓐᓇᐅᓪᓗᑕᓗ ᐃᓐᓇᕐᓄᑦ ᑐᕌᖓᔪᑦ.  

 

ᐅᕙᒍᓪᓕ ᐃᓐᓇᕐᓄᑦ ᑐᕌᖓᔪᓂᑦ ᐊᐃᑦᑑᑎᒃᑯᑦ ᐊᖏᕈᑎᒃᑯᑦ ᑮᓇᐅᔭᕐᓂᑦ ᓴᖅᑭᔮᖅᑎᑦᑎᖃᑦᑕᕋᑦᑕ 

ᐊᑐᐃᓐᓇᐅᑎᑦᑎᖃᑦᑕᕋᑦᑕ ᓄᓇᓕᓕᒫᓄᑦ. 

 

ᑲᑎᒻᒪᔨᑖᕈᒪᓐᓂᖅᐸᑕ ᓄᓇᓕᖕᓂ ᑲᑎᒪᔨᑖᕈᓐᓇᑦᑎᐊᖅᑐᑦ, ᑖᓐᓇ ᒪᑐᐃᖓᐃᓐᓇᐅᔭᕐᓂᐊᖅᖢᓂᓗ 

ᐃᓕᖅᑯᓯᓕᕆᔨᒃᑯᓐᓂ. ᖃᓄᖅᑑᕈᑎᒃᓴᓂᑦ ᓄᓇᓕᓐᓂ ᐋᖅᑭᓱᐃᔪᒪᔪᖃᕐᓂᖅᐸᑦ, ᑖᒃᑯᐊ ᐊᑐᖅᑕᐅᔪᓐᓇᑦᑎᐊᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᒪᓂᖅ, ᐊᐱᖅᑯᑎᒃᓴᖃᒃᑲᓐᓂᖅᐱᑦ? ᐊᓯᖏᑦ ᐊᐱᖅᑯᑎᒃᓴᐃᑦ 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭ ᐊᐅᓚᑕᐅᓂᖏᑦ, ᒪᑉᐱᖅᑐᒐᖅ F4. ᐊᑏ ᒥᔅᑕ ᖃᕐᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᓕᕆᕕᓯ ᐊᖏᖅᑕᐅᓯᒪᔪᖅ 2025-2026 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ, 2024-2025ᒥ ᓯᕗᓪᓕᐅᔾᔨᓯᒪᔪᑦ, ᖃᓄᖅᑑᕈᑎᒋᔭᐅᓗᑎᒃ ᒪᑯᐊ 

ᓴᖅᑭᔮᒃᑲᓐᓂᕆᐊᓖᑦ.  

 

ᐱᓕᕆᕕᓯ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ, ᑖᒃᑯᐊ ᐃᓕᖅᑯᓯᓕᕆᔨᒃᑯᒡᒎᖅ ᐋᖅᑭᑦᓱᐃᕙᓪᓕᐅᔪᖅ 

ᑲᔪᖏᖅᓴᐅᑎᑎᒎᕈᑏᑦ ᑐᑭᒧᐊᕈᑎᖏᓐᓂᑦ ᐊᔾᔨᒌᖏᑦᑐᑦ ᑕᒪᒃᑯᐊ ᐱᓕᕆᐊᕆᖃᑦᑕᖅᑕᖏᑦ ᐱᓪᓗᒋᑦ, ᑕᖅᑲᒃᑯᐊ 

ᖃᐅᔨᒪᓂᐊᕐᒪᑕ ᑮᓇᐅᔭᓂᑦ ᐱᓕᕆᐊᖑᖅᑎᑕᐅᓯᒪᔪᓪᓗ ᐊᑐᐃᓐᓇᐅᓂᖏᑦ. 

 

ᖃᓄᐃᓕᖓᓕᖅᐸ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔩᓂ ᐋᕆᐊᖅ ᑖᔅᓱᒥᖓ ᑭᐅᑯᒡᓗᒍ. 

ᖁᔭᓐᓇᒦᒃ ᐃᒃᓯᕙᐅᑖ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ ᒥᔅ ᑯᓪᓗᐊᓕᒃ. 

 

ᖁᓪᓗᐊᓕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᓪᓗᑎᒍᑦ ᓄᓇᓖᑦ ᑐᒃᓯᕋᓗᐊᖃᑦᑕᖏᑦᑐᑦ, 

ᑐᕌᕐᕕᐅᓪᓗᑎᒃ ᓂᐅᕐᕈᕕᐅᖃᑦᑕᖅᑐᑦ ᖃᒡᓗᓈᑎᑐᑦ ᐅᖃᕋᔭᕈᒃᑯ, Targeted Approach, ᑕᐃᒪᓐᓇ Outreach, 

ᐅᓂᒃᑳᕐᕕᐅᖃᑦᑕᖅᑐᑦ ᐊᒻᒪ ᐃᓄᖕᓂᑦ ᓄᓇᓕᓐᓃᙶᖅᑐᓂᑦ ᐃᑲᔪᕋᓱᒃᑎᐅᖃᑦᑕᖅᑐᓂᑦ ᑐᒃᓯᕋᐅᑎᑎᒍᑦ ᖃᓄᖅ 

ᐱᔪᓐᓇᕐᒪᖔᑕ, ᑕᐃᒪᐃᓕᐅᖃᑦᑕᖅᑐᖅ. ᐊᒻᒪ ᑕᕝᕙᓂ ᐊᕐᕌᒎᔪᒥ ᐅᑭᐅᖅ ᕿᓚᐅᑦ ᐃᖏᖃᑦᑕᖅᑎᑦᑎᓂᕐᒥ 

ᓄᓇᓕᖕᓂ, ᑕᐃᒪᓐᓇᐃᓕᐅᕋᑖᕐᒪᑕ ᐅᖃᐅᓯᕐᒥᒃ ᖁᕕᐊᓲᑎᖃᕐᓂᖅ ᐊᑐᖅᖢᒍ ᓄᓇᓕᖕᓂ ᐱᖓᓱᓂ. 

 

ᑖᒃᑯᐊ ᓄᓇᓖᑦ ᐅᐸᒃᑕᐅᑎᓪᓗᒋᑦ ᐆᑦᑐᕋᐅᑎᕆᕋᑖᓚᐅᕋᑦᑎᒍᑦ ᑖᒃᑯᓇᓂ ᓄᓇᓕᖕᓃᓐᓂᖏᓐᓂ 

ᐅᓂᒃᑳᕕᐅᔭᖅᑐᖅᖢᑎᒃ, ᐊᒻᒪ ᑐᓴᒃᑲᓐᓂᕈᒪᔪᓂᒃ ᐅᓂᒃᑳᕕᖃᖅᖢᑎᒃ ᐃᑲᔪᕋᓱᖅᑎᐅᖃᑦᑕᖅᑐᓄᓪᓗ. ᑕᐃᒪᓐᓇ 

ᐆᑦᑐᕋᖅᑐᒍᑦ, ᐊᒻᒪᓗ ᐱᔭᕇᔭᖅᐸᓪᓕᐊᓂᐊᖅᑕᕗᑦ ᑖᒃᑯᐊ ᓄᓇᓖᑦ ᓲᕐᓗ, ᑐᒃᓯᕋᖅᓯᒪᔪᖅᑕᖃᕐᓂᖏᑉᐸᑦ, 

ᐆᑦᑑᑎᒋᓗᒍ ᑖᔅᓱᒪ ᓄᓇᓕᐅ ᓄᓇᓕᒋᔭᖓ ᒪᕐᕈᐃᓐᓇᕐᓂᒃ ᐊᑕᐅᓯᕐᒥᓘᓐᓂᑦ ᑐᒃᓯᕋᕐᓂᖅᐸᑦ ᑐᖃᕐᓂᖅᐸᑦ 

ᐊᕐᕌᒎᔪᒥ.  

 

ᑕᕝᕙᓂ ᐸᕐᓇᒐᓱᒃᑲᔭᖅᑐᒍᑦ ᑎᑭᑕᐅᖁᓗᒋᑦ ᐅᓂᒃᑳᕐᕕᐅᑦᑎᐊᕐᓂᐊᕐᒪᑕ, ᑐᓴᐅᒪᑎᒋᐊᒃᑲᓐᓂᕐᓗᒋᓪᓗ 

ᓄᓇᓕᖕᓃᖔᖅᑐᑦ, ᖃᓄᖅ ᑐᒃᓯᕋᐅᓯᐅᕈᓐᓇᕐᒪᖔᑕ ᑭᓱᓄᑦ ᑐᕌᖓᔪᓄᑦ, ᐊᒻᒪ ᐅᓂᒃᑳᓕᐅᕆᐊᖃᖃᑦᑕᕐᓂᕆᔭᖏᑦ 

ᑐᒃᓯᕋᐅᑎᓂᑦ ᐊᐃᑦᑑᑎᓂᒡᓘᓐᓃᑦ ᐱᑎᑕᐅᓚᐅᖅᑎᓪᓗᒋᑦ, ᑕᐃᒪᓐᓇᐃᓕᖓᔪᒥᒃ ᒫᓐᓇ ᐱᓕᕆᕙᓪᓕᐊᔪᒍᑦ, ᐊᒻᒪ 

ᓴᖅᑭᔮᒃᑲᓐᓂᕐᓂᕐᒥᒃ, ᑐᓴᐅᒪᑎᑦᑎᑲᓐᓂᕐᓂᕐᒥᒃ ᐸᕐᓇᑉᐸᒡᓕᐊᓇᓱᒃᖠᐊᓂᐊᖅᖢᑕ. ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᑯᓪᓗᐊᓕᒃ. ᒥᔅᑕ ᖃᑉᓗᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓰᑏᕝᕙ 2023-ᖑᑎᓪᓗᒍ ᐱᖁᔭᓕᕆᓂᕐᒧᑦ ᑲᑎᒪᓕᕋᓛᑦ 

ᑕᓚᕖᓴᒃᑯᑦ ᐃᕐᒌᕐᓇᖅ ᓴᖅᑭᔮᖅᖢᑎᒃ ᑲᑎᒪᔾᔪᑎᖃᓚᐅᖅᓯᒪᔪᑦ ᐅᖃᐅᑏᑦ ᐃᓕᓴᕆᔭᐅᓯᒪᒧᑦ ᐱᖁᔭᕐᔪᐊᖏᓐᓂ, 

ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ. 

 

ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᑲᑎᒪᔨᕋᓛᑦ ᓵᖏᓐᓅᓚᐅᖅᓯᒪᔪᑦ, ᑎᑎᕋᖅᓯᒪᔪᓂᒡᓗ 

ᑐᓐᓂᖅᑯᑎᖃᖅᖢᑎᒃ. ᐊᒻᒪᓗ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᐃᒻᒥᑰᖅᑐᑎᒃ 

ᑎᒥᙳᖅᑎᑕᐅᓯᒪᔪᑦ, ᐊᖅᑭᒋᐊᖅᑕᐅᓵᓚᐅᖅᖢᑎᒡᓗ ᑕᒪᒃᑯᐊ ᐊᐅᓚᑦᑕᕆᐊᖃᖅᑕᖏᑦ ᓴᖅᑭ ᓴᖅᑭᔮᖁᒡᓗᒋᑦ. 

 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

28 

ᖃᓄᐃᑦᑐᓂᑦ ᐱᓕᕆᕝᕕᓯ ᐃᑲᔫᑎᒃᓴᓂᑦ ᐊᑐᐃᓐᓇᕈᐃᓯᒪᕙᑦ ᑖᒃᑯᓄᖓ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᒃᑯᓐᓄᑦ, ᐱᔭᑦᓴᖅᑖᕆᓯᒪᔭᒥᓂᑦ ᑲᔪᓯᑎᑦᑎᔪᓐᓇᖁᒡᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᓯᐊᖅ. ᒥᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᕇᓴ ᕼᐃᐅᔅ ᑖᔅᓱᒥᖓ ᑭᐅᖁᒡᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᒃᑯᑦ ᐊᑯᓂ 

ᐱᓕᕆᑦᑎᐊᕋᓱᐃᓐᓇᖅᖢᑎᒃ ᐃᖅᑲᓇᐃᔭᖅᑎᑭᑦᓴᕐᓂᖏᓐᓄᑦ, ᐊᒻᒪ ᐊᒡᓚᕝᕕᖓ ᐃᑭᓚᐅᖅᖠᒪᓪᓗᓂ 

ᑐᑭᒧᐊᑦᑎᑦᑎᔨᖃᖃᑦᑕᖅᓯᒪᒡᓗᑎᒃ ᐊᔾᔨᒌᖏᑦᑐᓂᑦ, ᒫᓐᓇ ᐃᑲᔪᖅᑐᖅᑕᕗᑦ ᐃᖅᑲᓇᐃᔭᖅᑎᑎᓐᓂᑦ 

ᑕᐃᑲᓃᑎᑦᑎᒡᓗᑕ, ᑐᑭᒧᐊᑦᑎᑦᑎᔨᖑᙵᐊᓚᐅᑲᒃᖢᓂ, ᐊᒻᒪ ᐃᓕᓐᓂᐊᓯᓐᓈᖅᑐᓂᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᕐᒥᒃ ᑕᐃᑯᖓᖅᑕᐅᓯᒪᔪᖅ, ᐃᖅᑲᓇᐃᔭᓚᐅᑲᑦᑎᑕᐅᒡᓗᓂ ᐃᓕᓐᓂᐊᓯᓐᓈᕐᓗᓂ. ᑕᐃᒪᓐᓇ 

ᐃᑲᔪᖅᑐᒃᖤᖅᐸᕗᑦ. 

 

ᐊᒻᒪ ᐊᔭᐅᖏᓐᓇᖅᖢᑎᒍ ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᖏᓐᓂᑦ ᐱᔭᕇᖅᓯᔭᕆᐊᖃᕐᓂᖏᓐᓂᑦ, 

ᑮᓇᐅᔭᓕᕆᔨᑦᑎᓐᓂᒡᓗ ᐃᑲᔪᖅᓱᖅᑕᐅᖏᓐᓇᖅᖢᑎᒃ ᒫᓐᓇ, ᑮᓇᐅᔭᓕᕆᔨᖃᙱᓐᓂᖏᓐᓂ. 

 

ᐊᒻᒪ, ᒫᓐᓇ ᐃᓛ, ᓂᓪᓕᐅᑕᐅᓂᐊᖅᑐᖅ ᓂᓪᓕᐅᑎᒋᔾᔮᖏᓐᓇᒃᑯ ᒫᓐᓇ. ᒥᓂᔅᑕᐃᒃ ᐅᖃᐅᓯᒃᓴᖓᓃᓛᕐᒪᑦ, ᑭᒃᑯᑦ 

ᑲᑎᒪᔨᐅᓛᕐᒪᖔᑕ, ᓄᑖᓂᒡᓗ ᑲᑎᒪᔨᑖᕐᓂᐊᕆᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐃᐅᔅ. ᒥᔅᑕ ᖃᓪᓗᑦᓯᐊᖅ, ᐊᑏ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑭᐅᑦᑎᐊᕋᕕᑦ. ᐱᓕᕆᕕᓰ 

ᓯᕗᓪᓕᖅᐹᖅᓯᐅᑏᑦ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᐅᖃᖅᓯᒪᔪᑦ, ᑮᓇᐅᔭ ᐊᑐᕈᒫᕐᓂᐊᖅᑐᑦ 

ᐊᑐᐊᒐᓕᕆᓂᕐᒧᑦ ᐸᕐᓇᐅᓂᕐᒧᓪᓗ ᐃᓚᔭᐅᒃᑲᓂᕐᓂᐊᖅᑐᑦ $129,000-ᓂᑦ. 

 

ᖃᓄᖑᑯᐊ $129,000 ᐋᖅᑭᑦᑕᐅᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᓯᐊᖅ. ᒥᔅᑕ ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐃᑦ ᐅᖃᒃᑲᓐᓂᑲᐃᓐᓇᕈᒃ. 

ᖁᔭᓐᓇᒦᓃᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ ᐅᖃᒃᑲᓐᓂᕈᒃ ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᐱᓕᕆᕕᓰ ᓯᕗᓪᓕᖅᐹᖅᓯᐅᑏᑦ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 

ᐅᖃᖅᓯᒪᔪᑦ, ᑮᓇᐅᔭ ᐊᑐᕈᒫᕐᓂᐊᖅᑐᑦ ᐊᑐᐊᒐᕐᓄᑦ ᐸᕐᓇᐅᑎᓄᓪᓗ ᐃᓚᔭᐅᒃᑲᓂᕐᓂᐊᖅᑐᒡᒎᖅ $129,000-ᓂᑦ. 

 

ᖃᓄᖑᑯᐊ $129,000 ᓇᓗᓇᐃᖅᑕᐅᓚᐅᖅᐳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᓯᐊᖅ. ᐊᑏ, ᒥᔅᑕ ᑯᓄ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑎᑎᒍᑦ 

ᐋᖅᑭᑦᑕᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓄ. ᒥᔅ ᖃᑉᓗᑦᓯᐊ ᐊᐱᖅᑯᑎᒃᓴᖃᒃᑲᓐᓂᖅᐲᑦ?  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐱᓕᕆᕕᓯᑦ ᓯᕗᓪᓕᖅᐹᖅᓯᐅᑏᑦ 2026-2030 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᖅ 2026-2027-ᒥ 

ᓯᕗᓪᓕᐅᔾᔨᓯᒪᓂᖅᖢᑎᒃ ᐱᓕᕆᕕᖓᑦᑕ ᐅᖃᖃᑎᒌᓐᓂᖏᑦ, ᓯᓚᑖᓂᓗ ᕿᒥᕐᕈᓇᒃᑕᐅᑎᓪᓗᒋᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᑐᓐᓂᖅᑯᑎᒋᖃᑦᑕᖅᑕᖏᑦ ᐊᑐᐃᓐᓇᕈᖃᑦᑕᖅᑕᖏᓪᓗ ᑮᓇᐅᔭᑦ ᐊᑐᐊᒐᖓᑦ, 

ᓇᓖᕌᕈᓯᐅᖅᑐᐊᓗᑎᒡᓗ ᓄᓇᓕᖕᓄᑦ ᐊᑐᐃᓐᓇᐅᓂᖅᓴᐅᓕᕈᓐᓇᖁᓪᓗᒋᑦ.”  

 

ᖃᓄᐃᑦᑐᓂᒃ ᐊᐅᓚᔾᔭᐃᓂᐊᖅᐱᓯᑦ ᑕᒪᓐᓇ ᓯᕗᓪᓕᐅᔾᔭᐅᔪᖅ ᐃᑲᔪᖅᓱᖅᑕᐅᖁᓪᓗᒍᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᓗ ᖁᔭᓐᓇᒦᖅᐸᕋ ᐊᐱᕆᒻᒪᑦ.  

 

ᐱᓕᕆᕕᕗᑦ ᑖᓐᓇ ᐋᖅᑭᒃᓱᐃᑦᑎᐊᕋᓱᖕᒪᑕ ᒪᕐᕉᓕᖅᑲᖓᔪᒥᒃ ᑕᒪᒃᑯᐊ ᐅᓄᕐᓂᖃᖅᑐᑦ, ᐃᓛᒃ, ᒪᕐᕈᐃᓕᖅᑲᖓᔪᑦ 

ᐊᑕᐅᓯᙳᖅᑎᑕᐅᓇᓱᒃᖢᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᐊᐱᖅᑯᑎᒃᓴᖅᑕᖃᖅᐹ ᓱᓕ ᐊᓯᖏᓐᓂᒃ? ᑖᒃᑯᓇᙵᑦ 

ᑮᓇᐅᔭᓕᕆᓂᕐᒧᑦ ᐱᓕᕆᕕᖓᑦᑕ ᑮᓇᐅᔭᓕᕆᕕᖓᓐᓄᑦ ᑐᕌᖓᔪᓂᒃ?  

 

ᐊᐱᖅᑯᑎᒃᓴᖅᑕᖃᖅᑰᕈᓐᓃᕐᒪᑦ. ᒥᔅᑕ ᖁᓕᒃᑖᓇ, ᒪᒥᐊᓇᖅ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᐆᑦᑑᑎᖓᑦ 2026-2030-ᒧᑦ ᐸᕐᓇᐅᑎᖓ 

ᐅᖃᖅᓯᒪᔪᖅ:  

 

“ᓯᕗᓪᓕᐅᑎᓯᒪᔪᑦ ᑖᒃᑯᓂᖓ 2026-2027-ᒧᑦ ᑖᒃᑯᐊ ᐱᓕᕆᕕᖕᒥᑦ ᐋᖅᑭᒃᓱᖁᓪᓗᒋᑦ, ᐱᓕᕆᕕᖕᒥᑦ 

ᐅᖃᐅᓯᓕᕆᓂᕐᒧᑦ ᑐᕌᖓᔪᓂᑦ ᐱᓕᕆᖁᓪᓗᒋᑦ ᓄᓇᕘᑉ ᒐᕙᒪᒃᑯᖏᓐᓂ.”  

 

ᒫᓐᓇ ᑭᓱᓂᒃ ᓂᕆᐅᒃᐸᑦ, ᖃᖓ ᐱᔭᕇᖅᑕᐅᓂᐊᕐᒪᖔᑕ ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᖏᑦ, ᐊᒻᒪ ᖃᔅᓯᐊᖅᑎ 

ᑲᑎᒪᕙᒃᐸᑦ ᑖᒃᑯᐊ ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᓕᒃᑖᓇ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ  (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ.  

 

ᒫᓐᓇ ᐅᖃᐅᓯᕆᔭᕗᑦ ᐅᖃᓪᓚᖃᑎᒋᓪᓗᑎᒍᑦ ᐱᓕᕆᕕᑦᑕ ᐃᓗᐊᓂ ᑐᖏᓕᖓ ᒥᓂᔅᑕᐅᑉ ᑲᑎᒪᕕᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᐊᓯᖏᓐᓂᑦ ᐊᐱᖅᑯᑎᒃᓴᖅᑕᖃᐸ ᓱᓖ ᑲᑎᒪᔨᓂ? ᒥᔅ 

ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᕋ, ᓄᓇᑦᑎᓐᓃᓛᒃ ᕿᓯᓕᕆᓂᕐᒧᑦ, ᒥᖑᓕᕆᓂᕐᒧᑦ 

ᐊᕐᓇᐃᑦ ᑐᒃᓯᕋᖃᑦᑕᕋᓗᐊᕐᒪᑕ ᐸᓂᖅᓰᕕᒃᓴᒥᑦ ᐱᓕᕆᕝᕕᒃᓴᒥᑦ ᐃᒡᓗᒥᒃ. ᑕᕝᕙᙵᑦ ᑐᒃᓯᕋᕈᓐᓇᕋᔭᖅᐱᑖ 

ᑕᒪᒃᑯᓄᖓ ᐃᓄᐃᑦ ᐱᖅᑯᓯᑐᖃᖏᓐᓄᑦ, ᕿᓯᓕᕆᓂᕐᒧᑦ.  

KIA-ᑯᑦ ᓴᓇᓂᐊᖅᓯᒪᔫᒐᓗᐊᑦ ᑕᐃᒪᐃᑦᑐᒥᒃ ᐱᖅᑯᓯᓕᕆᕝᕕᒃᓴᒥᒃ, ᓱᓕ ᐱᕙᓪᓕᐊᖏᓐᓇᑕ. ᑖᒃᑯᐊ ᐊᕐᓇᐃᑦ 

ᕿᓯᓕᕆᕝᕕᒻᒥᒃ ᑐᒃᓯᕋᐃᓐᓇᖃᑦᑕᕋᓗᐊᕐᒪᑕ ᑭᓇᒧᓪᓗ ᑐᒃᓯᕋᕐᓂᐊᕆᐊᖓ ᓇᓗᖃᑦᑕᕐᒪᑕ, ᑕᒡᕘᓇ 

ᑐᒃᓯᕋᕈᓐᓇᖅᐱᑕ? ᑖᓐᓇ ᐊᐱᖅᑯᑎᒋᔭᕋ.  ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ, ᒥᔅ ᐊᖑᑎᐊᓗᒃ. ᑖᓐᓇ ᐊᑖᓃᒐᔭᖅᑐᖅ ᐃᓕᖅᑯᓯᓕᕆᓂᕐᒧᑦ 

ᑐᕌᖓᓕᕈᑦᑕ, ᑕᐃᑯᖓ ᑎᑭᒃᑯᑦᑕ ᑕᐃᑲᓂ ᐊᐱᖅᑯᑎᒋᓂᐊᓕᖅᐸᑦ. ᖁᔭᓐᓇᒦᒃ.  

 

ᐊᓯᖏᓐᓂᑦ ᐊᐱᖅᑯᑎᒃᓴᖅᑕᖃᖅᐹ ᑲᑎᒪᔨᓂᑦ ᑖᒃᑯᐊ ᐱᓕᕆᕕᖓᑦᑕ ᑮᓇᐅᔭᓕᕆᕕᖓᓂ? ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ, ᐊᒻᒪ ᐃᖅᑲᓇᐃᔭᖅᑎᑎᑦ.  

 

ᑖᔅᓱᒥᖓᓕ ᑐᙵᕕᐅᔮᖃᑦᑕᖅᑐᒥᒃ ᐊᐱᖅᑯᑎᖃᕐᓂᐅᓴᔪᖓ, ᐃᑲᔪᖃᑎᒌᑦᑕ; ᑖᓐᓇ ᐱᓕᕆᕝᕕᓯ ᑖᔅᓱᒧᖓᑦᑕᐅᖅ 

ᓇᓗᓇᐃᖅᓯᖃᑕᐅᓯᒪᒻᒪᑦ ᖃᓄᖅ ᑕᕝᕙᓂ ᒪᓕᒐᓕᐅᖅᑎᐅᑎᓪᓗᑕ ᐱᓕᕆᖃᑦᑕᕐᓂᐊᕐᒪᖔᑦᑕ. ᑖᓐᓇ 

ᐊᐱᖅᑯᑎᒋᔪᒪᓗᐊᙳᐊᖅᑕᕋ, ᐃᑲᔪᖃᑎᒌᑦᑕ ᒥᔅᓵᓅᖓᔪᖅ.  

 

ᑖᓐᓇ ᐅᖃᖅᓯᒪᑦᑎᐊᕐᖓᑦ, ᐃᓛᒃ, ᖁᕕᐊᒋᓪᓗᒍᒃ ᑕᐃᒫᒃ ᐅᖃᖅᓯᒪᒻᒪᑦ, ᑖᒃᑯᐊ 

ᐃᖅᑲᓇᐃᔭᖃᑎᒋᔭᐅᑦᑎᐊᖃᑦᑕᕐᓗᑎ ᐃᓐᓇᐃᑦ ᐊᒻᒪᓗ ᐊᓯᖏᑦ ᐱᓕᕆᖃᑕᐅᔪᑦ. ᑖᔅᓱᒥᖓ 

ᐱᕚᓪᓕᖅᑎᑦᑎᒐᓱᓪᓗᑎᑦ, ᓴᐳᔾᔨᓯᒪᑦᑎᐊᕐᓗᑎᑦ, ᓇᓗᓇᐃᖅᓯᒋᐊᕈᓐᓇᕐᓗᑎᑦ ᐃᓄᐃᑦ ᐅᖃᐅᓯᖓᓐᓄᑦ, 

ᐃᓕᖅᑯᓯᖓᓐᓄᑦ ᐊᒻᒪ ᐃᓕᖅᑯᓯᐅᑉ ᒪᑭᒪᑦᑎᐊᕆᐊᖃᕐᓂᖏᓐᓂᑦ ᒐᕙᒪᒃᑯᑦ ᐱᓕᕆᓂᖓᑦᑕ ᐃᓗᐊᓂ 

ᐱᔨᑦᑎᕋᕐᓂᕐᒧᑦ ᐃᖅᑲᓇᐃᔭᕐᕕᓐᓂᓗ.  

 

ᑖᓐᓇ ᓇᓗᓇᐃᖅᑕᐅᒋᐊᒃᑲᓐᓂᕈᓐᓇᖅᑲ ᒥᓂᔅᑕᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐲᕆᖕᒪᑦ.  

 

ᑐᕇᓴ Hᐃᐅᔅ ᑭᐅᖁᓪᓗᒍᒃ ᑖᔅᓱᒥᖓ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ Hᐃᐅᔅ, ᐊᑏ.  

 

Hᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᒍᓱᑉᐳᖓ ᑕᕝᕘᓇ ᐃᓚᒋᔭᐅᔪᓐᓇᖅᑐᐊᐃᓐᓅᒐᑦᑕ, ᑲᑐᔾᔨᖃᑎᒌᒃᑕ 

ᐃᓗᐊᓂ.  

 

ᑖᒃᑯᐊ ᑐᕌᒐᕆᓇᓱᒃᑕᕗᑦ ᑕᐅᑐᒐᕆᔭᕗᑦ ᐃᓐᓇᕐᓄᑦ, ᐅᖃᐅᓯᑦᑎᓐᓄᑦ, ᐃᓕᖅᑯᓯᓐᓄᑦ ᐱᒻᒪᕆᐊᓘᒻᒪᑕ 

ᑲᔪᓯᑎᑦᑎᐊᕈᒪᓪᓗᑎᒍᓪᓗ. ᖃᓄᖅ ᐃᓚᐅᑎᑦᑎᒃᑲᓐᓂᕐᓂᐊᖅᐱᑕ ᒫᓐᓇ ᐃᓄᐃᑦ ᑲᑎᒪᔨᖏᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ ᐱᓕᕆᖃᑎᒋᒋᐊᒃᑲᓐᓂᕐᓂᐊᕐᒥᒐᑦᑎᒍᑦ ᖃᓄᒃᑲᓐᓂᖅ ᐃᓚᐅᒃᑲᓐᓂᕈᓐᓇᕐᒪᖔᑕ, ᒫᓐᓇ 

ᑐᑦᑕᕐᕕᒋᖃᑦᑕᕆᐊᑦᑎᒍᑦ ᒐᕙᒪᐅᑉ ᒪᓕᒐᖏᑦ, ᐱᖁᔭᖏᑦ ᖃᓄᖅ ᓴᖅᑭᑉᐸᓪᓕᐊᑎᓪᓗᒋᑦ 

ᑐᑭᓯᒋᐊᕐᕕᐅᒃᑲᓐᓂᕈᒪᔭᕌᖓᑕ ᒐᕙᒪᐅᑉ ᐊᕕᒃᑐᖅᓯᒪᔭᖏᓐᓂᒃ ᑐᑭᓯᒋᐊᕐᕕᐅᖏᓐᓇᐅᔭᕈᓐᓇᕐᒪᑕ 

ᐊᑐᐃᓐᓇᐅᑎᒃᑲᓐᓂᕈᒪᓪᓗᑎᒍᓪᓗ ᒐᕙᒪᐅᑉ ᐃᓗᐊᓂ.  

 

ᐊᑐᐊᒐᕐᒥᒃ ᓴᖅᑭᑦᑎᔪᖃᓕᖅᐸᑦ ᐃᓄᖕᓄᑦ ᑕᒪᒃᑯᐊ ᑐᙵᕕᖃᑦᑎᐊᕋᓗᐊᖅᐹᑦ? ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᑐᙵᕕᖃᑦᑎᐊᕋᓗᐊᖅᐹᑦ? ᐱᓂᐊᕐᓂᖏᓐᓂᑦ ᑐᙵᕕᖃᑦᑎᐊᕋᓗᐊᖅᐹᑦ? ᑕᐃᒪᐃᓕᖓᔪᓂᒃ ᑲᑎᒪᔾᔪᑎᖏᑦᑕ 

ᒪᓕᒐᖏᑦ ᐋᖅᑭᒋᐊᒃᑲᓐᓂᓛᖅᑕᕗᑦ, ᐊᒻᒪ ᒐᕙᒪᓕᕆᔨᒃᑯᑦ ᐃᓗᐊᓂ ᐊᑐᐊᒐᖏᑦ ᓴᖅᑭᑕᐅᓚᐅᕐᒥᖕᒪᑕ 

ᓄᑖᕈᕆᐊᖅᑕᐅᓪᓗᑎᒃ ᓇᓗᓇᐃᖅᓯᒪᓕᖅᖢᓂ ᖃᖓᒃᑯᑦ ᑐᑦᑕᕐᕕᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ 

ᖃᐅᔨᒋᐊᕐᕕᐅᔪᓐᓇᕐᒪᖔᑕ ᐅᕝᕙᓘᓐᓃᑦ ᐃᒡᓗᐊᒍᑦ, ᑲᑎᒪᔩᑦᑕᐅᖅ ᐃᒻᒥᓂᒃ ᖃᐅᔨᒋᐊᕈᒪᓲᖑᒻᒥᒻᒪᑕ, ᐱᓗᐊᖅᑐᒥᒃ 

ᐃᓚᐅᔪᒪᕙᒃᖢᑎᒃ ᐃᓄᓕᕆᔨᒃᑯᓐᓂᙶᖅᑐᓂᒃ, ᐃᓕᓐᓂᐊᖅᑐᓕᕆᔨᒃᑯᓐᓂᙶᖅᑐᓂᒃ, 

ᒪᓕᒐᓕᕆᔨᒃᑯᓐᓂᙶᖅᑐᓂᒃ. ᐃᓄᐃᑦ ᐃᓕᖅᑯᓯᖏᓐᓄᑦ ᑐᙵᕕᖃᕐᓂᖅᓴᓂᒃ ᑲᑎᒪᔩᑦ ᐃᓚᐅᔪᒪᓲᖑᒻᒪᑕ, 

ᑕᕝᕘᓇᑦᑕᐅᖅ ᑖᒃᑯᐊ ᐃᒃᐱᒋᑦᑎᐊᕋᓱᓐᓂᐊᕐᒥᔭᕗᑦ. 

 

ᑐᑦᑕᕐᕕᒃᑯᑎᒍᓪᓗ ᑖᓐᓇ ᖃᐅᔨᒪᖃᑎᒌᖕᓂᒃᑯᑦ ᒐᕙᒪᐅᑉ ᐊᕕᒃᑐᖅᓯᔭᖏᑦ ᐃᓚᐅᔪᐃᓐᓇᐅᖃᑦᑕᕐᒪᑕ ᑕᐃᑰᓇ, 

ᑕᐃᑰᓇᓗ ᓇᐅᒃᑯᑦ ᓴᙱᑦᑎᒋᐊᕈᓐᓇᕐᒪᖔᑦᑎᒍᑦ ᖃᐅᔨᓴᕋᔭᕆᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ Hᐃᐅᔅ. ᐊᑏ, ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ, ᒥᓂᔅᑕᑉ ᐃᖅᑲᓇᐃᔭᖅᑎᖓ.  

 

ᐃᓛᒃ, ᑖᓐᓇ ᐃᑲᔪᖃᑎᒌᑦᑕ ᐃᒪᐃᓕᖓᒻᒪᑦ..ᑖᓐᓇ ᐳᐃᒍᖅᑕᐃᓕᓚᕗᑦ, ᐃᑲᔪᖃᑎᒌᒋᐊᖃᕐᓂᖅ ᐱᔾᔪᑎᒋᓪᓗᒍ 

ᑖᓐᓇ ᑐᙵᕕᐅᒻᒪᑦ, ᐊᐱᖅᑯᑎᒋᕋᑖᖅᑕᕋ ᒐᕙᒪᒃᑯᑦ ᐱᓕᕆᕕᖏᑦᑕ ᐃᓗᐊᓂ, ᐃᓄᐃᑦ ᐅᖃᐅᓯᖓ, ᐃᓕᖅᑯᓯᖓ, 

ᖃᓄᑎᒋᒃ ᓴᙱᕙ? ᐃᒫᖃᐃ. ᖃᓄᑎᒋᒃ ᐱᓂᐊᕐᓂᖃᖅᑲ ᒐᕙᒪᒃᑯᑦ ᐱᓕᕆᐊᖏᓐᓂ?  

 

ᐱᔨᑦᑎᕈᑎᖏᓐᓂ ᐊᒻᒪᓗ ᐃᖅᑲᓇᐃᔭᕐᕕᒋᔭᐅᔪᓂᑦ. ᐆᒥᖓ ᐃᓱᒪᖃᖅᑐᖓ, ᐃᓄᒃᑎᑐᐃᓐᓇᖅ ᐅᖃᐅᓯᕐᒥᒃ 

ᐊᑐᕈᓐᓇᕐᓂᕐᒥᒃ, ᐊᑐᙱᑦᑐᖃᕋᔭᕋᓗᐊᖅᑲᑦ. ᑖᓐᓇ ᐃᓱᒪᒋᓗᐊᖅᑐᒍᒃ ᒐᕙᒪᒃᑯᑦ ᐱᓕᕆᓂᖓᑦᑕ 

ᐱᔨᑦᑎᕋᕐᓂᖓᑕᓗ ᐊᒻᒪᓗ ᐃᖅᑲᓇᐃᔭᕐᕖᑦ ᐃᖅᑲᓇᐃᔭᕐᕕᐅᔪᓂ. ᑖᓐᓇ ᐱᔾᔪᑎᒋᓪᓗᒍ ᐃᓅᑉ ᐃᓕᖅᑯᓯᖓ ᐊᒻᒪᓗ 

ᐅᖃᐅᓯᖓ ᓴᐳᑎᓯᒪᑦᑎᐊᕆᐊᖃᕐᖓᑦ ᐊᒻᒪᓗ ᐱᕙᓪᓕᐊᒋᐊᖃᖅᑐᓂ.  

 

ᑕᐃᒪ ᐃᖅᑲᓇᐃᔭᕋᔭᕈᒪ ᐃᓄᑦᑎᑐᐃᓐᓇᖅ ᐅᖃᕋᔭᕈᒪ, ᑕᐃᒫᒃ ᑕᕝᕙ ᐱᕙᓪᓕᐊᓂᐅᒐᔭᕐᖓᑦ. ᑖᓐᓇᖃᐃ 

ᓇᓗᓇᐃᕆᐊᒃᑲᓐᓂᕈᓐᓇᖅᑲᐅ ᒥᓂᔅᑕᐅᑉ, ᑕᖅᑲᒃᑯᐊ ᐃᓄᐃᑦ ᐊᒥᓱᑦ ᑖᔅᓱᒥᖓ ᑐᑭᓯᑦᑎᐊᕆᐊᖃᖅᐸᓪᓚᐃᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᑯᓄ.  

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᓕᖅᑯᓯᓕᕆᔨᒃᑯᑦ ᑕᒪᒃᑯᓂᖓ ᐃᓄᐃᑦ ᐅᖃᐅᓯᖏᓐᓂᒃ ᐱᒻᒪᕆᐅᑎᑦᑎᒻᒪᑕ ᐊᒻᒪ 

ᖃᐅᔨᑎᑦᑎᒋᐊᒃᑲᓐᓂᕈᒪᓪᓗᑕ ᑖᓐᓇ ᐃᓄᐃᑦ ᐱᖁᔭᑎᒍᑦ ᐱᔪᓐᓇᕐᓂᖃᕐᒪᑕ ᓇᒻᒥᓂᖅ ᐃᓄᒃᑎᑐᑦ ᐅᖃᓪᓚᒍᒪᒍᑎᒃ 

ᐃᖅᑲᓇᐃᔭᕐᕕᒻᒥ ᐃᓄᒃᑎᑐᑦ ᐅᖃᓪᓚᒍᓐᓇᖅᖢᑎᒃ.  

 

ᑖᓐᓇ ᐱᖁᔭᖅ ᑐᓴᐅᒪᔭᐅᑦᑎᐊᖁᔭᕗᑦ ᐊᒻᒪ ᑖᒃᑯᓂᖓ ᐱᑕᖃᐅᖅᑎᑦᑎᒋᓪᓗᑎᒃ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᖃᕋᓴᐅᔭᒃᑯᑦ ᓴᖅᑭᑎᑦᑎᓯᒪᓕᖅᖢᑎᒃ ᐃᓄᒃᑎᑑᓕᖓᔪᓂᑦ ᑎᑎᕋᖅᓯᒪᔪᓂᒡᓘᓐᓃᑦ ᒫᓐᓇ 

ᐸᕐᓇᒃᑕᐅᕙᓪᓕᐊᓕᕆᓪᓗᓂ, ᐅᖃᓪᓚᒃᐸᓪᓕᐊᓗᓂ ᖃᓪᓗᓈᑎᑐᑦ ᑐᓵᔪᖅ, ᑕᕝᕘᓇ 

ᖃᓪᓗᓈᑎᑑᓕᖅᑎᑦᑎᕙᓪᓕᐊᔪᓂ ᖃᕋᓴᐅᔭᑎᒍᑦ, ᐃᑲᔫᑎᐅᒐᔭᖅᑐᓄᑦ ᐃᓄᖕᓄᑦ ᐃᓄᒃᑎᑐᑦ ᐅᖃᒡᓚᒃᐸᑕ 

ᑐᑭᓯᔭᐅᔪᓐᓇᕐᓂᐊᕐᒪᑕ ᖃᓪᓗᓈᖑᒐᓗᐊᖅᐸᑕ.  

 

ᑕᒪᒃᑯᐊ ᖃᓄᐃᑦᑐᑐᐃᓐᓇᒃᑯᑦ ᐃᓄᐃᑦ ᐅᖃᐅᓯᖓ ᓴᙱᑦᑎᒋᐊᒃᑲᓐᓂᕐᓂᕐᒥᒃ, ᐊᑐᖅᑕᐅᒃᑲᓐᓂᕐᓂᕐᒥᒃ 

ᐃᖅᑲᓇᐃᔮᖃᓪᓚᕆᒻᒪᑕ ᑖᒃᑯᓂᖓ, ᐊᒻᒪ ᒐᕙᒪᒃᑯᑦ ᖃᓄᐃᑦᑑᒐᓗᐊᖅᐸᑕ ᐊᓯᖏᑦ deᐸᕐᑦᒻeᓐᑦᔅ, ᑐᑦᑕᕐᕕᐅᒻᒪᑕ 

ᑖᒃᑯᓄᖓ ᒐᕙᒪᒃᑯᑦ ᐱᓕᕆᐊᖏᓐᓄᑦ. ᑖᒃᑯᓂᖓ ᐃᓄᐃᑦ ᐅᖃᐅᓯᖏᓐᓂᑦ ᖃᐅᔨᒋᐊᕐᕕᐅᕙᒃᖢᑎᒃ ᐊᒻᒪ ᑖᒃᑯᐊ 

ᐃᓄᐃᑦ ᑕᐃᒎᓯᓕᐅᖅᑏᑦ.  

 

ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᑐᑦᑕᕐᕕᓪᓗᐊᑕᐅᕙᒃᑭᓪᓗᑎᒃ ᑖᒃᑯᓄᖓ ᐃᓄᒃᑎᑐᑦ ᐅᖃᐅᓯᕐᒥᒃ 

ᓴᖅᑭᑎᑦᑎᕙᓪᓕᐊᓪᓗᑎᒃ, ᑖᒃᑯᓂᖓ ᓲᕐᓗ ᓴᖅᑭᑉᐸᓪᓕᐊᔪᓂᑦ ᓄᑖᕐᓂᒃ ᐅᖃᐅᓯᕐᓂᒃ 

ᐊᑐᖅᑕᐅᕙᓚᐅᙱᑦᑑᒐᓗᐊᕐᓂᒃ ᓴᖅᑭᑉᐸᓪᓕᐊᔪᖃᐃᓐᓇᐅᔭᕐᒪᑦ ᑕᒪᒃᑯᓂᖓ ᑐᑦᑕᕐᕕᐅᖃᑦᑕᕆᓪᓗᑎᑦ. ᑖᒃᑯᓂᖓ 

ᓴᙱᒃᑎᑦᑎᒋᐊᕐᓂᕐᒥᒃ ᐊᒻᒪ ᐃᓄᐃᑦ ᐅᖃᐅᓯᖏᓐᓂᒃ ᐊᑐᕐᓂᕐᒥᒃ ᐱᕕᒡᔪᐊᖃᓪᓚᕆᒃᑐᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ.  

ᐊᒻᒪᓗ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ ᐃᑲᔪᖃᑎᒌᒻᒥᔭᕗᑦ ᑖᒃᑯᐊ ᐅᖃᐅᓯᑐᖃᐃᑦ 

ᑎᑎᕋᖅᓯᒪᔪᑦ ᐊᑐᖅᑕᐅᒃᑲᓐᓂᓕᖅᐸᓪᓕᐊᑎᓐᓇᓱᒃᖢᑎᒍᑦ ᑖᒃᑯᓄᖓ ᐃᓄᖕᓄᑦ ᐊᑐᖅᑕᐅᕙᓪᓕᐊᓂᐊᕐᒪᑕ. ᑖᒃᑯᐊ 

ᐃᓄᐃᑦ ᐅᖃᐅᓯᖓ ᓴᙱᓕᖅᑎᑕᐅᒃᑲᓐᓂᕋᓱᒃᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᐃᖅᑲᐃᑎᑦᑎᔪᒪᓪᓗᖓ ᒫᓐᓇ ᑮᓇᐅᔭᓕᕆᕕᐅᑉ ᐊᑖᓃᒃᑲᑦᑕ, 

ᐅᖃᐅᓯᓕᕆᓂᖅ ᑎᑭᓐᓂᐊᖅᑑᒐᓗᐊᖅ ᒪᒃᐱᒐᕐᒥᒃ. ᒫᓐᓇ ᐊᐱᖅᑯᑎᒋᔭᓯᑦ ᑮᓇᐅᔭᐃᑦ ᒥᒃᓵᓅᓕᖓᔪᓂᑦ 

ᐊᐱᖅᑯᑎᖃᖃᑦᑕᕐᓗᓯᑦ.  

 

ᒥᔅᑕ ᒪᐃᒃ, ᐃᓵᖅᑲᐅᕖᑦ?  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᖁᔭᓐᓇᒦᒃ ᐃᖅᑲᐃᑎᑦᑎᒋᐊᕋᕕᑦ. 

 

ᑖᒃᑯᐊᓕ ᐅᖃᐅᓯᕆᔭᒃᑲ ᑮᓇᐅᔭᖅᑐᓚᖓᒻᒪᑕ ᑕᕝᕙᓂ ᐃᑲᔭᑎᒌᑦᑕ ᐅᓇ ᑐᙵᕕᐅᓂᖓ ᐅᖃᐅᓯᕆᒐᒃᑯᒃ 

ᑖᒃᑯᓄᖓ ᖁᓚᙱᑦᑐᖓ ᓇᓕᐊᓐᓄᑦ ᑐᙵᕕᐅᒻᒪᑕ. ᐊᒻᒪ ᐅᕙᒍᑦ ᓴᐃᐸᖓᓐᓂ ᒪᓕᒐᓕᐅᖅᑎᐅᔪᒍᑦ ᑖᔅᓱᒥᖓ 

ᐋᖅᑮᔪᒐᑦᑕ, ᑕᓐᓇ ᐊᑐᖅᑕᐅᑦᑎᐊᕋᓗᐊᕐᒪᖔᖅ Court businessᖓᓂᑦ (ᑐᓵᔨᑎᒎᓕᖅᑐᖅ) ᐃᓕᖅᑯᓯᓕᕆᔨᒃᑯᑦ 

ᐊᐅᓚᑕᖓᓐᓂ ᑕᒪᓐᓇ ᐊᑐᖅᑕᐅᑦᑎᐊᖁᒡᓗᒍ. (ᑐᓵᔨᑎᒎᙱᑦᑐᖅ) ᑕᓐᓇ ᐃᔅᓯᕙᐅᑖᖅ, ᐅᖃᕈᓐᓇᕐᕕᒋᙱᑯᒃᑯ 

ᒫᓐᓇ ᖃᓄᐃᒋᙱᑕᕋ, ᐅᖃᐅᓯᕆᕋᑖᖅᑕᐃᑦ ᒪᓕᓪᓗᒍ ᑐᑭᓯᑦᑎᐊᕈᒪᒐᓗᐊᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᐊᐱᖅᑯᑏᖅᑲᐃ ᑐᓴᐅᑎᓕᕆᓂᕐᒦᖓᖅᑰᕐᒪᑦ ᐸᕐᓇᓂᕐᒧᓪᓗ, 

ᐊᑖᓃᒻᒪᑦ ᑖᒃᑯᐊ ᑮᓇᐅᔭᓕᕆᓃᒻ ᐊᐅᓚᑦᑎᔩᑦ ᐊᑖᓂ. ᒥᓂᔅᑕ ᑭᐅᒐᓱᖁᓂᐊᖅᐸᕋ ᐊᐱᖅᑯᑎᒋᔭᕐᓄᑦ, ᒥᓂᔅᑕ 

ᑯᓄᒃ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᐄ’, ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ ᒪᓕᒐᓕᐅᖅᑎ. ᐄ’, ᑖᓐᓇ ᐃᑲᔪᖅᑎᒌᑦᑕ 

ᐊᑎᖓ ᖃᐅᔨᒪᑦᑎᐊᕋᒃᑯ ᐊᑦᑎᓚᐅᖅᓯᒪᒡᓗᒍᓗ, ᐊᒻᒪ ᐃᑲᔪᖅᑕᐅᓯᒪᓪᓗᖓ ᑖᒃᑯᓂᖓ ᐃᖅᑲᓇᐃᔭᖅᑎᓂᑦ 

ᓇᐃᒡᓕᒋᐊᑦᑎᑦᑎᓐᓇᒃᑯ ᐊᖏᖅᑕᐅᓯᒪᒡᓗᓂ ᑕᐃᒃᑯᓄᖓ. 

 

ᑖᓐᓇ ᐊᑐᖅᑕᐅᑦᑎᐊᒐᓱᑦᑐᖅ, ᑖᒃᑯᐊ ᐱᓕᕆᕝᕕᕈᔪᐃᑦ ᐃᑲᔪᖅᑎᒋᖃᑦᑕᖅᑕᕗᑦ ᐃᓄᐃᑦ ᐅᖃᐅᓯᖏᓐᓂᑦ 

ᐊᑐᒃᑲᓐᓂᖁᒡᓗᑎᓗ, ᐊᒻᒪ ᐅᕙᑦᑎᓐᓄᑦ ᑐᑦᑕᕐᕕᖃᖅᖠᐊᖅᖢᑎᒃ ᖃᓄᖅ ᐅᖃᐅᓯᕐᒥᑦ ᐊᑐᕆᐊᖃᕌᖓᑕ ᐃᓄᒃᑎᑐᑦ, 

ᐃᓄᒃᑎᑐᑐᐊᖑᖏᑦᑐᖅ ᐱᓕᕆᐊᖃᖃᑦᑕᕐᒥᒻᒪᑕ ᖃᓪᓗᓈᑎᑐᒡᓗ ᐅᐃᕖᑎᑐᒡᓗ ᐅᖃᐅᓯᕐᓂᑦ. 

 

ᐃᖅᑲᓇᐃᔭᖃᑎᒌᖃᑦᑕᕆᒡᓗᑕ ᐃᓐᓇᕐᓂᑦ, ᐊᒻᒪ ᐊᓯᖏᓐᓂᑦ ᓲᕐᓗ ᐃᖅᑲᓇᐃᔭᕐᕕᖕᓂᑦ ᐊᒻᒪ Stakeholdersᕈᔪᐃᑦ 

ᑖᒃᑯᓂᖓ ᓴᙱᓕᖅᑎᒋᐊᒃᑲᓐᓂᖅᖢᑕ ᐊᑐᖅᑕᐅᖃᓐᓂᖁᔨᒡᓗᑕ ᐃᓄᐃᑦ ᐅᖃᐅᓯᖓ, ᐱᖅᑯᓯᖓᓂᒡᓗ, ᐊᒻᒪ 

ᐊᐅᓚᓂᕆᖃᑦᑕᖅᑕᖏᑦ ᒐᕙᒪᒃᑯᓐᓂ, ᓄᓇᕗᑦ ᒐᕙᒪᒃᑯᓐᓂᓕᒫᖅ ᑕᒪᒃᑯᓂᖓᓗ ᐃᖅᑲᓇᐃᔭᕐᕕᖕᓂ.  

 

ᑖᓐᓇ ᐱᒻᒪᕆᐅᑎᑕᐅᔪᖅ, ᐃᑲᔪᖅᑎᒌᓪᓚᑦᑖᕐᓂᖃᖃᑦᑕᖅᑐᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑖᒃᑯᓂᖓ, ᐊᒻᒪᓗ 

ᑐᕌᒐᖃᒡᓚᕆᒃᓱᑎᒃ ᑖᔅᓱᒧᖓ ᐃᑲᔪᖅᑎᒌᑦᑕᒧᑦ, ᑮᓇᐅᔭᖅᑑᑎᖏᓐᓄᒡᓗ ᑖᒃᑯᓄᖓ ᐸᕐᓇᐅᑎᒋᔭᐅᓪᓚᑦᑖᖅᖢᓂ 

ᑖᒃᑯᓄᖓ. ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ. ᑖᒃᑯᐊ ᐊᐱᖅᑯᑎᔅᓴᓕᒫᑦ ᑐᙵᕕᖃᖅᑰᕐᒪᑕ 

ᑕᕝᕙᓂ. ᐃᑲᔪᖃᑎᒌᑦᑕ ᑖᓐᓇ ᓇᓗᓇᐃᖅᓯᒍᑕᐅᒻᒪᑦ ᑕᕝᕙᓂ ᒪᓕᒐᓕᐅᕐᕕᐅ ᓴᐃᕙᖓᓐᓂ, ᑕᓐᓇ ᐱᔾᔪᑎᒋᓪᓗᒍ 

ᐃᔅᓯᕙᐅᑖᖅ, ᐊᐱᖅᓱᕈᑎᒋᒐᒃᑯ.  

 

ᐅᓇ ᐊᐱᕆᔾᔪᑎᒋᔪᒪᓕᕐᒥᔭᕋ, ᖃᓄᐃᓕᖓᓕᕐᒪᖔᖅ ᑕᕝᕙᓂ ᐃᑲᔪᖃᑎᒌᑦᑕ ᐃᓗᐊᓂ ᑕᖅᑲᒃᑯᐊ 

ᑐᑭᓯᐅᒪᑦᑎᐊᖁᒡᓗᒋᑦ. 

 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᔭᐅᓪᓗᑎᒃ ᐃᓅᓱᑦᑐᐃᑦ ᐱᓕᕆᖃᑕᐅᓂᖏᓐᓄᑦ ᓄᓇᓕᓐᓄᑦ, ᓲᕐᓗ ᐃᓚᒋᔭᐅᓗᑎᒃ ᐊᒻᒪᓗ ᑖᒃᑯᐊ ᑖᒃᑯᓄᖓ 

ᑐᕌᖓᔪᐃᑦ ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ ᐃᓅᓱᑦᑐᐃᑦ. 

 

ᑖᓐᓇ ᐃᓐᓇᕐᓂᑦ ᐃᓚᓕᐅᔾᔨᒌᕚ ᑕᐃᓐᓇ ᓯᕗᓪᓕᖅ ᐊᐱᖅᑯᑎᒋᖅᑲᐅᔭᕋᓕ ᐃᓐᓇᓂᑦᑕᐅᖅ ᐃᓚᓕᐅᔾᔨᒻᒪᑦ 

ᑐᙵᕕᐅᓂᐊᖅᑐᓂᑦ ᑖᒃᑯᓄᖓ ᑮᓇᐅᔭᖅᑐᓂᐊᖅᑐᓄᑦ, ᒫᓐᓇ ᑐᔅᓯᕋᐅᑎᒋᔭᖓᓄᑦ ᒥᓂᔅᑑᑉ ᑖᔅᓱᒧᖓ 

ᐃᓕᖅᑯᓯᓕᕆᓂᕐᒧᑦ ᐱᓗᐊᖅᑐᒥᑦ. 

 

ᑖᓐᓇ ᐊᐱᖅᑯᑎᒋᔭᕋ, ᖃᓄᖅ ᑕᐃᒪ ᐃᓅᓱᑦᑐᐃᑦ ᑲᒪᖃᑕᐅᓂᖅᐸᑦ ᑕᕝᕙᓂ ᓄᓇᖓᑕ ᐃᓗᐊᓂ 

ᖃᓄᐃᖏᑦᑎᐊᕆᐊᖃᕐᓂᖏᑦ ᐃᓅᓱᑦᑐᐃᑦ ᐱᓪᓗᒋᑦ? ᑕᓐᓇ ᐃᑲᔪᖃᑎᒌᒥ ᐅᖃᖅᓯᒪᒻᒪᑦ ᑕᐃᓛᒃ 

ᐊᑯᓪᓕᖅᐹᖑᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᑯᓄ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᒻ. 

(ᑐᓵᔨᑎᒎᙱᑦᑐᖅ) ᐅᖃᑦᑎᐊᑲᓐᓂᕐᓗᒍ ᐃᑲᔪᖅᑎᒌᑦᑕ, ᑕᐃᒪᐃᓕᖓᒻᒪᑦ ᐃᑲᔪᖃᑎᒌᑦᑕᐅᖏᖦᖢᓂ, ᐃᑲᔪᖅᑎᒌᑦᑕ. 

 

ᑖᓐᓇ ᐊᑐᖅᑕᐅᕙᒡᓕᐊᑲᓐᓂᖅᑐᖅᑕᐅᖅ ᑖᒃᑯᐊ ᐱᓇᓱᒍᑕᐅᕙᑦᑐᑦ ᐃᑲᔫᑏᑦ ᐊᐃᑦᑑᑏᑦ ᑮᓇᐅᔭᖅᑐᕐᒧᑦ 

ᑐᒃᓯᕋᕐᓂᕐᒥᑦ ᓴᒻᑭᔮᖅᑎᑦᑎᒪᑕ ᑖᒃᑯᓂᖓ ᐃᓐᓇᕐᓄᒡᓗ ᒪᒃᑯᑐᓄᑦ ᑮᓇᐅᔭᓂᑦ ᐱᓇᓱᕈᑎᓂᑦ, 

ᐃᓕᓐᓂᐊᕈᑎᒃᓴᑲᓐᓂᕐᓂᒡᓕᒎᖅ ᐱᑕᖃᐅᑦᑎᑦᑎᕙᒃᖢᑎᒃ.  

 

ᑖᓐᓇ 2026-2027 ᐸᕐᓇᒍᑕᐅᓂᐊᖅᑐᖅ ᐅᖃᐅᓯᕆᓂᐊᖅᑕᕋ ᖃᓪᓗᓈᑎᑐ (ᑐᓵᔨᑎᒍᑦ) ᑖᓐᓇ ᐱᓕᕆᕝᕕᒻᒥ 

ᐅᖃᖃᑎᖃᕐᓗᑎᑦ ᓯᓚᑎᑦᑎᓐᓂ ᐅᖃᖃᑎᖃᕐᓗᑎᑦ ᑐᓂᔭᐅᕙᑦᑐᓄᑦ ᑐᓂᕐᕈᓯᐊᕙᑦᑐᓄᑦ ᐊᑐᐊᒐᐃᑦ 

ᐱᕚᓪᓕᖁᓪᓗᒋᑦ ᓄᓇᓖᑦ ᐊᑐᐃᓐᓇᖃᖅᐸᓐᓂᖏᑦ ᑮᓇᐅᔭᖃᖅᑎᑕᐅᓂᕐᒧᑦ ᐃᓕᖅᑯᓯᓕᕆᔨᒃᑯᓐᓂ. 

(ᑐᓵᔨᑎᒎᖏᑦᑐᖅ) ᑖᓐᓇ ᑕᕝᕙ ᑐᕌᒐᒋᔭᐅᓇᓱᒡᓚᕆᖅᖢᓂ ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᐊᑎᖁᑎᓐᓃᒻᒥᔪᖅ ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 2026-2030 ᐸᕐᓇᐅᑏᑦ ᐅᖃᖅᓯᒪᕗᑦ, 

ᓯᕗᓪᓕᐅᔾᔭᐅᔪᑦ ᐃᓚᖓᓐᓂ 2026-2027ᒥ ᓄᑖᙳᕆᐊᕆᓗᑎᒃ ᐊᙱᕈᒻᒥᒃ ᑐᑭᓯᐅᒪᖃᑎᒌᓐᓂᕐᒧᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ, ᐊᒻᒪ ᐃᓄᐃᑦ ᑕᐃᒎᓯᖏᓐᓂᑦ ᑕᐃᒎᓯᓕᐅᖅᑎᒃᑯᓐᓂᑦ ᐋᖅᑮᓕᕐᓗᑎᓪᓗ 

ᐱᓕᕆᖃᑎᒌᓪᓚᑦᑖᓕᕐᓗᑎᒃ. 

 

ᐃᓄᑦᑐᑦ ᐱᕙᓪᓕᐊᓂᖓᓄᑦ ᐊᑐᖅᑕᐅᓂᖓᓄᓪᓗ, ᖃᖓᒃᑯᖅᑭᐊᖓᐃ ᓂᕆᐅᒋᔭᐅᕙ ᐱᐊᓂᑦᑕᐅᔪᒫᕐᓂᖓᓂᑦ 

ᑕᒪᒻᓇ ᐃᖅᑲᓇᐃᔮᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᔅᑕ ᑯᓄ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ 

ᒪᓕᒐᓕᐅᖅᑎᐅᑉ. ᓄᑖᖑᕆᐊᕋᓱᒍᒫᖅᑕᕗᑦ ᐊᖏᕈᑎᐅᔪᖅ ᑐᑭᓯᐅᒪᖃᑎᒌᓐᓂᕐᒧᑦ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ 

ᐃᓄᐃᑦ ᑕᐃᒎᓯᖏᑦ ᑕᐃᒎᓯᓕᐅᖅᑎᒃᑯᑦ ᑲᒪᒋᔭᒃᓴᓄᑦ ᐋᖅᑭᑦᑕᐅᓗᑎᒃ, ᐊᒻᒪᓗ ᐋᖅᑭᓪᓚᑦᑖᓕᕐᓗᑎᒍ 

ᐱᓕᕆᖃᑎᒌᑉᐸᓐᓂᕗᑦ ᐃᓄᐃᑦ ᐱᕙᓪᓕᐊᓂᖓᓄᑦ ᐃᓅᓱᑦᑐᓪᓗ. 

 

ᒫᓐᓇ ᐃᖅᑲᓇᐃᔮᖑᔪᖅ ᓱᓕ, ᖃᖓᓪᓚᑦᑖᒃᑯᑦ ᑭᒡᓕᓕᐅᕆᓯᒪᙱᑦᑐᑦ ᐱᔭᕇᕝᕕᔅᓴᒥᓐᓃᑦ. 

ᐱᓕᕆᖃᑎᒌᖃᑦᑕᖅᓱᑎᒃ, ᐃᖅᑲᓇᐃᔮᖑᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᒥᔅᑕ ᐊᑕᒍᑦᑖᓗᒃ, ᑲᔪᓯᒋᑦ. 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᑕᐃᒎᓯᓕᐅᖅᑏᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᒥᑦ 

ᐃᕕᖅᑎᕙᒻᒪᑕ.  

 

ᖃᑦᓯᑦ ᑕᐃᒪ ᒫᓐᓇ ᐃᓄᐃᑦ ᐃᖅᑲᓇᐃᔭᖅᑏᑦ ᐅᑕᖅᑭᕙᑦ ᕿᒥᕐᕈᔭᐅᓂᑦᓴᒥᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᑕᒍᑦᑖᓗᒃ. ᒥᓂᔅᑕ ᑯᓄ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᒻᒪᒍ. ᑖᓐᓇ ᐊᐱᖅᑯᑕᐅᓕᕐᒥᒻᒪᑦ ᐃᑉᐸᑦᓴᖅ ᐊᐱᖅᓱᕐᓇᐅᑎᓪᓗᒍ, 137−ᖑᕗᑦ ᐅᑕᖅᑭᔪᑦ ᓱᓕ 

ᖃᐅᔨᓴᖅᑕᐅᒍᒪᓯᒪᔪᑦ ᓄᓇᕗᒻᒥ, ᓄᓇᕘᓗᑦᑖᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᐊᑎᖁᑎᖃᖏᑕᐃᓐᓇᕋᒪ. ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ. 

ᒥᔅᑕ ᖃᑉᓗᑦᓯᐊᖅ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ ᑎᑎᕋᖅᓯᒪᔮ 2026-2030 ᐸᕐᓇᐅᑎᓂ 

ᐅᖃᖅᓯᒪᒻᒪᑕ, ᓯᕗᓪᓕᐅᔾᔭᐅᔪᑦ ᐃᓚᖓᓐᓂ 2026-2027ᒧᑦ, ᐅᖃᖃᑎᖃᖅᐸᓪᓕᐊᓕᕐᓗᑎᒃ ᐃᓄᐃᑦ 

ᐃᑦᑕᕐᓂᓴᓕᕆᔨᒃᑯᖏᓐᓂ, ᐃᓄᐃᑦ ᑎᒥᖁᑎᖏᓐᓂᑦ, ᐊᓯᖏᓐᓂᓪᓗ ᓯᓚᑎᑦᑎᓐᓂᑦ ᑲᑐᔾᔨᖃᑕᐅᔪᓂᑦ 

ᓄᑖᙳᕆᐊᖅᑕᐅᒐᔭᖏᒃᑲᓗᐊᕐᒪᖔᑕ ᑕᐃᒪᖓᓂᑦ ᐱᑐᖃᕐᓂᑦ ᐅᓂᒃᑳᓄᑦ ᐱᖁᔭᐅᔪᒥᑦ.  

 

ᓇᓪᓕᐊ ᐃᓄᐃᑦ ᑎᒥᖁᑎᖏᑦ ᓯᓚᑎᑦᑎᓐᓂᐅᑦᑐᓪᓗ ᐅᖃᖃᑎᒋᔪᓛᓐᓂᐊᕋᓱᒋᕕᓯᐅᒃ?  

ᖃᑦᓯᑦ ᑕᐃᒪ ᒫᓐᓇ ᐃᓄᐃᑦ ᐃᖅᑲᓇᐃᔭᖅᑏᑦ ᐅᑕᖅᑭᕙᑦ ᕿᒥᕐᕈᔭᐅᓂᑦᓴᒥᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᑯᓄ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᖅᑯᓯᓕᕆᔨᒃᑯᑦ ᒪᓐᓇ ᐃᓄᐃᑦ ᑕᐃᒎᓯᖏᑦ 

ᑕᐃᒎᓯᓕᐅᖅᑎᑯᓐᓂᑦ ᐅᖃᖃᑎᖃᖅᐳᑦ, ᐃᓄᐃᑦ ᐃᑦᑕᕐᓂᓴᓕᕆᔨᒃᑯᓪᓕ ᑖᒃᑯᑑᖏᑦᑐᑦ ᐊᓯᖏᑦᑕᐅᖅ ᐃᓄᐃᑦ 

ᑎᒥᖁᑎᖏᑦ ᐱᖃᑕᐅᒻᒥᔪᑦ, ᑐᙵᕕᒃᑰᒍᑎᒃ, ᕿᑭᖅᑕᓂᒃᑯᑦ, ᑖᑉᑯᐊ ᑕᕝᕙ ᐃᖅᑲᓇᐃᔭᖃᑎᒌᑉᐳᑦ 

ᐃᓕᖅᑯᓯᓕᕆᔨᒃᑯᓐᓂᑦ. ᖁᔭᓐᓇᒦᒃ,  ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᑲᔪᓯᒋᑦ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᓪᓚᑦᑖᑦ ᐊᓯᔾᔨᕈᑎᐅᕙᑦ ᐱᑐᖃᕐᓄᑦ ᐱᖁᔭᖅ 

ᐃᓱᒪᔅᓴᖅᓯᐅᕈᑎᖃᖅᐱᓰ ᐃᓕᖅᑯᓯᓕᕆᔨᒃᑯᓐᓂ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᑯᓄ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᒫᓐᓇ ᕿᒥᕐᕈᓕᑕᐃᓐᓇᖅᐸᕗᑦ, ᐱᖁᔭ 

ᕿᒥᕐᕈᓯᓐᓇᕐᓗᒋᑦ ᓇᓗᓇᐃᕈᒫᖅᑐᖅ ᑭᓱ ᐊᓯᔾᔨᔭᕆᐊᖃᓛᕐᒪᖔᑕ, ᐃᓱᒪᓕᐅᕈᑕᐅᓛᖅᑐᒥᑦ ᑭᖑᓪᓕᕐᒥ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓄ. ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ (ᑐᓵᔨᑎᒍᑦ): ᓇᓕᐊᑦ ᓄᓇᓖᑦ ᐃᓄᐃᑦ ᐅᖃᐅᓯᓕᕆᓂᕐᒧᑦ ᑕᐃᒎᓯᓕᐅᖅᑎᒃᑯᑦ ᑕᒪᒃᑯᓇᖓᑦ 

ᐅᕐᓂᕈᑎᕙᓪᓕᐊᒍᒫᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᑯᓄ. 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᕼᐃ. ᓇᓪᓕᐊᒃ ᐱᓕᕆᔨᓄᑦ 

ᐊᐱᖅᑯᑎᒋᒃᑲᓐᓂᕋᔭᕈᕕᐅᒎᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒋᒃᑲᓐᓂᕆᑦ ᒥᔅ ᐊᖑᑎᐊᓗᒃ, ᐊᐱᖅᑯᑎᒋᓵᖅᑕᕐᓂᑦ. 

 

ᐊᖑᑎᐊᓗᒃ (ᑐᓵᔨᑎᒍᑦ): ᓇᓕᐊᑦ ᓄᓇᓖᑦ ᐃᓄᐃᑦ ᐅᖃᐅᓯᓕᕆᓂᖅ ᑕᐃᒎᓯᓕᕆᓂᒃᑯᑦ ᐅᐸᒍᒫᕐᓂᐊᖅᐸᖏᑦ 

ᐅᕐᓂᕈᑎᒍᒫᖅᐸᖏᑦ ᑕᒪᒃᑯᐊ ᐱᔭᒃᓴᑦ ᐱᓪᓗᒋᑦ ᐃᓄᐃᑦ ᑕᐃᒎᓯᓕᐅᖅᑏᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓄ, ᓇᓪᓕᐊᖑᕙᑦ ᓄᓇᓖᑦ ᐃᓄᑦ ᑕᐃᒎᓯᓕᐅᖅᑎᒃᑯᓐᓂᑦ ᐅᐸᑦᑕᐅᔪᒫᕐᓂᐊᖅᐸᑦ 

ᐱᔭᕇᖅᑕᐅᓗᑎᒃ ᑕᒪᒃᑯᐊ ᕿᒥᕐᕈᓂᐅᒍᒫᕐᓂᐊᖅᑐᑦ ᐅᖃᑦᓯᐊᕈᓐᓇᖅᑐᖃᕆᐊᖓᓂᒃ ᐃᓄᑦᑎᑐᑦ, ᐃᓛᒃ 

ᐅᖃᐅᓯᖅᑕᕆᔭᐅᔪᓂᑦ. ᒥᔅᑕ ᑯᓄ, ᑲᔪᓯᒋᑦ. 

 

ᐊᖓᔪᖅᑳᖅ ᐳᕋᐃᔭᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ. ᒪᒥᐊᓇᖅ ᓇᓗᓇᖅᓯᓵᕐᒪᑦ. 

ᐃᓄᐃᑦ ᑕᐃᒎᓯᓕᐅᖅᑎᒃᑯᑦ ᓄᓇᓕᓐᓄᑦ ᐅᐸᑉᐸᙱᑦᑐᑦ, ᖃᕆᑕᐅᔭᒃᑯᑦ ᖃᐅᔨᓴᕐᓂᖃᓲᖑᔪᑦ ᑭᒃᑯᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓄᒃ. ᑲᔪᓯᒋᑦ ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᖃᐅᓯᓕᕆᓂᕐᒦᑦᑐᒍᑦ F-4ᒦᑦᑐᒍᐃᓛᒃ ᓱᓕ. ᐅᖃᐅᓯᓕᕆᓂᕐᒨᖓᓴᕐᒪᑦ 

ᑕᐃᒪᒎᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒍᒪᑐᐃᓐᓇᖅᑐᓯ 15 ᒥᓂᑦᓯᒥᒃ 12-ᒧᐊᖅᐸᑦ ᒪᓕᒐᖅ ᒪᓕᑦᑐᒋᑦ 

ᐱᔭᕇᕐᓗᑕ ᐅᓂᒃᑳᕆᐊᖃᕐᓂᐊᕋᑦᑕ, 15 ᒥᓂᓯᒥᑦ ᓱᓕ ᐊᐱᖅᑯᑎᑦᓴᖃᕆᐊᖃᕐᓂᐊᕋᑦᑕ, ᑭᐅᔭᐅᕙᓪᓗᑕᓗ. 

ᐊᐱᖅᑯᑎᑦᓴᖃᖅᑐᖃᕈᓐᓃᖅᐸᑦ ᑖᒃᑯᓄᖓ ᑮᓇᐅᔭᓕᕆᔨᑦ.  

 

ᒪᓕᒐᓕᐅᖅᑎᑦ ᐊᖏᖅᐹᑦ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓕᕆᔨᖓᑦ ᑲᑎᑦᑐᒍ ᐊᐅᓚᔾᔪᑎᓄᑦ $5,504,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᒐᒧᐊᕐᓗᓯ F-5. ᕿᒥᕐᕈᓂᐊᓕᕐᒥᔭᕗᑦ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᖏᑦ. 

ᒪᓕᒐᓕᐅᖅᑎᑦ ᐊᐱᖅᑯᑎᑦᓴᖃᖅᐸᑦ? ᒥᓂᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ (ᑐᓵᔨᑎᒍᑦ) ᐱᓕᕆᕕᓯ ᐊᖏᖅᑕᐅᓯᒪᔪᖁᑎᖓ 2024-2026 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᓇᓗᓇᐃᖅᓯᓯᒪᒻᒪᑕᒎᖅ ᐱᓕᕆᕕᓯ ᕿᒥᕐᕈᔭᐅᒃᑲᓐᓂᕆᐊᖃᓕᕐᖓᑕ 

ᐃᓄᐃᓐᓇᖅᑐᑦ ᐆᒻᒪᕆᐊᖅᑎᑦᑎᓂᕐᒧᑦ ᐱᓕᕆᔨᒋᔭᖏᑦ.  

 

ᑖᒃᑯᐊᓗ ᓄᑖᓂᒃ ᐃᖅᑲᓇᐃᔮᑦ ᓇᓗᓇᐃᖅᑐᕈᑎᖏᓐᓂᒡᒎᖅ ᐱᓕᕆᐊᖃᕐᖓᑕ ᐃᓄᐃᓐᓇᖅᑐᑦ ᐅᖃᐅᓯᖏᓐᓂᒃ 

ᐆᒻᒪᕆᐊᖅᑎᑦᑎᓂᕐᒧᑦ ᐱᔾᔪᑎᖃᖅᑐᓂ ᐱᓕᕆᐊᔅᓴᕆᒐᔭᖅᑕᖏᓐᓂᒃ. ᐃᖅᑲᓇᐃᔮᖓᓗ ᕿᒥᕐᕈᔭᐅᒐᔭᕐᖓᑦ. ᑖᔅᓱᒪ 

ᕿᒥᕐᕈᓂᐅᔫᑦ, ᑖᓐᓇ ᕿᒥᕐᕈᓂᐅᔪᖅ ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᑯᓄ. 

 

ᐊᖓᔪᖅᑳᖅ ᐳᕋᐃᐊᓐ ᑯᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᑖᓐᓇ ᑐᕇᓴ ᕼᐃᐅᔅᒧᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ, ᒥᔅ ᕼᐅᐃᔅ. 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕆᐊᑭᑦᑑᓯᒪᙱᒻᒪᑦ ᐱᔭᕆᐊᑐᔫᓪᓗᓂᓗ ᐃᖅᑲᓇᐃᔭᖅᑎᓄᓪᓗ 

ᐊᒃᑐᐊᓪᓗᓂ ᐃᖅᑲᓇᐃᔭᖅᑎᑭᒃᓴᕐᓂᕐᒧᓪᓗ ᐊᒃᑐᐊᒋᓪᓗᓂ.  

 

ᑕᐅᑐᙳᐊᓚᐅᖅᓯᒪᒐᓗᐊᕋᑦᑕ ᐃᒪᓐᓇ ᐃᑲᔪᖅᓱᐃᓂᒃᑯᑦ ᐊᔭᐅᖅᑐᐃᒃᑲᓐᓂᕐᓂᒃᑯᑦ ᐃᓄᐃᓐᓇᖅᑐᑦ ᐅᖃᐅᓯᖓ 

ᒐᕙᒪᒃᑯᓐᓂ ᐋᖅᑭᒋᐊᕈᓐᓇᕐᒪᖔᑦ ᐃᖅᑲᓇᐃᔭᖅᑎᖏᑦ.  

 

ᒫᓐᓇ ᐃᖅᑲᓇᐃᔭᖅᑎᖃᖅᖢᑕ ᐊᑕᐅᓯᕐᒥ ᑕᐃᑲᓂ ᖁᕐᓗᖅᑑᑉ ᐊᓪᓚᒡᕕᖓᓂ ᑖᔅᓱᒥᖓ ᑲᒪᓂᐊᖅᑐᖅ ᓄᓇᓖᓪᓗ 

ᖁᕐᓗᖅᑑᕐᒥᐅᑦ, ᐃᖃᓗᒃᑑᑦᑎᐊᕐᒥᐅᑦ ᐃᓄᐃᓐᓇᖅᑐᑦ ᐅᖃᓪᓚᓲᑦ ᑕᑎᖃᕐᓂᐊᖅᖢᓂ.  

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒡᓗ ᑕᑎᖃᕐᓂᐊᖅᑐᒥᒃ ᖃᓄᖅ ᐅᕙᒍᑦ ᒐᕙᒪᒃᑯᑦ ᓴᖅᑮᒃᑲᓐᓂᕈᓐᓇᖅᐱᑕ, 

ᖃᓄᖅᑑᒃᑲᓐᓂᕈᓐᓇᖅᐱᑕ ᐅᕝᕙᓘᓐᓃᑦ ᑖᒃᑯᐊ ᖃᓄᖅᑑᒃᑲᓐᓂᕈᓐᓇᖅᐸᑦ ᓄᓇᓕᖕᓂ ᐱᓕᕆᒻᒪᕆᐅᔪᑦ ᐃᓄᐃᑦ 

ᐃᓄᐃᓐᓇᖅᑐᑦ ᐅᖃᐅᓯᓂᒃ ᐱᓕᕆᔪᑦ. ᑐᑭᓕᐅᕆᔨᕗᑦ ᐃᓄᐃᓐᓇᖅᑐᑦ ᖃᔅᓰᓐᓇᑯᓘᓕᕐᒪᑕ ᒪᓕᒃᑕᐅᙱᖦᖢᑎᒡᓗ 

ᐃᓕᓐᓂᐊᖅᑐᓄᑦ ᑐᑭᓕᐅᕆᓂᕐᒧᑦ.  

 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᓴᖅᑭᔮᖅᑎᑦᑎᔫᖑᒐᓗᐊᑦ ᐃᓕᓐᓂᐊᕈᓐᓇᖅᑎᑦᑎᓪᓗᑎᒃ ᑐᑭᓕᐅᕆᔨᒃᓴᓂᒃ, ᑐᓵᔨᒃᓴᓂᒃ. 

ᑕᕝᕘᓇ ᓴᖅᑮᓯᒪᙱᓕᕐᒪᑕ ᐃᓄᐃᓐᓇᖅᑐᑦ ᐅᖃᓪᓚᒍᓐᓇᖅᑐᓂᒃ. ᐃᓱᒫᓗᖕᓇᖅᑐᒦᓐᓂᖓᓂᒃ ᑖᓐᓇ 

ᐅᖃᐃᓐᓇᖅᐸᒃᑕᕗᑦ ᐃᓱᒫᓗᖕᓇᖅᑐᒦᒻᒪᑦ ᐅᖃᓪᓚᒍᓐᓇᖅᑐᓪᓗ ᐅᓄᕈᓐᓃᖅᐸᓪᓕᐊᓪᓗᑎᒃ.  

 

ᑭᓯᐊᓂ ᐊᐃᑦᑑᑎᒃᑯᑦ ᐊᖏᕈᑎᒃᑯᑦ ᓄᓇᓕᖕᓂ ᑮᓇᐅᔭᖃᖅᑎᑦᑎᖃᑦᑕᕋᑦᑕ ᑕᕝᕘᓇ ᐋᖅᑭᒃᐸᓪᓕᐊᔫᒐᓗᐊᖅ ᐊᒻᒪ 

ᓴᖅᑮᓂᐊᕆᓪᓗᑕ ᐃᓕᓐᓂᐊᖅᑎᑦᑎᓲᖑᒐᑦᑕ ᒐᕙᒪᐅᑉ ᐃᖅᑲᓇᐃᔭᖅᑎᖏᓐᓂᒃ ᐃᓄᒃᑐᑦ. ᓂᐅᕕᕐᓂᒃᑯᑦ 

ᐊᑐᖅᑕᐅᕙᒃᑐᒥᒃ ᓴᖅᑭᑦᑎᓂᐊᕐᒥᔪᒍᑦ ᐃᓄᒃᑐᑦ ᐃᓕᓴᐃᔪᓐᓇᖅᑐᑦ ᐊᒻᒪ ᐃᓄᐃᓐᓇᖅᑐᑦ 

ᓴᖅᑭᔮᒃᑲᓐᓂᕈᓐᓇᕐᓂᖓᓂᒃ ᕿᓂᕐᓂᐊᖅᑐᒍᑦ ᐊᒻᒪ ᐅᐃᕖᑐᓪᓗ. 

 

ᑕᐃᓐᓇ ᐋᖅᑭᒍᒪᓚᐅᖅᓯᒪᔭᕗᑦ ᐃᖅᑲᓇᐃᔭᖅᑎᖃᓕᖅᖢᓂ ᖁᕐᓗᖅᑑᕐᒥ ᐱᓕᕆᔨᐅᓂᐊᖅᑐᒥᒃ ᑖᔅᓱᒥᖓ 

ᖃᓄᒃᑲᓐᓂᖅ ᕿᒥᕐᕈᒃᑲᓐᓂᕈᓇᕐᒪᖔᑦᑕ, ᖃᓄᒃᑲᓐᓂᖅ ᓴᖅᑭᔮᖅᑎᑦᑎᒃᑲᓐᓂᕈᓐᓇᕐᒪᖔᑦᑕ ᑭᓯᐊᓂ ᐅᕘᓇ 

ᐅᖄᓚᐅᑎᕋᓛᒃᑯᑦ ᖃᕆᓴᐅᔭᒃᑯᓪᓗ ᐃᓄᐃᓐᓇᖅᑐᑦ ᑭᓇᑐᐃᓐᓇᑦᑎᐊᖅ ᐊᑐᕈᓐᓇᖅᓯᔪᖅ 

ᐃᓕᓐᓂᐊᕈᒪᓐᓂᕈᓂᓘᓐᓃᑦ ᑕᑯᒋᐊᕈᒪᓐᓂᕈᓂᓘᓐᓃᑦ ᖃᓄᖅ ᐅᓇ ᐃᓄᐃᓐᓇᖅᑐᑦ ᐅᖃᖅᑕᐅᓲᖑᕙ, 

ᐃᓄᒃᑑᕈᑎᒃᑯᑦ ᑖᓐᓇ ᖃᐅᔨᓴᖅᑕᐅᔪᓐᓇᑦᑎᐊᓕᕐᒥᔪᖅ. 

 

ᑕᒪᒃᑯᐊ ᑕᕝᕙ ᐋᖅᑭᒃᓱᖅᓯᒫᕐᔪᒃᑕᕗᑦ. ᑐᑭᓕᐅᕆᔨᖃᖦᖤᑐᐊᕋᑦᑕ ᒫᓐᓇ ᖁᕐᓗᖅᑑᕐᒥ ᑕᒪᒃᑯᓄᖓ 

ᐃᑲᔪᖅᑐᒻᒪᕆᐅᓚᐅᖅᑐᖅ ᓴᖅᑮᓂᖅ ᖃᕆᓴᐅᔭᕋᓛᒃᑯᑦ ᐃᓄᒃᑑᕈᑏᑦ ᓴᖅᑮᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ Hᐃᐅᔅ. ᒫᓐᓇ ᐃᓕᓴᕆᓕᕐᒥᔭᕋ, ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᐊᔭᒨᓪᓚᕆᓕᕐᖓᑦ ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᖁᔨᓕᕐᓗᖓ.  

 

ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐱᖁᔨᕗᖔᕈᑎᑕᖃᓕᕐᖓᑦ ᐊᐃᕙᒍᑎᔅᓴᐅᒐᓂᓗ. ᓈᒻᒪᔅᓴᖅᑐᐃᑦ 

ᐱᖁᔨᕗᖔᕈᑎᒥᒃ? ᓈᒻᒪᓴᙱᑦᑐᑦ? ᐱᖁᔨᕗᖔᕈᑎ ᑲᔪᓯᕗᖅ.  

 

ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ. ᐆ, ᒪᒥᐊᓇᖅ, ᐃᖅᓱᑦᑏ, ᐱᓕᕆᔨᖏᑦ 

ᐊᓂᑎᓚᐅᕐᒥᒃᑭᑦ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᑦ 11:51 ᐊᒻᒪᓗ ᐃᒡᓗᒥ ᐃᒃᓯᕙᓂᖅ ᐱᒋᐊᖅᑐᖅ 11:52 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ, ᒪᓕᒐᓕᐅᖅᑎ ᐲᑕᓴᑦ.  



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᐱᖁᔭᔅᓴᖅ – 1, 

ᐱᕙᓪᓕᐊᓂᕋᖅᓯᒪᒍᓐᓇᖅᓯᒐᒃᑭᑦ. ᐊᒻᒪ ᐅᓂᒃᑳᖏᑦ ᑲᑎᒪᔨᕋᓛᑦ ᐊᖏᖅᑕᐅᖁᓪᓗᒋᑦ ᐱᒋᐊᖅᑎᑦᑎᕗᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕙ? ᒥᔅᑕ ᓯᒪᐃᓚᒃ. ᐱᖁᔨᕗᖔᕈᑎᒥᒃ ᓂᕈᐊᓚᐅᕐᒥᒋᔅᓯᑦ.  

ᓈᒻᒪᒃᓴᖅᑐᑦ? ᓈᒻᒪᒃᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᑦᑕ ᓈᓴᐅᑎᖓ – 21, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 22 – ᑲᑎᒪᔾᔪᑎᒃᓴᑦ. 

ᐊᓪᓚᑦᑎᒻᒪᕆᒃ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ)ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᖅᑲᐃᑎᑦᑎᒋᐊᑐᐃᓐᓇᕐᓗᖓ 

ᒪᓕᒐᓕᐅᖅᑎᓕᒫᑦ ᑲᑎᒪᓂᐊᖅᑐᑦ 1:30-ᐸᑦ, ᓇᓄᖅ ᑲᑎᒪᕕᒻᒥ. ᐊᒻᒪᓗᑦᑕᐅᖅ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓕᕆᓪᓗᑎᑦ ᑭᖑᓂᑦᑎᐊᖓᓂ ᑕᐃᑲᓂᔅᓴᐃᓐᓇᖅ ᑲᑎᒪᕕᒻᒥ.  

 

ᐊᒻᒪᓗᑦᑕᐅᖅ ᑐᓴᖅᑕᐅᑎᑦᑎᒍᒪᔪᖓ ᑲᑎᒪᔪᓕᕆᔨᒃᑯᑦ ᖃᐅᑉᐸᑦ ᐅᓐᓄᓴᒃᑯᑦ 1:30-ᒥ ᑲᑎᒪᓛᕐᒥᒻᒪᑕ 

ᑕᐃᑲᓂᔅᓴᐃᓐᓇᖅ, ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᐃᑦ ᔫᓂ 8-ᒧᑦ: (ᑐᓵᔨᑎᒎᕈᓐᓃᖅᑐᖅ) 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᕕᓂᕐᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᓄᑦ ᑐᒃᓯᕋᐅᑏᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 



ᐅᓪᓗᑐᐃᓐᓇᖅ, ᔫᓂ 05, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᑖᓐᓇ ᑲᑎᒪᕕᐅᑉ ᐃᓪᓗᐊᓗᖓ ᐅᓪᓗᒥ ᐅᒃᑯᐊᕆᕗᖅ. ᐱᒋᐊᒃᑲᓐᓂᓛᕆᓪᓗᑕ 

ᑲᑎᒪᓂᕐᒥᒃ ᓇᒡᒐᔾᔭᐅᖑᓕᖅᐸᑦ, ᔫᓂ 8, ᓯᕿᙳᔭᖅ 1:30-ᒨᖅᐸᑦ ᐅᓐᓄᓴᒃᑯᑦ. ᐃᖅᓱᑦᑏ.  

 

>>ᐃᒡᓗᒥ ᐃᒃᓯᕙᓂᖅ ᓄᖅᑲᖅᑐᖅ 11:55ᒧᐊᖅᑎᓪᓗᒍ



 

 

 

 

 


